
Madthe Ḍiadzadkanni Gamoe Nastshul.

Madthe speche skor.
Gome chostshogssi uskyoŋgunni, i spechabo Tsoo Yeshui skutshabs rcugnyissi

naŋne cig, madthe Griiste inkanboe spoŋpo taŋŋanog. Madtha ŧhalnenkanzhig
inpin, Yeshui tusla kho Israelli naŋŋa yodpin, kaboa Yeshui ŋe gyabne ḍaŋste ŋe
skutshabsgunni naŋne cig gyur mols.
I specha Yeshu ḍoŋste sontea zhaŋste stiŋne lo 17 ni nyekhorla ḍia dzadte

innog. I spechabo madthe khagcan coste maŋchea Yahudapa, tene Yahudape chos
sheskanni Yahudapa mankangunni phia ḍia dzadte inkanbo salpo hagoanog.
Madthe dodpa ni, suŋrabs snyiŋpe naŋŋa Konchoggi Mashika, skyabgon

taŋ gyalpo skyodcessi luŋstan dzadkanbo, Yeshu khoŋraŋ inkan silkangunla
hagocugces innog.
Madthe, Yeshui shikangun sontea laŋcugces, nadpagun phancugces, rdud

zhugskangun phiŋces taŋ, luŋtshub chadcugcessi chaglasgun dzadte Konchog
tsogssi waŋcha taŋ shed yodkanbo ŋadaŋgunla stannanog. Innaŋ khoŋŋi chaglas
ŧagshogpo migun sdigpe kane tharcugte gyalkhamszhig coa dzadcespo in, kagun
Konchog nyampo namkhe naŋŋa tusgyun dugin.
I speche stiŋjugpoeka Yeshui khoŋraŋŋi lobṭuggunla jigstenni khag tshaŋma

soŋte migunla khoŋŋika tatpa coste khoŋŋa ḍaŋshesla chos shod zerte stiŋjuggi
kabo sals..

Tsoo Yeshui phamespogun.

1:1 ne 17

1 1 Ibo ni Yeshu mashike phamespogunni thoin, khoŋ gyalpo Dabid taŋ
Abrahammi phorgyud innog.

2Abraham ni Isakgi aba inpin.
Isak ni Yakobbi aba inpin.
Yakob ni Yahuda taŋ khoe acono tshaŋme aba inpin.
3Yahuda ni Pheres taŋ Zerah gunni aba,
yaŋ khoŋgunni ama ni Thamar inpin.

Pheres ni Hesronni aba inpin.
Hesron ni Rammi aba inpin.
4Ram ni Amminadabbi aba inpin.
Amminadab ni Nahashonni aba inpin.
Nahashon ni Salmonni aba inpin.
5Salmon ni Boazzi aba,
yaŋ khoe ama ni Rahab inpin.
Boaz ni Obeddi aba,
yaŋ khoe ama ni Rud inpin.
Obed ni Yishee aba inpin.
6Yishe ni gyalpo Dabiddi aba inpin.
Dabid ni Solomonni aba,
yaŋ khoe ama ni uriyi nama badshiba inpin.
7Solomon ni Rehabboammi aba inpin.
Rehabboam ni abiye aba inpin.
Abiya ni asi aba inpin.
8Asa ni Yehoshaphaddi aba inpin.
Yehoshaphad ni Yehorammi aba inpin.
Yehoram ni uzziyi aba inpin.
9Uzziya ni Yothammi aba inpin.
Yotham ni Ahazii aba inpin.
Ahazi ni hizikiyi aba inpin.
10Hizikiya ni Manashee aba inpin.
Manashe ni Amonni aba inpin.
Amon ni yoshiyi aba inpin.
11Yaŋ maggi stiŋne Yahudapagun Babelonla khyerri tus Yoshiya ni Yekoniya taŋ

khoe aconogunni meme gyur.
12Babelonla khyerte stiŋne
Yekoniya ni Shaaltiyelli aba inpin.
Shaaltiyel ni Zerupbabelli meme inpin.
13Zerupbabel ni Abihuddi aba inpin.
Abihud ni Eliyakimmi aba inpin.
Eliyakim ni Azorri aba inpin.
14Azor ni Zadoggi aba inpin.

Zadog ni Akimmi aba inpin.
Akim ni Elihuddi aba inpin.
15Elihud ni Eliazarri aba inpin.
Eliazar ni Madthanni aba inpin.
Madthan ni Yakobbi aba inpin.
16Yakob ni Yosebbi aba yaŋ Yosebbi nama ni Miryam inpin, khoa Yeshu,

Konchoggi ldamma dzadkanni Mashika ltams.
17Dorldusna Abrahamne gyalpo Dabiddi parla Mirabs 14, yaŋ gyalpo Dabiddi
tusne Yahudapagun Babelonni yulla khyerkhyer tshagpa Mirabs 14, yaŋ
Yahudapagun Babelonla khyerkanni tusne mashike tus tshagpa Mirabs 14 yodte
innog.

Yeshu Mashika ŧhuŋstshul.

1:18 ne 25
18Yeshu, Konchoggi ldamma dzadkanni mashike ŧhuŋ tshul ni izuggi cuŋste

inpin, khoŋŋi ama Miryammi Yoseb nyampo nama cocesla khachamste inpin.
Innaŋ khoŋgun dzomste nyampo duggi saŋ sŋunla dampe thugnyiddi Miryam
skyecesmazhig gyurcugs. 19Kho nama ṭikan Yoseb, mi ḍaŋpozhig inpa, Miryamma
migunni dunla ŧhelba cha micug samste, khoraŋŋi sambe naŋŋa saŋwe thogne
Miryam nyampo nama mico samste thagcads.
20Tezug thagcadte stiŋne, Yosebbi nyilammi naŋŋa Konchoggi phonye izug

molin jal, "Gyalpo Dabiddi phorgyud Yoseb, Miryamma nama coste khyercesla
jigs majigs, Miryammi naŋŋa chagskanni ṭugubo dampe thugnyiddi zhaste in.
21Miryamma butshazhig skyein, yaŋ khyoraŋŋi khoŋŋi tshanla Yeshua taggos
ciazerna khoŋŋi khoŋraŋŋi migun khoŋgunni sdigpe kane skyobba dzadin."
22Luŋstonpa Yeshya gyudte Konchoggi molkan tshaŋma ḍubcessi phia te

tshaŋma cuŋste innog. Yeshaye Griiskanbo ni,
23 "Stos nachuŋ, butsha nyampo ḍel machakan zhiggi naŋŋa
Ṭugu chagste butshazhig jorin,

Yaŋ khoŋŋi tshanla Emmanuel zhuin,b

Kaboe tontagpo ni "Konchog ŋadaŋ nyampo" innog.

a1:21 Yeshui tonbo ni "Tsoo Konchoggi skyobba dzaddanog"
b1:23 ibo zhalchad snyiŋpe yeshaye speche naŋne 7:14 taŋ 8:8 taŋ 10 naŋŋa yodte innog.

24Yosebba nyidtshaddacig, Tsooe phonye molkan naŋzhin Miryam nyampo

nama coste khoraŋŋi khaŋpa khyers. 25 Innaŋ ṣaspo jorjor tshogpa Yosebbi Miryam
nyampo lusḍel mane mabors, yaŋ ṣaspoe tshanla Yosebbi Yeshu tagga dzads..

Shar chogsne skyodkanni shesrabscangun.

2:1 ne 12

2 1Heroda gyalpo in zane, yahude yulli Bedlehemmi naŋŋa Yeshu sku ltams.
Tedusla shar chogsne shesrabscan skarma silkanni mi khacig Yerushalemmi

gyalsa yoŋste 2 ṭis, "Yahudape gyalpo ltamskanbo kane dug? Ŋazhaa khoŋŋi
skarma shar chogsla thoŋpa, khoŋŋa colla yoŋspin."
3Te sperabo tshorracig, gyalpo Heroda halaste jigs yaŋ Yerushalempa tshaŋmaŋ.

4Gyalpo Herodadi lama uskyoŋ taŋ chosŧhimsla khaspa tshaŋma bodte Konchoggi
ldamma dzadkanni Mashika karu ŧhuŋsshes dug zerte ṭis.
5Khoŋgunni lantaŋs, "Yahude ḍoŋkhyer Bedlehemma: kazug luŋstonpa miki

Konchoggi molla dzadkanbo ḍia dzadte innog,
6 " 'Yahude ḍoŋkhyer Bedlehem,
" Yahudape yuljoŋssi naŋŋa khyozhe ḍoŋkhyer chuŋunboaŋ,

Ḍoŋkhyer ma khagcanzhig gyurin,
Ciazerna khyozhe ṭone tezug waŋṣulpazhig yoŋin,

Kaboe Israelpa ŋe migunla lugsdzi tshulla stastog coin."c
7Tene Herodadi shar chogssi shesrabscangun suaŋ gyuschaa macugga cigpo

bodte skarma gomaraŋ thoŋkanni tuspo gyuscos. 8Khoe khoŋgun Bedlehemma
lamcugste zers, "Soŋ, zhibsal coste ṭugubo tsol, yaŋ khoŋ thobbacig logste yoŋste
ŋaa shod, ciazerna ŋaa khoŋ jalla soŋte khoŋŋa colin."
9Gyalpoe spera zerkangun nyante stiŋne, khoŋgun shar chogsla thoŋkanni

skarme gyabne soŋ, kabo ṭugu yodse nasseka lebbacig, namkhe naŋŋa ḍul maḍulla
dugs. 10Skarmabo ḍul maḍulla dugste thoŋŋacig, khoŋgunni sems thadpoe gaŋs.
11Khaŋpe naŋŋa chacig, khoŋgunni ṭugu khoŋraŋŋi ama Miryam nyampo thoŋ,
yaŋ khoŋgunni pigmoeka gyelte kuspa nyampo chagphuls. Tene sterghamgun
pheste ser, ṭizhimcanni spos taŋ mir zerkanni ṭizhimcanni marnaggi skyesgun
khoŋŋa phuls.

c2:6 ibo zhalchad snyiŋpe miki speche naŋne 5:2 naŋŋa yodte innog.

12Yaŋ nyilammi naŋŋa Konchoggi khoŋgunla gyalpo Heroda yodsa logste

michacesla spaŋpudpa, lam sosozhigne raŋyulla logste soŋ.

Ijibbi yuljoŋsla shorra dzads.

2:13 ne 18
13Shesrabscangun logste chacig, Konchoggi phonyazhig Yosebbi nyilammi

naŋŋa molin jal, "Loŋs, ṭugu taŋ khoŋŋi amaa Ijibbi yuljoŋsla ŧhidte shor. Yaŋ
namtshogpa ŋe mizer tetetshogpa teru dug, ciazerna gyalpo Herodadi i ṭugubo
sadcesla tsalin."
14Yoseb laŋste ṭugu taŋ ṭugui ama Miryam nyisko ŧhidte tenna tshanla Ijibbi

yulla shorte soŋ, 15 karu khoŋgun gyalpo Heroda shishi tshogpa zhugs. Kazuggi
Konchoggi luŋstonpa gyudte, "Ŋe Ijib yulne philogga ŋaraŋŋi butsha bodpin"d

molte yodkanbo ḍanḍa ḍub.
16Gyalpo Herodadi shesrabscangunni gobskor taŋkanbo hagopa maṣanṭe ṣo

yoŋs. Khoe Bedlehem taŋ te nyekhorri yulli naŋŋa yodkanni butsha lo nyis yaŋ
tesaŋ chuŋŋa tshaŋma sod zerte ka taŋs, kabo shesrabscangunni taŋporaŋ skarmabo
thoŋ zerkanni tus naŋzhin inpin. 17Tene luŋstonpa yeremyi gyudte Konchoggi
molkangun ḍub. Tebo ni,
18 "Rame yulne skad tshorin,
Ŋuin yaŋ sdugpo coin.

Rahelli phorgyud raŋŋi ṭugugunni phia ŋuin,
Innaŋ semsso migos,
Ciazerna ṭugugun shite med.e

Ijibne logte skyods.

2:19 ne 23
19Gyalpo Heroda shite stiŋne, Yoseb Ijibbi yulla yoddi tusla khoa nyilammi

naŋŋa Konchoggi phonyazhiggi mols, 20 "Loŋs, ṭugu taŋ khoŋŋi ama ŧhidte Israelli
yulla soŋ ciazerna ṭugu saddala tsalkangun shite med."
21Teboephia Yoseb laŋste ṭugu taŋ khoŋŋi ama ŧhidte Israelli yulla logste soŋ.

22 Innaŋ Yosebbi Arkhelyis khoe aba Herodadi tshabsla yahude gyalpo cokanbo

d2:15 ibo zhalchad snyiŋpe Hoshayi speche naŋne 11:1 naŋŋa yodte innog.
e2:18 ibo zhalchad snyiŋpe yeremyi speche naŋne 31:15 naŋŋa yodte innog.

tshorracig, kho yahude yuljoŋsla logste chacesla jigs. Khoa nyilammi naŋŋa
spaŋpudda dzad pasaŋ Galillii yuljoŋsla soŋ. 23Khoŋgun soŋte Natsared zerkanni
ḍoŋkhyerri naŋŋa dugs. Tennaboephia sŋunme luŋstonpagunni khoŋŋi skorla
molkanbo ḍanḍa ḍub, "Khoŋŋa Natsaredpa zhuain."

Yohanan ŧhussalkanni migun ḍalḍig dzads.

3:1 ne 12

3 1Lo maŋpoe stiŋne ŧhussalkan Yohananni chosshadces gozugs, khoŋŋi yahude
ristoŋŋi naŋŋa migunla chosshadin 2mols, "Namkhe gyalṣid nyemoa lebste

innog, gyodpa coste Konchog chogsla sems gyurshig." 3Luŋstonpa yeshaye
ŧhussalkan Yohananni skorla moldug,
"Ristoŋŋi naŋŋa skad chenmozhiggi molin,
'Tsoo phebshesla ḍalḍig coshig,f

Yaŋ khoŋŋi phebslambo ḍaŋpo coshig."g
4Yohananni rŋaboŋŋi Baalla thagskanni Kos taŋ skedpa koe skerag ciŋŋadpin.

Khoŋŋi kharji ni butsig taŋ ristoŋŋi raŋstsi inpin. 5Tedus Yerushalem, Yahuda
gaŋpo taŋ Yordan luŋpa gaŋpoe migun khoŋŋa staces taŋ nyannala soŋ.
6Khoŋgunni raŋraŋŋi sdigpe lasgun migunni dunla shads pasaŋ Yohananni
khoŋgunla Yordan ltsaŋspoe naŋŋa ŧhussalla dzads.
7 Innaŋ pharushipa taŋ saddukipa maŋpozhig ŧhuslenna yoŋin zigste Yohananni

mols, "Khyozhaa tugrulli phorgyudgun, yoŋcescanni Konchoggi chadpane shor
zerte khyozhaa spaŋ sui phuds. 8Sdigpa coces spaŋste Konchoggi lammika
ḍulkanni ḍasbu smincug. 9Yaŋ khyozhe masamshig 'Ŋazhaa Abrahammi
phorgyud in pasaŋ tharin'. Ŋe khyozhagunla zerrad, Konchoggi i rdoagunni naŋne
Abrahammi phia phorgyud dzadnyanin. 10Shaŋ coshig. Stari ni lcaŋmagunni stsika
borte dug, ḍasbu zaŋpo masminkanni lcaŋma tshaŋma cadte mee naŋŋa phaŋin."
11 "Ŋe khyozhaa gyodpa coste Konchoggi chogsla sems gyurcesla chuiŧhus

taŋŋad. Innaŋ ŋe stiŋne skyodcescan, khoŋ ŋe saŋ maŋŋa waŋcan, yaŋ ŋa ni
zhabshi tsogsla khoŋŋi zhabpul khurcessi ospa med. Khoŋŋi dampe thugnyid taŋ
mee ŧhussalin. 12Zhiŋbadpe yulthagga zar nyampo, ḍo taŋ phugma pheste ḍo

f3:3 Griissi skaddi naŋŋa "Tsooe phia phebslammi ḍalḍig coshig" molte dug.
g3:3 ibo zhalchad snyiŋpe yeshaye speche naŋne 40:3 naŋŋa yodte innog.

khoraŋŋi baŋŋe naŋŋa yaŋ phugma mee naŋŋa ṣagga tsogsla khoŋŋiaŋ khoŋraŋŋi
migun taŋ mi ŋanpagun sosoa phea dzadin.

Yeshui ŧhus lenna dzads.

3:13 ne 17
13Tene Yeshu Galilli yuljoŋsne Yordan ltsaŋspoa Yohananne ŧhus lennala skyods.

14 Innaŋ Yohananni Yeshua ŧhus lencesne ghagcessi stsonḍus coin mols, "Ŋaa
nyeraŋŋi ŧhussal goshes innog. Tene nyeraŋ ŋeka ŧhus lenna cia skyodte in?"
15Yeshui Yohananla mols, "Dagsa ŋa ŧhuslencug ciazerna izug cocespoe ŋadaŋŋi

Konchoggi thuggoŋs ḍub cugganog." Tene Yohanan khoŋŋa ŧhussalcesla thad.
16Ŧhus namste Yeshu chui naŋne phiŋŋacig, namkhaa bete, phurgonzhiggi tshulla

Konchoggi thugnyid babste khoŋŋika zhugsa dzads. 17Yaŋ namkane suŋskadshiggi
mols, "Ibo ni ŋe cespe butsha in, khyoraŋ nyampo ŋaa maṣanṭe thadpo in."

Shetanni Yeshua tshodltas.

4:1 ne 11

4 1Tene rdudgunni gobaa tshodlta cugcesla Konchoggi thugnyiddi Yeshu
ristoŋŋi naŋŋa khyerra dzads. 2Tshannyin zhibcu dontaŋ madonna roza

zhugspa Yeshu rimste yodpin.
3Tshodldakanni shetan khoŋŋi dunla yoŋste zers, "Galtes nyeraŋ Konchoggi ṣas

inna i rdoagun tagi gyurcesla ka sal?"
4Tsoo Yeshui lansals, "Dampe suŋrabssi naŋŋa ḍiadzadte dug,
'Mi tagi cigpoe sontea milus
Innaŋ Konchoggi zhalne biŋŋa dzadkanni

Zhalta reree khaa nyancesne sontea lusin.'h "
5Tene khoe Yeshu dampe gyalsa Yerushalemma ŧhidte khyers yaŋ chodkhaŋŋi

goliŋŋa khyerte 6 khoŋŋa zers, "Galtes nyeraŋ Konchoggi ṣas inna ikane thurla
lcebbaŋ ciazerna suŋrabssi naŋŋa ḍiadzadte dug
'Khyoraŋ skyobcesla Konchoggi phonyagunla ka salin.
Khyoraŋŋi kaŋpaŋ rdoeka phog micugcessi phia,

Phonyagunni lagpa ṣkyaŋste khyoraŋ zumma dzadin.'i

h4:4 ibo ni zhalchad snyiŋpe naŋŋa ŧhimssi specha nyispa, Mozessi specha ṣŋape 8:3 naŋŋa yodte
innog.
i4:6 ibo ni zhalchad snyiŋpe suŋgurri speche naŋne 91:11 taŋ 12 i naŋŋa yodte innog.

7Yeshui khoa lansals, "Dampe suŋrabssi naŋŋa iboaŋ moldug.
'Tsoo khyozharaŋŋi Konchogga tshod mastaa.'j "
8Yaŋskyar rduddi gobe khoŋ ri thonpozhiggika khyerte jigstenni gyalṣid

tshaŋma taŋ tegunni spal stante, 9 zers, "Galtes khyoraŋŋi ŋa chagphulte colna, ŋe
khyoraŋŋa i tshaŋma taŋin."
10Yeshui khoa mols, "Shetan khyoraŋ ikane soŋ, ciazerna dampe suŋrabssi naŋŋa

ḍiadzadte dug,
'Khyozhe Tsoo khyozharaŋŋi Konchogga colgos.
Yaŋ khoŋ cigpoa zhabstog zhugos.'k

11Tene rdudgunni goba khoŋne bete soŋ yaŋ Konchoggi phonyagun skyodte
khoŋŋa stastog coa dzads.

Tsoo Yeshui Galillii naŋŋa zhabstog gozug dzads.

4:12 ne 17
12Yohanan zumste tsonkhaŋŋa kagskanbo Tsoo Yeshui sannacig, khoŋ Galillii

yuljoŋsla logste skyodda dzads. 13Natsareddi ḍoŋkhyerla mazhugssa, tshoe dunla
yodkan Zebulon taŋ Nabthallii yuljoŋssi Kapharnahum ḍoŋkhyerla skyodte
zhugsa dzads. 14Sŋunme luŋstonpa Yeshya gyudte Konchoggi molkanbo ḍanḍa
ḍubthubcessi phia Yeshui te tshaŋma coa dzads. Yeshaye ḍia dzadte dug,
15 "Zebulon taŋ Nabthalli yulgun,
Tshoe lammika Yordan ltsaŋspoe pharka,
Galillii yuljoŋssi naŋŋa dugkan Yahudapa mankan,

16Munpe naŋŋa dugkangunla
Od ldaŋshanzhig thoŋin.

Shicessi munpe yulla dugkangun
Nyima sharte od phogin.'l

17Tenna tusne pharla Yeshui chosshadces gozug dzads, "Namkhe gyalṣid nyemo
innog, gyodpa coste Konchog chogsla sems gyurshig."

j4:7 ibo ni zhalchad snyiŋpe naŋŋa ŧhimssi specha nyispa, Mozessi specha ṣŋape 6:16 naŋŋa yodte
innog.
k4:10 ibo ni zhalchad snyiŋpe naŋŋa ŧhimssi specha nyispa, Mozessi specha ṣŋape 6:13 naŋŋa yodte
innog.
l4:16 ibo zhalchad snyiŋpe yeshaye speche naŋne 9:1 taŋ 2 naŋŋa yodte innog.

Yeshui gome lobṭuggun ldamma dzads.

4:18 ne 22
18Tsoo Yeshu Galillii tshoe thamane zhabḍul dzadin yodtus, khoŋŋi acono nyis,

Shimon kaboa Piŧarraŋ zerrad taŋ khoe no Enḍriu zigs. Khoŋgunni tshoe naŋŋa
nyadol phaŋŋadpin ciazerna khoŋgun nya zumkan inpin. 19Yeshui khoŋgunla
mols, "Ŋe gyabne yoŋste ŋe lobṭug gyur, tanepharla ŋe khyozhagunla nye tshabsla
migun zumces labin." 20Tennamalla nyadol spaŋste khoŋgun Yeshui gyabne ḍaŋs.
21Yeshu tekane skyod zane acono nyis, zebeddii butsha Yakob taŋ Yohanan zigs,

khoŋgunni aba nyampo, ṭuziŋŋi naŋŋa khoraŋgunni nyadol ḍalḍig coadpin, Yeshui
khoŋgunla bodda dzads. 22Tennamalla Yakob taŋ Yohananni ṭuziŋ taŋ aba borte
Tsoo Yeshui gyabne ḍaŋs.

Yeshui nadpagun phancugga dzads.

4:23 ne 25
23Yeshu Galillii yuljoŋs gaŋpoe naŋŋa skyods, khoŋŋi dukhaŋgunni naŋŋa

labzha salin, namkhe gyalṣiddi gamoe nastshulbo shadda dzads, yaŋ zumo taŋ nad
tshaŋmane migun phancugga dzads. 24Khoŋ miŋcanni nastshulbo thagriŋ Siriya
yuljoŋs tshogpa khyebs pasaŋ migunni zumo minḍa minḍa yoŋskanni nadpagun
khyoŋs: sperna natsha maṣanṭe, rdud zhugskan, mirgi yoŋkan, taŋ zaphogkan
gun, te nadpa tshaŋma Tsoo Yeshui gyalcugga dzads. 25Galilli, gyalsa rcu zersa,
Yerushalem, Yahuda taŋ Yordan ltsaŋspoe nyekhorne mi maŋpo Tsoo Yeshui
stiŋraŋne yoŋs.

Tsoo Yeshui rika chos salla dzads.

5:1 ne 12

5 1mitshogs chenmo dzomin zigssacig, Tsoo Yeshu rika kyenla skyodte zhugsa
dzads. Tene khoŋŋi lobṭuggun khoŋ yodsa yoŋs. 2Yeshui khoŋgunla labzha

salces gozug dzadte mols,
3Konchogne rogs tsalkangun cinlabscan in,
Ciazerna khoŋgunla namkhe gyalṣid norskalla thobin.

4Semssi naŋŋa sdugpo yodkangun cinlabscan in
Ciazerna Konchoggi khoŋgunla semsso salla dzadin.

5Pasmo yodkangun cinlabscan in

Ciazerna khoŋgunla jigsten gaŋpo norskalla thobin.
6Ḍaŋpo thea dzadcesla stogsin skomsin yodkangun cinlabscan in
Ciazerna khoŋgun tshimshugga dzadin.

7Zhanmaa snyiŋrje stankangun cinlabscan in
Ciazerna khoŋgunla snyiŋrje stanna dzadin.

8Sems lagmo yodkangun cinlabscan in
Ciazerna khoŋgunni Konchog jalin.

9Thunḍel khyoŋkangun cinlabscan in
Ciazerna khoŋgunla Konchoggi ṭugu molin.

10Lam ḍaŋpoeka ḍulcespoe sdugsŋal thoŋkangun cinlabscan in
Ciazerna khoŋgunla namkhe gyalṣid norskalla thobin.

11Ŋaa tatpa cocespoe, zhanmagunni ŧhel cugste nagsbardo yaŋ zunme tamŋan
snatsogs phogkangun khyozhaa cinlabscan in. 12Gamo taŋ thadpo coshig, ciazerna
namkhe naŋŋa khyozhaa solras ŧagpo yod, khoŋgunni khyozhe saŋ sŋunla yoŋskan
Konchoggi luŋstonpagunla tenna tsogs nagsbardo stante inpin.

Tsha taŋ od.

5:13 ne 16
13Yeshui mols, "Jigstenpagunni phia khyozhagun tsha in. Innaŋ galtes tshi ḍodpo

yolna tebo kazuggi logste khyoŋin? Tebo philogga phaŋste migunni kaŋpe yogga
nances mane yaŋ caŋ phanthogs medkyag."
14 "Jigstenpagunni phia khyozhaa od innog, rika yodkanni gyalsa kab minyances

tsogs. 15Migunni od tugste gormoe yogga maborra naŋŋa yodkan tshaŋmaa
thoŋcesla odstagssika borin. 16Tenna tsogsla khyozhe las zaŋpogun thoŋte migunni
khyozhe namkhaa zhugskanni yab Konchogga stodpa phulcessi phia khyozhe oddi
ldaŋspo khoŋgunnika phogcugshig."

Konchoggi kaŧhimspo khagcan in.

5:17 ne 20
17Tsoo Yeshui mols, "Ŋa Mozessi kaŧhims ya luŋstonpagunni labzhagun medkan

coa yoŋte innog masamshig. Tegun medkan macoa ḍub cuggala yoŋspin. 18Ŋe
denba zerrad namkhaa taŋ sa nyisko storri saŋ sŋunla Konchoggi kaŧhimssi ige ya
tsagciggaŋ mastorra te tshaŋma ḍanḍa ḍubin. 19Galtes suzhiggi Konchoggi kagya
tshaŋmesaŋ chuŋunzhiggaŋ cagna yaŋ tenna tsogsla zhanmagunla labbadna te

miboa namkhe gyalṣiddi naŋŋa tshaŋmesaŋ rinmed stsiin. Innaŋ galtes suzhiggi ka
ṣuŋste zhanma tetsogs coces labbadna te miboa namkhe gyalṣiddi naŋŋa rincan
stsiin.
20Ta ŋe zerrad, galtes chosŧhimsla khaspa taŋ pharushipa gunni mitshe ḍaŋpozhig

phudkanboe saŋ khyozhe mitshe phudkanbo maŋŋa ḍaŋpozhig medna namkhe
gyalṣiddi naŋŋa khyozhagun mane zhugs minyan."

Ṣoe skorla Yeshui labzha sals.

5:21 ne 26
21Yeshui mols, "Konchoggi ŋadaŋŋi phamespogunla molkanbo khyozhe tshorte

innog. Mi masad, mi sadkangunla ŧhimscad phogin. 22 Innaŋ ŋe zerrad raŋŋi spunla
ṣo cokanboaŋ ŧhimscad phogin. Yaŋ raŋŋi spunla smadra taŋkanboaŋ ŧhimskhuŋŋa
khyoŋin. Galtes khyoraŋŋi spunzhigga buŋbu innog zerna khyoraŋŋa nyalwe me
chadpa phogcessi jigspa innog.
23Teboephia chodŧhiika chodpa phulli tus, galtes raŋŋi spunzhiggi gyabgalla

ŋanpa coskanbo khyoraŋŋa idtu yoŋna, 24 chodŧhii dunla chodpa borte goma raŋŋi
spun nyampo thunḍel cos, tene soŋte chodpa phul.
25Khyoraŋŋa nyadkalte ŧhimskhuŋŋa khyerkanbo nyampo teru lebbi saŋ sŋunla

lamma gyogspa naŋḍig cos. Te manna khoe khyoraŋ ŧhimsponla stadṣidces innog,
yaŋ ŧhimsponni ŧhimskhuŋŋi magsponla stadte khyoraŋ tsonkhaŋŋa kagin. 26Ŋe
khyozhaa denba zerrad, khyoraŋ tsonkhaŋne tetetshogpa miphud namtshogpa
khyoraŋŋi chadpe pene tshaŋma mishal.

Logyemmi skor.

5:27 ne 30
27Tsoo Yeshui mols, "Konchoggi molkanbo khyozhe tshorte innog, 'Riŋŋi

zhidmad manpa zhanma nyampo lusḍel maco'. 28 Innaŋ ŋe khyozhaa zerrad bumoa
lusḍelli dodpa nyampo stakanboe, khoraŋŋi snyiŋŋi naŋŋa khoraŋŋi zhidmad
mankanni te bumo nyampo lusḍel coste innog. 29Galtes khyoraŋŋi mig yaspe
khyoraŋŋa sdigpa cocuggadna, te migpo ḍuste phaŋstoŋ, lus gaŋpo nyalwe naŋŋa
phaŋŋi saŋ lussi khagcig medkan chana gyal. 30Yaŋ galtes khyoraŋŋi lagpa yaspe
khyoraŋŋa sdigpa cocuggadna, te lagpa cadte phaŋstoŋ, lus gaŋpo nyalwe naŋŋa
phaŋŋi saŋ lussi khagcig medkan chana gyal.

Zhidmad cadcessi skor.

5:31 ne 32
31Tsoo Yeshui mols, "Khyozhe ibo tshorte innog, 'Nama cadkanni butshe

khoraŋŋi nama cadkanboa cadkanni ige taŋgos.' 32 Innaŋ ŋe khyozhagunla zerrad,
raŋŋi zhidmad mankan nyampo lusḍel cocessi naslug mastogs, suzhiggi khoraŋŋi
nama cadna, khoe te bumoboa logyem cocugste innog. Yaŋ te bumo nyampo nama
cokanboeŋ logyem coste innog.

Naa skyalcessi skor.

5:33 ne 37
33Tsoo Yeshui mols, "Ŋadaŋŋi phamespogunla i zerkanboaŋ khyozhagunni

tshorte innog. Naa khurkanbo macag, innaŋ khyozhe Tsoo nyampo naa khurkanbo
ḍubcugshig. 34 Innaŋ ŋe khyozhaa zerrad, naa mane makhurshig, namkhe naa
makhur ciazerna namkhaa ni Konchoggi zhugsŧhis in, 35 ya jigstenni naa makhur
ciazerna jigstennika Konchoggi zhabs borra dzaddanog, ya Yerushalemmi
naa makhur ciazerna Yerushalem ni ŧagpo gyalpoe gyalsa in. 36Raŋŋi goi naa
makhur ciazerna khyozhaa khyozhe ṣa ciggaŋ karpo ya nagpo conyanna manog.
37Khyozhe lanbo inna in ya manna man zer ciazerna igunni saŋ thalte cizhig
zernaŋ shetan ŋanpane cuŋŋanog."

Ŋanpe lanla ŋanpa.

5:38 ne 42
38Yeshui mols, "Khyozhe iboaŋ tshorte innog, chadpa maskyonbonaŋ zobgos,

'Miggi lanla mig, soi lanla so', 39 innaŋ ŋe khyozhaa zerrad, khyozhaa ŋanpa
cokanboa tenna tsogs lan mataŋshig. Galtes suzhiggi ḍampa yaspaa ḍamlcags
taŋna, ḍampa yomaŋ ḍamlcags lennala stantoŋ. 40Galtes suzhiggi khyoraŋŋa
skyon kalte ŧhimskhuŋŋa khyerte chadpe tshulla khyoraŋŋi kamispo toŋ zerna,
kamispo matshad raŋŋi Kospoaŋ taŋtoŋ. 41Galtes suzhiggi khyozhaa kilomiŧar cig
waŋ taŋste ḍulcugna, kho nyampo kilomiŧar nyis ḍultoŋ. 42Toŋ zerkanboa taŋstoŋ,
khyozheka skyia yoŋkanboa lagstoŋŋa lammacug."

Ḍaoa camspa cos.

5:43 ne 48
43Yeshui mols, "Khyozhagunni ibo tshorte innog, 'Khyimtshespa cespa yaŋ

ḍaogunla naphrad cos'. 44 Innaŋ ŋe khyozhaa zerrad, ḍaogunla camspa cos yaŋ
khyozhaa nagsbardo stankangunni phia moslam tob, 45 tezug cona khyozhaa,
namkhaa zhugskanni yabbi lammika ḍullanog. Nyime od taŋ charpa gun
Konchoggi zaŋŋan maphea mitshaŋmala sallanog. 46Galtes khyozhaa camspa
cokangunla khyozhe camspa cona, khyozhaa solras cia thobin? Gobskor taŋkanni
ŧhalnenkangunniaŋ tezug coanog. 47Galtes khyozhe spunla cigpoa lon ṣulna,
zhanmagunni saŋ khyozhe maŋŋazhig ci coste in? Zhan chosluggi migunniaŋ
tezug coa manogga? 48Teboephia khyozhe namkhe yab, dzomspo zhugskan
tsogsla khyozhaŋ dzomspo yoŋgos."

Chinba taŋces.

6:1 ne 4

6 1Yeshui mols, "Migunla stancessi phia las zaŋpo maco. Tezug cona namkhe
naŋŋa zhugskan khyozhe yabne solras caŋ mithob. 2Gossdom yodkangunla

chinba taŋ zane dukhaŋ taŋ lam gunla tuŋ maphushig, kazug migunni stodpa
thobcesla khachospagunni coad. Ŋe denba zerrad, khoŋgunla solras gaŋpo thobte
in. 3 Innaŋ chinba taŋ zane raŋŋi lagpa yomaa lagpa yaspe ci coad gyus cha
macugshig. 4Chinba saŋste taŋna, tene khyozhe namkhe yabbi saŋwe naŋŋa
khyozhe las cokanbo zigste solras salin."

Moslammi skor.

6:5 ne 15
5Yeshui mols, "Moslam zhu zane, khachospagun tsogs yoŋ magos ciazerna

khoŋgun dukhaŋ taŋ ṣaŋŋi ḍuika laŋste mia thoŋcugste moslam tabbala thaddanog.
Ŋe khyozhaa denba zerrad te khachospagunla solras gaŋpo thobte in. 6Moslam
tab zane, raŋŋi naŋŋa soŋte gho cugste saŋwe thogne raŋŋi namkhe yabba moslam
zhushig. Tene khyozhe saŋwe naŋŋa cokanni lasgun zigste khyozhe namkhe yabbi
khyozhaa solras salin."
7 "Khyozhe moslam zhu zane, tonmeddi tshigsgun zerin zhan chosluggi migun

tsogs maco, ciazerna khoŋgunni sammanog moslam riŋmo zhucespoe Konchoggi

khoŋgunni moslambo sanin. 8Khoŋgun tsogs maco, ciazerna zhui saŋ sŋunla
khyozhe gossdomgun namkhe yabbi khyenna dzaddanog. 9Khyozhe moslam
itsogsla zhus,
'Namkhaa zhugskanni ŋazhe yab,
Nyeraŋŋa ṣog yodkan tshaŋme stsiwa thobshig.

10Nyeraŋŋi gyalṣid gyogspa lebshig.
Nyeraŋŋi thuggoŋs namkhe naŋŋa ḍubba tsogsla,
I jigstennikaŋ ḍubshig.

11Diriŋ ŋazhaa gossdommi kharji salla dzad.
12Ŋazhei sdigpa cokangunla shagspa salla dzad,
Kazuggi ŋazhe gyabgalla sdigpa cokangunla
Ŋazheaŋ shagspa taŋspin.m

13Tshodlte tusla sdigpa cocesne ŋazhaa skyobbadzad,
Yaŋ ŋanpa shetanne ŋazhaa thar cugga dzad."n

14Yeshui mols, "Galtes khyozhe gyabgalla sdigpa cokangunla shagspa taŋna,
khyozhagunni namkhe yabbiaŋ khyozhagunla shagspa salla dzadin. 15 Innaŋ galtes
khyozhe gyabgalla sdigpa cokangunla shagspa mataŋna, khyozhagunni namkhe
yabbi khyozhe sdigpagunla shagspa salla midzad."

Roza dugscessi skor.

6:16 ne 18
16Yeshui mols, "Khyozhagun nyenasla dug zane, sdugpo maco, kazug

khachospagunni khoraŋgunni ldoŋbo sdigpazhig coste nyenasla dugkanbo migunla
sŋon cugganog. Ŋe khyozhagunla denba zerrad te khachospagunla solras gaŋpo
thobtsharte in. 17 Innaŋ khyozhagun nyenasla dug zane ṣa mar skuste ldoŋ ŧhuste
dugshig. 18Khyozhaa nyenasla dugkanbo suiŋ majalkanni khyozhe yabba mastogs
yaŋsuzhiggaŋ misheshesla te tsogs coshig. Yab Konchoggi khyozhe saŋwe naŋŋa
cokanbo zigste solras salla dzadin."

m6:12 Griissi naŋŋa izug zerinzhig ḍia dzadte dug, "Ŋazhei bulonboa shagspa salla dzad kazuggi
ŋazheka bulon yodkangunla ŋazheaŋ shagspa taŋte yod.
n6:13 gome lokhyelcanni ldebgunni naŋŋa "Ciazhuna gyalṣid taŋ waŋ taŋ zirrjid ni tusgyun nyeraŋŋi
innog, amen" Griiste midug.

Namkhe naŋŋa nor.

6:19 ne 21
19Yeshui mols, "Khyozharaŋŋi phia jigstennika norgun masagshig. Tegun mugpe

zaces taŋ yaa yoŋces matshad ṣkunma yoŋste ṣkuin. 20 Innaŋ khyozharaŋŋi phia
namkhe naŋŋa nor sogshig, teru mugpe mizaa yaŋ yaa miyoŋ matshad ṣkunmiaŋ
miṣku. 21Khyozhe nor yodsa khyozhe snyiŋŋaŋ chagsin."

Zugssi od.

6:22 ne 23
22Yeshui mols, "Mig ni zugssi odpo in. Migpo khamzaŋ yodna khyozhe lus

gaŋpo oddi gaŋin. 23 Innaŋ galtes migpo khamzaŋ medna, khyozhe lus gaŋpo
munḍiggi gaŋin. Galtes khyozhe khyozharaŋŋi semssi naŋŋa Konchoggi od yod
samkanbo ŋospoa munḍig inna tene te munḍigpo tsamshig jigssnaŋcan miyoŋ.

Konchog taŋ gyunor.

6:24
24Yeshui mols, "Suzhiggiaŋ sponbo nyissi zhabstog co minyan, cigpoa naphrad

yaŋ cigpoa cespa coanog, ya cigpoa snyiŋne zhabstog zhuin yaŋ cigpoa mathadda
zhabstog zhuanog. Tenna tsogsla Konchog taŋ nor nyiskoa zhabstog zhu minyan."

Tsher matsher.

6:25 ne 34
25 "Teboephia ŋe khyozhaa zerrad, ci zen, ci thuŋin ya zugsla ci gonin samste

raŋŋi mitshee phia tsher matsher. Zanni saŋ ṣogpo yaŋ Kossi saŋ luspo khagchea
manogga? 26Nammi cagunla stossaŋ, tegunni zhiŋ tabba ya zhiŋ rŋaa ya baŋŋe
naŋŋa ḍo sagga midug, innaŋ khyozhe namkhe yabbi tegunla zan salla dzaddug.
Tegunni saŋ khyozhaa maŋŋa rin michea? 27Khyozhaa suzhiggi tsherkha coste
khyozhe mitshe naŋŋa chutshod cig skyed thubinna?"
28 "Koslaggi phia cia tsherrad? Spaŋthaŋŋi mentoggun kazuggi ldandug stosshig,

tegunni las coa ya Baal khalte Kos thagga midug. 29 Innaŋ ŋe khyozhaa zerrad,
gyalpo Solomon, khoraŋŋi spalli naŋŋa maŧagpo koslag gonnaŋ te mentoggun
tsogs ldemo taŋ dzespo thoŋŋa medpin. 30Galtes Konchoggi diriŋ yodkan thore
mea ṣagga phaŋcescanni spaŋthaŋŋi mentoggunla tetsogssi koslag skon thubbadna,

DRAFT 26 December 2018 Copyright © Wycliffe



Madtha 6–7 16

tatpa uthugscan Konchoggi khyozhagunla tegunni saŋ koslag ŧagpo skonna
midzadda?"
31 "Teboephia 'Ŋadaŋ ci zen ya ŋadaŋ ci thuŋin ya ŋadaŋ ci gonin' zerte tsherkha

maco. 32Zhan chosluggi migun te tshaŋme stiŋraŋne baŋtaŋŋanog, yaŋ khyozhe
namkhe yabbi khyozhe tetsogs gossdomgun khyenna dzaddanog. 33 Innaŋ goma
khyozhagun Konchoggi gyalṣid taŋ mitshe ḍaŋpo phudcessi stiŋraŋne baŋtoŋshig,
tene khoŋŋi teka nante khyozhe zhan gossdomgunnaŋ salla dzadin."
34Thore phia diriŋ tsherkha macoshig ciazerna thore cuŋcessi tsherkhagunni

skorla samba thore taŋnyannanog. Diriŋŋi tsherkha diriŋŋi phia tsam thathadinnog.

Zhanmaa skyonrjod micoces.

7:1 ne 5

7 1Yeshui mols, "Khyozhe zhanmaa skyonrjod maco tene khyozhaŋ skyonrjod
midzad. 2Kazug tshulla khyozhe zhanma skyonrjod cos tenna tshulla khyozhaŋ

skyonrjod dzadin, khyozhe kolkanni tshadpo khyozhagunni phiaŋ kolla dzadin."
3 "Khyozhe raŋŋi miggi naŋŋa yodkanni rduŋmaboa naŋstag coa medna tene

spunni miggi naŋŋa yodkanni shiŋpheboa cia stad? 4Khyoraŋŋi spunla, ŋe
khyoraŋŋi miggi naŋne shiŋphebo phiŋin zercessi hampa kazuggi coad, nam
tus gaŋpo khyoraŋŋi miggi naŋŋa rduŋmabo yod. 5Khyozhaa khachospagun,
sŋunla raŋŋi miggi rduŋmabo phiŋ, tene spunni miggi naŋne shiŋphebo phiŋŋala
khyozhaa salpo coste thoŋ thubin."

Dampe ka snaŋmed cokan.

7:6
6Yeshui mols, "Dampa inkanbo khyigunla mataŋ galtes taŋna tegun khyozha

chogsla gyurte ṣanṭe thamsin. Mutig rincan phaggunni dunla maphaŋ galtes phaŋna
phaggunni tebo kaŋpe yogga nante ḍulin.

Zhuces, tsalces taŋ gho rduŋces.

7:7 ne 12
7Yeshui mols, "Zhuin dug khyozhaa salla dzadin, tsalin dug khyozhaa thobcugga

dzadin, gho rduŋin dug phea dzadin. 8Zhukan tshaŋmala salla dzadin, tsalkan
tshaŋmala thobin, yaŋ gho rduŋkan tshaŋmala phea dzadin." 9 "Khyozhagunni
ṭone sui raŋŋi butshe tagi toŋ zerna rdaa taŋin? 10Ya ṭugui nya toŋ zerna, rul

taŋin? 11Khyozhagun sdigcan ininnaŋ raŋŋi ṭugua phanthogscan taŋcespo shesna
tene khyozhe namkhaa zhugskanni yabbi maŋŋa phanthogscan khoŋŋa zhuwa
zhukangunla misalla?
12Zhanme khyozhaa cogos samkan tsogs khyozhagunniaŋ citshaŋme naŋŋa

zhanmagunla cos, teboe kaŧhims taŋ luŋstonpagunni Griiskangun ḍanḍaa ḍub
cugganog."

Gyasgho nyis.

7:13 ne 14
13Yeshui mols, "Gyasgho ṭamone zhugsshig ciazerna ŧhesstor chogsla chakanni

lam taŋ gyasgho zhaŋcan taŋ ḍulcesla lamo yodte innog yaŋ tenaŋŋa mi maŋpo
zhugste chanog. 14 Innaŋ thamedpe mitshee chogsla ŧhidkanni gyasgho ni ṭamo yaŋ
lam ni kagspo yodte innog, tsalkanni mi nyuŋunzhigga mane te lambo mithob."

Lcaŋma taŋ teboe ḍasbu.

7:15 ne 21
15Yeshui mols, "Luŋstonpa zusmagunni kane shaŋ coshig, nodpa miskyalkanni

lugua zuste khoŋgun khyozhe ṭoa yoŋin, innaŋ semssi naŋŋa khoŋgun nodskyal
jigssnaŋcanni shaŋku tsogs yodte innog. 16Khoŋgunni ḍasbu gyudte khyozhe
khoŋgun shesin. Khyozhagunni ci sammarag, khyozhe tshermaŋŋi kane rgunni
khazas ya ljaŋtserri kane phiggi khazas tunyaninna? 17Tenna tsogsla lcaŋma
zaŋpozhigga ḍasbu zaŋpo sminnanog yaŋ lcaŋma ŋanpazhigga ḍasbu ŋanpa.
18Lcaŋma zaŋpone ḍasbu ŋanpa mismin yaŋ lcaŋma ŋanpane ḍasbu zaŋpo mismin.
19Ḍasbu zaŋpo masminkanni lcaŋma, cadte mea tabba dzadin. 20Khoŋgunni ḍasbu
gyudte khyozhe khoŋgun shesin."

Denbe lobṭuggun.

7:21 ne 23
21Yeshui mols, " 'Ŋaa, Tsoole, Tsoole,' zerkangunni naŋne tshaŋma namkhe

gyalṣiddi naŋŋa cha minyan, namkhaa zhugskanni ŋe yabbi thuggoŋs
ḍubcugkangun cigpo chanyanin. 22Konchoggi ŧhimscaddi zhagga mi maŋpoe ŋaa
zerin, 'Tsoole, Tsoole, ŋazhe nyeraŋŋi tshanni naŋŋa luŋstan shadpin, migunni
naŋne rdudgun phiŋspin, yaŋ halasshessi dzadpa maŋpo stanpin.' 23Tene ŋe

khoŋgunla zerin, 'Ŋe khyozhaa shessamed, las ŋanpa cokangun ŋe kane thagriŋŋa
soŋ'."

Stsigspon nyis.

7:24 ne 27
24Yeshui mols, "Ŋe speragun nyante teka laglen cokan tshaŋma, khoraŋŋi khaŋpa

ḍaggika stsigkanni stsigspon khaspa tsogs in. 25Charpa babste, chulog taŋ luŋspo
shedcan yoŋte khaŋpaa phognaŋ, tebo rdib mi rdib ciazerna tebo ḍaggika stsigste
innog. 26Ŋe zerkangun tshorte laglen macokan tshaŋma, khoraŋŋi khaŋpa pemeka
stsigkan ldadpa medkan mi tsogs in. 27Charpa babste chulog taŋ luŋspo shedcan
yoŋste khaŋpa phogna tebo rdibste pad medkan chen."

Yeshui waŋcha.

7:28 ne 29
28Tsoo Yeshui molcesgun mol tsharracig, mimaŋsgun khoŋŋi labzhagunnika

halas, 29 ciazerna khoŋŋi labzhagun chosŧhimsla khaspagun tsogs medpa, waŋcha
nyampo salladpin.

Dzenadcanzhig phancugga dzads.

8:1 ne 4

8 1Tsoo Yeshu rine yogga babste skyod zane, mitshogs chenmozhig khoŋŋi
stiŋraŋne yoŋs. 2Dzenadcanni mizhig Tsooe dunla yoŋs yaŋ pigdoŋ tsugste

zers, "Tsoole, nyeraŋ thugsthadna ŋa gyalcugste stsaŋma dzad nyannanog."
3Yeshui chag ṣkyaŋste khoa thugcugga dzadte mols, "Ŋa khyoraŋ gyal cugte

stsaŋma coa thaddarag.", tennamalla dzenadpo medkan soŋ. 4Tene Yeshui te
miboa mols, "Suaŋ mashad, innaŋ soŋte raŋŋi zugspo lama ston yaŋ luŋstonpa
Mozessi ka salkan naŋzhin Konchogga chodpa phul, tebo migunla khyoraŋ
stsaŋma chakanni spaŋpo in."

Maggye sponboe tatpa.

8:5 ne 13
5Tsoo Yeshu Kapharnahummi ḍoŋkhyerri naŋŋa cab lebbacig, Rommi maggye

sponbozhig khoŋŋi dunla yoŋste rogs dzadcesla zhus, 6 "Tsoole, ŋe yogpoa
zaphogte khaŋpaa zumo ṣanṭe yoŋin yod."

7Yeshui mols, "Ŋa yoŋste kho phancugin."
8Maggye sponboe zers, "Tsoole, nyeraŋ ŋe khaŋpa skyodcessi ospa ŋa man.

Innaŋ nyeraŋŋi ka salna ŋe yogpo phanin. 9Waŋche yogga ŋaŋ duggad yaŋ ŋe
waŋche yogga magmigun yod. Ŋe cigga soŋ zerna chanog yaŋ cigga yoŋ zerna
yoŋŋanog, yaŋ ŋe yogpoa i laspo cos zerna coanog."
10Yeshui tebo sannacig halaste khoŋŋa ḍaŋste yoŋkanni migunla mols, "Ŋe

khyozhaa denbaa zerrad, Israelli naŋŋa ŋa itsogssi tatpacanzhig mane mathob.
11Ŋe khyozhaa zerrad, Yahudapa mankan maŋpo shar taŋ nubne yoŋste, namkhe
gyalṣiddi naŋŋa dontaŋŋi phia ŋadaŋŋi phamespo Abraham, Isak taŋ, Yakob
nyampo raŋŋi nasseka dugin. 12 Innaŋ Israelpa kagunni phia namkhe gyalṣidpo
ḍalḍig coa dzadte inpin khoŋgun philogga munḍiggi naŋŋa phaŋŋa dzadin, teru
nags ṣanṭe zhaste ŋuces taŋ so ṣigces yoŋin."
13Tene Yeshui maggye sponboa molla dzads, "Soŋ, khyoraŋŋi tatpa cokan

naŋzhin khyoraŋŋi yogpo gyalin." Yeshui molkanni tenna tustshotpoeka yogpoe
zumo gyals.

Yeshui mi maŋpo phancugga dzads.

8:14 ne 17
14Tsoo Yeshu Piŧarri khaŋpa skyoddacig, khoŋŋi Piŧarri name ama tshad yoŋste

maltse naŋŋa dugste zigs. 15Yeshui khoe lagpaa chagthugga dzad pasaŋ tshadpo
medkan soŋ, kho laŋste khoŋŋa zhabstog zhus.
16Tenna phitog migunni rdud zhugskan maŋpo khoŋ yodsa ŧhidte khyoŋs, khoŋŋi

"Biŋ" molte ka sal pasaŋ rdudgun biŋs yaŋ zumo yodkan tshaŋma phancugga
dzads. 17Mashike skorla luŋstonpa yeshaye ḍia dzadkanbo ḍanḍa ḍubcesla Yeshui
tegun dzads. Yeshaye Griiskanbo ni,
"Khoŋŋi ŋadaŋ nadne skyobba dzads,
Yaŋ zumone phancugga dzads."

Yeshua ḍaŋshes lamo man.

8:18 ne 22
18Tsoo Yeshui, khoŋŋa skorkanni mitshogspo zigssacig, khoŋraŋŋi lobṭuggunla

tshoe pharka chacesla ka salla dzads. 19Chosŧhimsla khaspazhig yoŋste zers,
"Lobponle, nyeraŋ karu skyodnaŋ ŋa nyeraŋŋa ḍaŋste yoŋin."

20Yeshui lansals, "Watsei watshaŋs taŋ, namkhe ca catshaŋs yodte innog, innaŋ

ŋa mirigssibua go borte ŋaltshocessi nassaŋ med."
21Zhan lobṭugzhiggi zers, "Tsoole, sŋunla ŋa khaŋpa soŋte ŋaraŋŋi aba shite

subcessi phia ḍalḍig cocesla goŋspa sal."
22Yeshui mols, "Ŋe stiŋraŋne ḍoŋs, yaŋ semsnyiddi thogne shikangunla

khoraŋgunni shikangun subcug."

Yeshui luŋrag medkan dzads.

8:23 ne 27
23Tene Tsoo Yeshu ṭuziŋŋi naŋŋa zhonna dzads yaŋ lobṭuggun khoŋ nyampo soŋ.

24Hunmedla namtshubste tshoe naŋŋa luŋrag ŧagpo yoŋcespoe chulbag ṭuziŋŋi
naŋŋa lebnaŋ, Yeshu nalzimste yodpin. 25Lobṭuggun soŋte Yeshua nyidtshadda
dzadte zers, "Tsoole, Tsoole, ŋazhagun chui naŋŋa nubte shices dug. Skyobba
dzaddaŋ."
26Yeshui lan sals, "Tatpa chuŋuncan, cia jigssad?" Khoŋ zhaŋste, luŋrag taŋ

chulbag gunla khaskyea dzadpa tennamalla tegun medkan soŋte tshoe naŋŋa pad
zhide cuŋ.
27Khoŋgun halaste zers, "Khoŋ kazug mizhig inhe? Luŋspo taŋ chulbag gunniaŋ

khoŋŋi khaa nyandug."

Rdud zhugskan nyis phancugga dzads.

8:28 ne 34
28Tsoo Yeshu taŋ khoŋŋi lobṭuggun tshoe pharka, Gerasenni yuljoŋsla lebbacig,

Romkhaŋŋi nassane biŋste yoŋin yodkan rdud zhugskan nyis Yeshua thug.
Khoŋgun ma nodskyal jigssnaŋcan yodcespoe suzhiggaŋ te lamne chathubba
medpin.
29Khoŋgunni kuco ṣanṭe taŋin zers, "Konchoggi ṣas nyeraŋ ŋazhe lassi naŋŋa cia

ḍessad?. Konchoggi ldamma dzadkanni ŧhimscaddi tuspoe saŋ sŋunla ŋazhaa nags
stannala skyodpinna?"
30Khoŋgun yodse saŋ tsapig thagriŋŋa phaggi khyu chenmozhig stsa zen yodpin.

31Rdudgunni Yeshua juju zhuin, "Galtes nyeraŋŋi ŋazhaa khoŋgunni naŋne
phiŋna, ŋazhaa a phaggunni naŋŋa chacugga dzad" zers.
32Yeshui khoŋgunla "Soŋshig" molpa, tegun biŋte phaggunni naŋŋa zhugsacig,

phaggi khyu gaŋpo rine thurla baŋtaŋste tshoe naŋŋa soŋ yaŋ chui naŋŋa nubte shi.

33Phagtshokan ḍoŋkhyerla baŋtaŋste soŋ, yaŋ rdud zhugskangunla cuŋkan

tshaŋma migunla shads. 34Tene ḍoŋkhyerpa tshaŋma Yeshu jalla yoŋs, yaŋ Yeshu
jallacig, khoŋgun ṣanṭe jigs pasaŋ khoŋŋa juju khoŋgunni yulne biŋte skyod zers.

Zaphogkanzhig phancugga dzads.

9:1 ne 8

9 1Tsoo Yeshu ṭuziŋŋa zhonte tshoe pharka khoŋraŋŋi ḍoŋkhyerla skyodda
dzads. 2Teru mi khaciggi zaphogkanzhig maltseka khurte Yeshu yodsa khyoŋs.

Khoŋgunni mibo gyalcugcessi tatpa cokanbo Yeshui zigste khoŋŋi zaphogkanboa
mols, "Butsha semsde cos, ŋe khyoraŋŋi sdigpagunla shagspa taŋŋad."
3Tebo tshorracig chosŧhimsla khaspa khaciggi semssi naŋŋa sams, "I miboe

dadlog cos."
4Khoŋgunni samkanbo Yeshui khyente mols, "Khyozhe khyozharaŋŋi semssi

naŋŋa semsŋan cia sammad. 5Ci sammarag, 'Khyoraŋŋi sdigpaa shagspa taŋste in'
zercespo lamo innogga ya 'Laŋste ḍul' zercespo? 6 Innaŋ mirigssibua jigstennika
sdigpaa shagspa taŋcessi waŋchaa yodkanbo khyozhaa stanin" tene Yeshui
zaphogkanboa mols, "Loŋs, raŋŋi maltsa khurte khaŋpa soŋ."
7Kho laŋs yaŋ khaŋpaa soŋ. 8Mitshogssi tebo thoŋŋacig, stsiwa taŋ jigssi naŋŋa,

mia itsogssi waŋchaa salla dzadcesla Konchogga stodpa phuls.

Madthaa bodda dzads.

9:9 ne 13
9Tsoo Yeshu tekane skyodin yod zane, Madtha ŧhalnense nasseka dugste yodda

zigs yaŋ khoŋŋi khoa mols, "Ŋe stiŋraŋne ḍoŋs." Kho laŋste Yeshui stiŋraŋne ḍaŋs.
10Stiŋne Yeshu madthe khaŋpa goŋzan donnala skyodte yodtus, ŧhallenkan taŋ

zhan sdigcan mi maŋpoaŋ Yeshu taŋ lobṭuggun nyampo kharji zala yoŋste yodpin.
11Pharushipagunni tebo thoŋŋacig, khoŋgunni Yeshui lobṭuggunla ṭis, "Khyozhe
lobpon, ŧhallenkan taŋ sdigcan migun nyampo cia dontaŋ donnanog?"
12Yeshui tebo sannacig, khoŋŋi mols, "Zumo yoŋkanzhigga mane khamzaŋ

mizhigga amchi gossa manog. 13Soŋ yaŋ Konchoggi, 'Chodpa phulces manpa, cig
taŋ cigga snyiŋrje stancespo ŋe dodpa in' molkanni tonbo ci in hagocessi stsonḍus
cos. Ŋaa khyozha ḍaŋpo in samkangunla manpa, sdigcangunla bodda yoŋspin."

Snyiŋpa lugṣolgun Yeshui soma labzhagun nyampo maṣe.

9:14 ne 17
14Tene Yohananni lobṭuggun Tsoo Yeshu yodsa yoŋste khoŋŋa ṭis, "Ŋazhaa taŋ

pharushipagun nyenasla lan maŋpo duggad, innaŋ nyeraŋŋi lobṭuggun cia nyenasla
dugga manog?"
15Yeshui lansals, "Bagstonni naŋŋa magpa nyampo yod zane khoe ḍonpogun

sdugpo coinna? Mico. Tuspo lebin nam magpa ḍonpogunne pheste khyerin, tene
khoŋgunni sdugpo coste nyenasla dugin."
16 "Suzhiggiaŋ koslag snyiŋpazhigga ras some lanba tabba manog, galtes tabna

Kos ŧhuacig lanba somabo khoŋste Kos chadkanbo maŋŋa thua coanog."
17 "Tenna tsogsla chaŋ soma pagspe skyapa snyiŋpe naŋŋa milug. Galtes lugna

chaŋboa skyur laŋste pagspe skyapa boste chadin, chaŋ bote skyapaŋ dodmed
chen. Innaŋ chaŋ soma pagspe skyapa some naŋŋa lugna chaŋ taŋ pagspa nyisko
skyobin.

Zumo yodkanni bumo taŋ bumo chuŋun shikan.

9:18 ne 26
18Tsoo yeshi tegun molin yodtus, Yahudape dukhaŋŋi uskyoŋzhig yoŋste pigdoŋ

tsugste khoŋŋa zers, "Ŋe bumo dagsaraŋ shi, innaŋ nyeraŋ skyodte nyeraŋŋi chag
khoeka borra dzadna, kho sonin."
19Yeshu taŋ khoŋŋi lobṭuggun zhaŋste uskyoŋ nyampo skyodda dzads. 20Tenna

tusla budkanni lo rcugnyisne pharla tusgyun zugspo zhigcessi zumo yoŋskanni
bumozhig Yeshui gyabne yoŋste khoŋŋi namze ṭuzhigga lagpa tugs. 21Khoe
khoraŋŋi semssi naŋŋa sam, "Galtes khoŋŋi namzaa lagpa thugna ŋe zumo
gyallanog."
22Yeshu gyurra dzadte bumoa zigs, "Bumo, semste cos. Khyoraŋŋi dadpe

khyoraŋ phancugste in", tennamalla khoe zumo gyal.
23Yeshu uskyoŋŋi khaŋpe naŋŋa skyoddacig liŋbu phukangunni nyaŋanni

nyags phuin yaŋ migun kuco taŋin ŋuin zigs. 24Yeshui khoŋgunla mols, "Biŋte
soŋ, bumobo mashia nyidlogste in", innaŋ khoŋgunni ŧhelgod taŋs. 25Khoŋgun
philogga phiŋste stiŋne Yeshu bumo yodse naŋŋa skyodte, khoe lagpaa thamssacig,
bumoa ṣog logste thob yaŋ koag laŋs. 26Yaŋ te nastshulbo yul gaŋpoe naŋŋa phel.

Zhara taŋ hanḍaŋ gun phancugga dzad.

9:27 ne 34
27Bumoe khaŋpane Tsoo Yeshu biŋte skyod zane, zhara nyis khoŋŋi stiŋraŋne

yoŋste kuco taŋin zers, "Gyalpo Dabiddi phorgyudo ŋazheka snyiŋrje dzad."
28Yeshu khaŋpe naŋŋa skyoddacig, zhara nyisko khoŋ yodsa yoŋs. Khoŋŋi mols,

"Ŋaa, khyozhaa phancug nyanin samte idshes coadda?" Khoŋ nyiskoe "Ŋazhe
idshes coad" zers.
29Tene Yeshui khoŋgunni miggika chag borte mols, "Khyozhaa idshes yodkan

naŋzhin ḍubshig." 30Khoŋgunni mig gyalte thoŋthub yaŋ Yeshui khoŋgunla, "Iboe
skorla suaŋ mashad" molte spaŋ pudda dzads. 31 Innaŋ khoŋgun philogga soŋte
yuljoŋs gaŋpoe naŋŋa Yeshui khoŋgunla dzadkanni nastshulbo phelcugs.
32Khoŋ nyisko chaa tsharracig, rdud zhugskan hanḍaŋzhig Yeshu yodsa khyoŋs,

33 yaŋ rdudpo phiŋŋacig, hanḍaŋboe spera taŋs. Mitshogs halaste zers, "Israelli
naŋŋa itsogshig mane mathoŋ."
34 Innaŋ pharushipagunni zers, "Rdudgunni gobe khoa rdudgun phiŋcessi khyud

taŋste innog."

Lasmii gossdom.

9:35 ne 38
35Tsoo Yeshu ḍoŋkhyer taŋ gamyul tshaŋmala skyodte, dukhaŋgunni naŋŋa

labzha salin namkhe gyalṣiddi gamoe nastshulbo shadda dzads, yaŋ zumo taŋ nad
tshaŋma phancugga dzads. 36Khoŋŋi mitshogspo zigssacig, khoŋgunnika snyiŋrje
skyes ciazerna khoŋgun nags thoŋkan yaŋ rogs mathobkan, lugsdzi medkanni
lug tsogs yodpin. 37Tene Yeshui lobṭuggunla mols, "Stonthog chenmozhig rŋa
chogchog dug, innaŋ stonthog rŋakanni lasmi ma nyuŋunzhig mane midug.
38Teboephia stonthoggi dagpo Konchogga stonthog rŋakanni lasmi maŋŋa kalla
dzadcesla zhuwa phul."

o9:27 gyalpo Dabiddi phorgyud zercespo ni Yahudapagunni zer tshulla Konchoggi damcha
dzadkanni skyabgon inkanbo hagoanog.

Yeshui skutshabs rcugnyis skoa dzads.

10:1 ne 4

10 1Khoŋŋi lobṭug rcugnyispoa bodda dzadte, khoŋgunla rdud zhugskangunni
naŋne rdud phiŋces taŋ nad taŋ zumoe rigs tshaŋma gyalcugcessi waŋcha

salla dzads. 2Skutshabs rcugnyissi miŋgun, taŋpo Shimon (Kaboa Piŧarraŋ zerrad).
Yaŋ khoe no Enḍriu, zebeddii butsha Yakob taŋ khoe no Yohanan, 3Philib,
Bartholma, Thomas, ŧhallenkan Madtha, Alphaiussi butsha Yakob, Thaddaus,
4Shimon (Yuldadcan) taŋ Yuda karyodpa, khoe Tsoo Yeshua stiŋne ŋolog cos.

Yeshui skutshabs rcugnyispo lamcugga dzads.

10:5 ne 15
5Tsoo Yeshui skutshabs rcugnyispoa i labzhagun salla dzadte lamcugga dzads,

"Yahudapa mankangunni ṭoa machaa ya samarriye ḍoŋkhyergunni naŋŋa mazhugs,
6Konchoggi storkanni lug, Israelpagunnika soŋ. 7Khyozha chaa zane 'Namkhe
gyalṣid nyemoa dug' zerin lon zaŋpobo shod. 8Yaŋ nadpagun gyalcug, shikangun
soncug, dzenad yoŋkangun gyalcugste stsaŋma cos, rdud zhugskangunni naŋne
rdudgun phiŋ. Te waŋcha khyozhagunla chonla thobste in pasaŋ lasgun chonla cos.
9Besla cha zane skegui naŋŋa ser ya mul ya raganni pene, 10 ya jola ya koslag
theba ya pabu ya ḍulcessi phia berga makhur ciazerna las cokangunla gossdomgun
thobces ospa innog."
11 "Ḍoŋkhyer taŋ gamyul karu lebnaŋ, thadpo nyampo gasus zhukanzhig tsalte te

ḍonkhyerne chacha tshagpa khoe khaŋpe naŋŋa dug. 12Te khaŋpe naŋŋa zhugs
zane Konchogga khoŋgunla zhide cinlabs salcesla zhus. 13Galtes khoŋgun teboe
ospa yodna Konchoggi zhide salla dzadin, innaŋ ospa medna te zhidebo khyozhaa
salla dzadin. 14Galtes khaŋpa ya ḍoŋkhyerzhiggi naŋŋa suzhiggiaŋ khyozhaa
gasus macona ya khyozhe zerkanboa manyanna, te ḍoŋkhyer ya khaŋpane biŋ zane
raŋŋi kaŋpe thalba ṣug. 15Ŋe khyozhagunla denba zerrad Konchoggi ŧhimscaddi
zhagga, Sodom taŋ Gamora ḍoŋkhyerri miŋanpagunni saŋ te ḍoŋkhyerri migunla
chadpa maŋŋa ṣanṭe phogin."

Yeshui lobṭuggunla sdugsŋal thoŋces.

10:16 ne 25
16Yeshui mols, "Ŋe khyozhaa shaŋkui ṭoa lug tsogsla lamcuggad. Teboephia

rul tsogs khaspa taŋ nodpa mataŋkan phurgon tsogs gyur. 17Migunni kane shaŋ
coste dug, ciazerna khyozhaa tenna yulli waŋṣulpe sde thusmigunni lagga stadte
dukhaŋgunni naŋŋa stallcag gyabcugin. 18Khyozhaa ŋeka tatpa yodcespoe
ŧhimscaddala kalon taŋ gyalpo gunnika khyerin. Tedus khyozhaa ŋaa su inkanboe
spaŋpo waŋṣulpa taŋ tatpa medkan gunla taŋcessi skabs thobin. 19Khoŋgunni
khyozha waŋṣulpe lagga staddacig, ci zerin ya kazuggi zerin samte tsher matsher,
ciazerna tenna tusla khyozhaa rerea zercessi tshigsgun salla dzadin. 20Tedus spera
zerkanbo khyozhaa manpa khyozhe naŋŋa yodkanni yab Konchoggi thugnyiddi
khyozhaa gyudte mollanog."
21 "Acogunni nogunla yaŋ abe butshaa yaŋ ṭugui phamagunla ŋolog coste

sadcugin. 22Khyozhaa ŋeka tatpa yodcespoe mitshaŋme khyozhagunla naphrad
coanog. Innaŋ thama tshogpa dadpe naŋŋa stanpo luskangunla Konchoggi
thamedpe mitshe salin. 23Yulzhiggi naŋŋa khyozhaa nagsbardo stanna yaŋ
yulzhigga shorte soŋ. Ŋe khyozhaa denba zerrad, Israelli ḍoŋkhyer tshaŋme naŋŋa
khyozhaa las cotsharri saŋ sŋunla mirigssibu logste yoŋin."
24Yeshui mols, "Lobṭug lobponni saŋ ŧagga, yaŋ yogpo sponboe saŋ ŧagga

manog. 25 Innaŋ lobṭug lobpon tsogs yaŋ yogpo sponbo tsogs gyurnyannanog.
Galtes ŋaa sponbo in innaŋ ŋaa Belzebul yaŋna rduddi goba zerradna, tene
khyozhaa ŋe lobṭug incespoe maŋŋa ŋanpa mizerra?"

Migunla manpa Konchogga jig.

10:26 ne 33
26Yeshui mols, "Khyozhaa jigssnaŋ stankangunla majigs, ciazerna tuspo lebin

nam Konchoggi kabste borkan tshaŋma phiŋŋa dzadin ya vaste borkan tshaŋma
migunla sŋon cugga dzadin. 27Ŋe khyozhagunla munḍiggi naŋŋa shadkangun
nyime oddi naŋŋa shod, khyozhe namchoggi naŋŋa shubste ŋe shadkangun khaŋpe
khethogne kuco taŋste shod."
28 "Semsnyid manpa lus cigpo sad nyankangunla majigs, innaŋ nyalwe naŋŋa

phaŋste lus taŋ semsnyid nyisko medkan dzadnyankanni Konchogga jigs. 29Cipa
nyis penchuŋ cigga tsoŋŋa midugga? Innaŋ namtshogpa namkhe yabbi goŋspa

misal cipa ciggaŋ seka mibud. 30Khyozhe goeka yodkanni ṣe ḍaŋskaŋ khoŋŋi
khyenna dzaddanog. 31Tennaboephia jigs majigs, Konchoggi skundunla cipa
maŋpoe saŋ khyozhaa cig maŋŋa rinchea innog."
32 "Migunni dunla, Yeshu ŋe Tsoo in zerkan tshaŋmaa ŋeaŋ ŋe yab namkhe naŋŋa

zhugskanni skundunla khoŋgun ŋe denbe lobṭug in zerin. 33 Innaŋ migunni dunla
ŋaa misheszun taŋkan tshaŋmaa ŋeaŋ ŋe yab namkhe naŋŋa zhugskanni skundunla
khoŋgun mishes zerin."

Zhide manpa nolces.

10:34 ne 39
34Yeshui mols, "Khyozhe ŋa jigstennika zhide khyoŋŋa yoŋste innog masamshig.

Ŋa zhide manpa nolcuggala yoŋste in. 35Ciazerna, ŋaa tatpa cocespoe
Butshe raŋŋi abaa ŋolog coin,
Yaŋ bumoe raŋŋi amaa ŋolog coin,
Yaŋ butshe name raŋŋi magpe amaa ŋolog coin,

36Mizhiggi ḍao, khoraŋŋi naŋmigun gyurin. 37Raŋŋi aba ya amaa ŋe saŋ maŋŋa
yasha cokanbo ŋe lobṭug gyurcessi ospa man, yaŋ raŋŋi butsha ya bumoa ŋe
saŋ maŋŋa yasha cokanbo ŋe lobṭug gyurcessi ospa man. 38Raŋŋi sdugsŋalli
ṣkyaŋshiŋ khurte ŋe stiŋne maḍaŋskanbo ŋe lobṭug gyurcessi ospa man. 39Raŋŋi
mitshea thamste dugkangunni denbe mitshe skyalin, innaŋ ŋe phia khoraŋŋi mitshe
skyalkangunla denbe mitshebo thobin."

Solras.

10:40 ne 42
40Yeshui mols, "Khyozhaa gasus cokangunni ŋaa gasus coste innog, yaŋ ŋaa

gasus cokangunni, ŋa kalla dzadkanboa gasus zhuste innog. 41Konchoggi ka
shadkan incespoe luŋstonpa gasus zhukangunla luŋstonpa thobkan tsogs solras
thobin. Yaŋ ḍaŋpo incespoe mizhigga gasus zhukangunla mi ḍaŋpozhigga thobkan
tsogs solras thobin. 42Ŋe khyozhaa denba zerrad ŋe lobṭug nyamshuŋzhigga chu
ḍaŋmo kore gaŋ taŋkangunla tantanla solras salla dzadin."

Yeshu taŋ ŧhussalkan Yohanan.

11:1 ne 19

11 1Tsoo Yeshui lobṭug rcugnyisla labzha sal tsharte stiŋne, khoŋ tekane
labzha salces taŋ chosshaddala Galillii yuljoŋssi ḍoŋkhyergunla skyods.

2Yohananni tsonkhaŋŋi naŋŋa, mashike halasshessi dzadpa dzadkangun
tshorracig, khoŋraŋŋi lobṭuggun Yeshu yodsa, i ṭiwabo ṭiala lamcugs,
3 "Luŋstonpagunni skyodin molkan Mashika nyeraŋ zhugste inna ya ŋazhaa
yaŋzhigga ṣuŋ?"
4Yeshui lansals, "Logste soŋ yaŋ khyozhe tshorkan taŋ thoŋkangun Yohananla

shod. 5Zharagunla thoŋ, zhaogun ḍuls, dzenadcangun gyalte stsaŋma soŋ,
matshorkangunni tshor, shikangun sontea laŋs, yaŋ nyalbacangunla gamoe
nastshul shads. 6Khoa shod, ŋe cokangunni zhaste ŋaa maphaŋkangunla cinlabs
salla dzadin."
7Yohananni lobṭuggun logste chacig, Yeshui mitshogsla Yohananni skorla

molces gozugs, "Khyozhaa ristoŋŋi naŋŋa kazug mizhigga stala soŋpin? Chui
thame ljaŋspa luŋspoe skulla tsogsla, labzhe naŋŋa tusgyun gyurja khyoŋkan
zhigga? 8Galtes manna khyozhagun ci stala soŋpin? Mi koslag jampo taŋ rincan
gonkanzhig khyozhagunni thoŋŋa? Mathoŋ. Kos rincan gonkangun gyalpoe kharla
dugganog. 9Khyozhaa luŋstonpazhigga stala soŋpinna? Ona, kho luŋstonpa saŋ
ŧaggazhig in. 10Dampe suŋrabssi naŋŋa khoe skorla Konchoggi molla dzadte dug,
'Stos, khyoraŋŋi saŋ sŋunla ŋe ŋaraŋŋi lonkhyerkanbo kalin.
Khoe khyoraŋŋi phia lam ḍalḍig coin.'

11Ŋe khyozhaa denba zerrad, dagsa tshogpa skyeskan migunni naŋne Yohanan
ŧhussalkanni saŋ ŧaggazhig suaŋ medpa innog, innaŋ namkhe gyalṣiddi naŋŋa
chuŋshogpo Yohananni saŋ ŧagga in. 12Ŧhussalkan Yohananni chosshadces
gozugspane dagsa tshogpa Konchoggi waŋ nyampo khoŋraŋŋi gyalṣidpo
gyasshugga dzadin innog, innaŋ nodskyal mi ŋangunni teboe gyabgalla nolin
innog. 13Yohanan yoŋŋi saŋ sŋunla namkhe gyalṣiddi skorla kaŧhimssi specha
taŋ luŋstonpa tshaŋme luŋstan shadda dzads. 14Galtes ŋe zercespoa idshes coa
thadna, Yohanan ni Eliya in kabo luŋstonpagunni yoŋin molte inpin. 15Namchog
yodkangunni ŋe zerkanla nyonshig."
16 "Ŋe i Mirabspo su nyampo ldur? Ŧhomssi naŋŋa dugkanni ṭugugun tsogs

kagunni dzaogunla bodin zerdug,

17Ŋazhe liŋbu phusteaŋ khyozhaa mastses.
Ŋazhe shadpa taŋ zane khyozhe nyaŋan macos.

18Tenna tsogsla Yohanan yoŋste zan mazos ya chaŋ mathuŋspa migunni khoe
naŋŋa rdud zhugste innog zers. 19Mirigssibu yoŋte zan zoste chaŋ thuŋspa,
khyozhe kho zen dugkan taŋ raroste dugkan yaŋ ŧhallenkan taŋ sdigcan gunni dzao
innog zers. Innaŋ ŋazhaa Konchoggi shesrabssi lammika ḍulkanbo ŋazhe lassi
ḍasbugunni stanin.p

Tatpa medkangunla ŧhimscadda dzadin.

11:20 ne 24
20Tene Tsoo Yeshui khoŋŋi halasshessi dzadpa maŋpo stanna dzadkanni

gyalsagunni gyabgalla mols, ciazerna tenaŋŋa yodkangunni sdigpa spaŋste
gyodpa macos. 21Korazinpa taŋ Bedsedapa gun khyozhagunla tsamshiggi jigsnaŋ
manog. Galtes khyozhe naŋŋa stankanni dzadpagun, Thayir taŋ Sidon ḍoŋkhyer
ŋanpagunni naŋŋa stanpinna, khoŋgunni sdigpa spaŋste gyodpa coste buri gonte,
Gogthal yogin sdugpo coste yodḍo. 22 Innaŋ ŋe khyozhagunla zerrad Konchoggi
ŧhimscaddi zhagga, Thayir taŋ Sidon ḍoŋkhyerri migunni saŋ khyozhaa chadpa
maŋŋa ṣanṭe phogin."
23 "Wa Kapharnahumpagun ci khyozhaa stsiwa taŋste namkhaa thenna dzaddanog

samma ragga? Mane mithen. Khyozhagun nyalwe naŋŋa phaŋŋa dzadin. Galtes
khyozhagunla stanna dzadkanni dzadpagun ŋanpa Sodompagunla stanpinna
gyodpa coste khoŋgun dagsa tshogpa i jigstennika luste yodḍo. 24 Innaŋ ŋe
khyozhagunla zerrad Konchoggi ŧhimscaddi zhagga, Sodom ḍoŋkhyerri migunni
saŋ khyozhaa chadpa maŋŋa ṣanṭe phogin.

Ŋalkangunla ŋaltsho salin.

11:25 ne 30
25Tenna tusla Tsoo Yeshui moslam zhuin mols, "Ŋe yab namkhaa taŋ jigstenni

Tsoole, ŋe nyeraŋŋa stodpa phullad ciazerna nyeraŋŋi ḍaŋpo lambo khaspa taŋ
yontancangunne vaste, ṭugu tsogs yodkangunla sŋon cugga dzads. 26Ona yable
tezug dzadcespoa nyeraŋ thugsthad."

p11:19 Griissi skaddi naŋŋa "Innaŋ shesrabs denba inkanbo khoraŋŋi ḍasbui stanin" zerte Griiste
dug.

27 "Ŋe yab Konchoggi waŋcha tshaŋma ŋaa stadda dzadte in. Yabbi mane

zhansuaŋ butsha mishes, yaŋ butshe mane zhansuaŋ yab mishes, innaŋ ŋe
ldamkangunla yab sŋoncugin."
28 "Semssi naŋŋa ŋalkan taŋ khurru lcinte khurkan tshaŋma ŋa yodsa yoŋ, yaŋ

ŋe khyozhaa ŋaltsho taŋin. 29Ŋe nyashiŋbo khur yaŋ ŋe kane lob ciazerna ŋa ni
semssi naŋŋa bolmo taŋ nyamshuŋ in, yaŋ khyozhagunni semsla ŋaltsho thobin.
30Ŋe nyashiŋbo khurrala lamo yaŋ ŋe khurubo yaŋmo yod.

Yeshu ni shabbaddi zhaggi Tsoo in.

12:1 ne 8

12 1Tenna tusshigga Tsoo Yeshu shabbaddi ŋaltshoe zhagga zhiŋ gyudte
skyodin yod zane, khoŋŋi lobṭuggun stogste yodpa zhiŋŋi snyema

cadte zaces gozug. 2Tebo thoŋte pharushipa khaciggi Yeshua zers, "Khyoraŋŋi
lobṭuggunni shabbaddi ŋaltshoe zhagga las coste chosŧhims cagste innog."
3Yeshui lansals, "Dabid taŋ khoe ṭopagun stogste yod zane ci cos dampe

suŋrabssi naŋne khyozhe masilpinna? 4Dabid Konchoggi kurri chodpa phulse
nasse naŋŋa soŋ, yaŋ kho taŋ khoe ṭopagunni dampe tagi zoste chosŧhims cags,
tebo Yahudape lamaa mane zachogga medpin. 5Ya chosŧhimssi naŋŋa masilpinna,
chodkhaŋŋi naŋŋa lame chodpa phulcessi las coste shabbaddi zhaggi ŧhims cagnaŋ
Konchoggi dunla khoŋgun noŋsmed innog. 6Ŋe khyozhaa zerrad, chodkhaŋŋi saŋ
ŧaggazhig ika yod. 7Dampe suŋrabssi naŋŋa Konchoggi mols, 'Ŋe dodpa ni ŋaa
chodpa phulces manpa zhanma snyiŋrje stancespo in.' Galtes tebo khyozhagunla
hagote inpinna tene khyozhe noŋsmedgunla skyon kalte medḍo. 8Ciazerna
mirigssibua shabbaddi ŋaltshoe zhagga ci co chogs ya michogs zercessi waŋcha
yod."

Shabbaddi zhagga nadpa gyalcugga dzads.

12:9 ne 14
9Tsoo Yeshu tekane dukhaŋŋa skyods, 10 teru lagpa khoŋste kol manyankanni

mizhig yodpin. Pharushipagunni Yeshua skyon kalcesla khoŋgunni i ṭiwabo ṭis,
"Chosŧhims naŋzhin shabbaddi ŋaltshoe zhagga mizhig gyalcugna ḍigte innogga?"
11Yeshui khoŋgunla mols, "Galtes khyozhaa ciggi lugzhig shabbaddi zhagga

sadoŋŋi naŋŋa budna, khyozhe lugpo zumste phiŋ mi phiŋŋa? 12Luggi saŋ mi

maŋsteaŋ rinchea manogga. Teboephia chosŧhims naŋzhin shabbaddi zhagga las
zaŋpo co chogganog."
13Tene Yeshui lagpa khoŋskanboa mols, "Lagpa ṣkyoŋ" yaŋ khoe lagpa ṣkyaŋspa

tebo siŋ gyalte zhan lagpabo tsogs shedcan gyur. 14 Innaŋ pharushipagun philogga
soŋte, Yeshu sadcessi thabs ŋanpa ldiŋs.

Konchoggi ldamma dzadkanni zhabstogpa.

12:15 ne 21
15Tsoo Yeshui khoŋgunni thabsldiŋkanbo khyen pasaŋ, tekane skyods. Mitshogs

chenmozhig khoŋŋa ḍaŋste yoŋs, yaŋ te ṭoa yodkanni nadpa tshaŋma khoŋŋi
gyalcugga dzads. 16Khoŋŋi gyalcugkangunla khoŋŋi dzadkanbo suaŋ mashad
molte ka sals. 17Luŋstonpa Yeshya gyudte molkan tshaŋma ḍub cugga dzadcesla
khoŋŋi tezug coa dzads. 18Konchoggi mols,
"Ŋe ldamskanni zhabstogpa stosshig,
Tshaŋmesaŋ maŋŋa khoa ŋe cespa coad,
Yaŋ khoe ŋa thadpo chacugdug.
Khoa ŋe ŋaraŋŋi thugnyid taŋin.
Sdigcangunla chadpa yaŋ ḍaŋpogunla
Solras thobces, khoe gyalkhamsgunla shadda dzadin.
19Khoe dziŋmo ya kuco mitaŋ,
Ŧhomssi naŋŋa suzhiggiaŋ khoe kucoe skad mitshor.

20Khoe stsoa nadkangun micag ya shikyi yodkanni od misad
Tenna tsogsla khoe dadpe naŋŋa nyamshuŋgunla
Ḍaŋpo ŧhimscaddi gyalkhaa khyoŋkhyoŋtshogpa skyobte borra dzadin.
21Gyalkhamsgunni khoeka idshes coste
Khoŋgun skyobcessi rewa borin.

Yeshui gyabgalla spera ŋanpa zerkan.

12:22 ne 37
22Tene mi khaciggi rdud zhugskan, hanḍaŋ taŋ zhara yodkanni mizhig Tsoo

Yeshu yodsa khyoŋs. Khoa spera taŋcugces taŋ thoŋcugcessi thugsdod Yeshua yod

pasaŋ khoŋŋi kho phancugga dzads. 23Mitshaŋma halaste zers, "I mibo gyalpo
Dabiddi phorgyudq innahe kaboa ŋadaŋgun ṣuŋste yod?"
24 Innaŋ pharushipagunni tebo tshorracig zers, "Belzebul rdudgunni gobe khoa

rdudgun phiŋcessi khyud taŋste innog."
25Khoŋgunni samba ŋanpabo Yeshui khyente mols, "Gyalṣiddi naŋŋa yodkangun

thunte madugna tebo medkan chen, yaŋ gyalsa ya naŋtshaŋszhiggi migun nolin
dugna tegun medkan chen. 26Galtes shetanni shetan phiŋna, khoe khoraŋŋi
gyabgalla nolte innog, tene khoe gyalṣidpo kazuggi lusin? 27Yaŋ galtes ŋe rduddi
goba Belzebul gyudte rdudgun phiŋŋadna tene khyozhe lobṭuggunni su gyudte
rdudgun phiŋŋanog? Teboephia khoŋgunni khyozhe zerkanboa skyonrjod coin.
28 Innaŋ galtes ŋe Konchoggi thugnyid gyudte rdudgun phiŋŋadna tene khyozheka
namkhe gyalṣid leb tsharte in. 29Suaŋ mi shedcanzhiggi khaŋpe naŋŋa zhugste
khoe nor ṣku minyan namtshogpa khoe sŋunla mi shedcanbo ldam mildam, tene
khoe khaŋpe naŋŋa yodkanni norgun ṣkunyanin."
30 "Ŋe chogsla mankangunni ŋaa gyabgalla coanog, yaŋ ŋa nyampo las coste

ḍasbu maldumkangunni, ŋe lassi ḍasbu yancugganog. 31Teboephia ŋe khyozhaa
zerrad, migunni sdigpa cokan taŋ Konchogga dadlog zhukan tshaŋma shagspa
salla dzadin, innaŋ dampe thugnyidla dadlog zhukangunla shagspa mane salla
midzad 32 yaŋ mirigssibui gyabgalla zerkangunla shagspa salla dzadin, innaŋ
dampe thugnyiddi gyabgalla zerkangunla i mitshee matshad yoŋcescanni mitshee
naŋŋaŋ shagspa mane misal."
33 "Lcaŋma zaŋpo inna teboa khazas zaŋpo sminin, ya lcaŋma ŋanpa inna

teboa khazas ŋanpa sminin. Lcaŋma teboe ḍasbui kane shessanog. 34Khyoraŋ
pharushipa, tugrulli ṭugugun, khyozha ŋanpa ininzhig kazuggi spera zaŋpo taŋin?
Snyiŋ gaŋste ludkanbo kane biŋŋanog. 35Mi zaŋpoe sems zaŋpoe baŋdzodne ḍasbu
zaŋpo sminnanog, yaŋ mi ŋanpe sems ŋanpe baŋdzodne ḍasbu ŋanpa sminnanog.
36 Innaŋ ŋe khyozhagunla zerrad, Konchoggi ŧhimscaddi zhagga khyozhe snaŋmed
coste spera zerkan rere ton Konchoggi skundunla shadgosin. 37Ciazerna khyozhe
spera zerkangunni khyozhaa noŋsmed ya noŋscan yodkanbo stanin."

q12:23 gyalpo Dabiddi phorgyud zercespo ni Yahudapagunni zer tshulla Konchoggi damcha
dzadkanni skyabgon inkanbo hagoanog.

Luŋstonpa yone stags.

12:38 ne 45
38Tene chosŧhimsla khaspa taŋ pharushipa khaciggi Yeshua zers, "Lobponle,

ŋazhaa nyeraŋŋi kane halasshessi stagsshig stanyinrag, kaboe nyeraŋŋa Konchoggi
waŋcha salkanbo tantan coin."
39Khoŋŋi khoŋgunla lansals, "Mirabs ŋanpa taŋ Konchogga idshes medkangunni

halasshessi stags ston zerranog. Innaŋ luŋstonpa yone stagspo mane khoŋgunla
yaŋstagsshig mistan. 40Kazuggi luŋstonpa Yona nyima sum taŋ tshan sum chui
semscan ma chenmozhiggi ḍodpe naŋŋa luskan tsogsla mirigssibuaŋ nyima sum
taŋ tshan sum se naŋŋa lusin."
41 "Konchoggi ŧhimscaddi zhagga laŋs zane ninewapagunni i Mirabspoa chadpa

phogces ospa innog zerin ciazerna khoŋgunni yone chosshadkanbo nyante, gyodpa
cos, stossaŋ Yona saŋ ŧaggazhig dagsa ika yod. 42Ŧhimscaddi zhagga laŋs zane
lo chogssi gyalmoeŋ i Mirabspoa chadpa phogces ospa innog zerin ciazerna kho
gyalpo Solomonni shesrabssi speragun nyannala sacha ma thagriŋne yoŋs, stossaŋ
Solomonni saŋ ŧaggazhig dagsa ika yod."
43 "Mizhiggi naŋne goŋpo biŋte stiŋne, goŋpoe chu medsa ristoŋŋi naŋŋa khorin

ŋaltshosse nassa tsalteaŋ mathob pasaŋ, 44 khoe khoraŋŋa zerranog, 'Ŋa biŋte
yoŋkanni tenna mii naŋŋa logste chen.' Teru lebbacig, te nassabo stoŋpa taŋ lagmo
lduste citshaŋma raŋraŋŋi malla borte thoŋ. 45Tene kho soŋte khoraŋŋi saŋ maŋŋa
ŋanpa zhan goŋpo rdun khoraŋ nyampo khyoŋste tenna nasse naŋŋa dugs. Yaŋ te
mii naslugpo sŋunni saŋ thua soŋ.
I Mirabs ŋanpa nyampoaŋ tenna tsogs jigsnaŋcanni naslug sharin.

Tsoo Yeshui ama taŋ no gun.

12:46 ne 50
46Tsoo Yeshu mitshogsla zhalta salin yod zane khoŋŋi ama taŋ nogun yoŋste,

khoŋŋa spera taŋcesla khoŋgun khaŋpe philogga ṣuŋste dugs. 47Mizhiggi khoŋŋa
zers, "Nyeraŋŋi ama taŋ nogun nyeraŋŋa spera taŋcesla philogga ṣuŋte dug."
48Yeshui khoa lansals, "Su innog ŋe ama taŋ nogun." 49Lobṭuggun chogsla dzigu

tsugste, "Igun ŋe ama taŋ nogun in. 50Ŋe yab Konchog namkhe naŋŋa zhugste
yodkanni thuggoŋs naŋzhin cokangun ŋe ama taŋ miŋṣiŋ gun in."

Zhiŋbadpe saon tabkanni ruŋs.

13:1 ne 23

13 1Tenna zhagga Tsoo Yeshu khaŋpane biŋŋa dzadte tshoe thama zhugs.
2Khoŋ yodsa mitshogs maŋsteaŋ maŋpo dzompa khoŋ ṭuziŋŋi naŋŋa

zhonte zhugs, yaŋ mi tshaŋma tshoe thama dugs.
3Tene khoŋŋi migunla ruŋs gyudte labzha maŋpo salla dzadte mols, "Nyonshig,

zhiŋbadpazhig saon tabbala soŋ. 4Zhiŋŋa saon tab zane khacig lammika bud,
cipa yoŋste tegun zos. 5Saon khacig sa maŋpo medse ḍaggika bud, sa maŋpo
medcespoe saonbo gyogspa skyes. 6 Innaŋ nyime tshaddi zhaste zhiŋ skyekanbo
tshigs, yaŋ paŧag tiŋcan med pasaŋ, tebo skamste shi. 7Saon khacig tshermaŋŋi ṭoa
bud, yaŋ tshermaŋ skyeste nanpa, zhiŋbo ldan mathub. 8Zhan saongun sa gyalla
yodse zhiŋŋika budpa, stonthog smin, kabo saon tabkan ni 30, 60, yaŋ 100 gyur
yodpin. 9Namchog yodkangunni ŋe zerkanla nyonshig."
10Lobṭuggun yoŋste khoŋŋa ṭis, "Nyeraŋŋi migunla ruŋs gyudte labzha cia salla

dzaddad."
11Yeshui lansals, "Namkhe gyalṣiddi saŋwagun hagocessi skabs khyozhagunla

salla dzadte innog, innaŋ khoŋgunla masals. 12Ŋe labzha nyankangunla maŋŋa
hagocugga dzadin, matshad khoŋŋi naŋne ludte chen innaŋ manyankangunni naŋne
hagote yodkanboaŋ khyerra dzadin. 13Ŋe ruŋs gyudte shadcessi tonbo ni ibo in",
"Khoŋgunni stadug innaŋ khoŋgunla denba thoŋŋa midug,
Nyandug innaŋ khoŋgunla tshorra ya hago thubba midug.

14Teboe Yeshya luŋstonpe maoŋ luŋstanbo ḍubte innog, kabo
Khoŋgunni ŋe shadkangun tshornaŋ hagothubba midug,
Khoŋgunni ŋe cokangun thoŋnaŋ ŋa su inkanbo ŋoshessa midug.
15Ciazerna khoŋgunni snyiŋ skyoŋpo gyurte dug.
Namchoggun gagste miggun tsumste dug
Te mane khoŋgunni namchogne tshorte miggunne thoŋte,
Khoŋgunni snyiŋne ŋa su inkanbo hagote ŋa chogsla sems gyurte,
Ŋe khoŋgun phancugste yodḍo."

16 "Innaŋ khyozhe mig taŋ namchog gun cinlabscan in ciazerna khyozhe miggi
thoŋŋanog yaŋ namchoggi tshorranog. 17Ŋe khyozhaa denba zerrad, khyozhagunla
thoŋkan taŋ tshorkan gun, sŋunme luŋstonpa taŋ mi ḍaŋpo maŋpozhiggi thoŋces
taŋ tshorcessi dodpa yodnaŋ mathoŋŋa yaŋ matshorra inpin."

18 "Ta zhiŋbadpe saon tabkanni ruŋssi donbo nyon. 19Lamma saon budkangun

ni namkhe gyalṣiddi ka tshorteaŋ hamagokangun innog ciazerna shetan yoŋste
khoŋgunni snyiŋŋi naŋŋa tabkanbo kogste khyerranog. 20Ḍaggika saon budkanbo
ni namkhe gyalṣiddi ka tshorracig thadpo nyampo tatpa cokangun innog. 21 Innaŋ
teboa paŧag tiŋcan med pasaŋ tusyunriŋ milus. Khoŋgunni ke naŋŋa tatpa cocespoe
nags taŋ bardo thoŋŋacig tatpa phaŋin. 22Tshermaŋssi ṭoa saon budkanbo ni
Konchoggi ka tshorkangun innog, innaŋ mitshee tsherkha yaŋ norri dodpa gunni
nancespoe teboa ḍasbu sminna manog. 23 Innaŋ sa zaŋpoeka saon budkanbo
ni Konchoggi ka nyante hago thubkangun innog, yaŋ khoŋgunla ḍasbu saon
tabkanboe 30, 60, yaŋ 100 gyur sminnanog."

Zhiŋŋi naŋŋa tsaŋanni ruŋs.

13:24 ne 30
24Tsoo Yeshui yaŋ ruŋsshig shadda dzads, "Namkhe gyalṣid ni zhiŋbadpe

khoraŋŋi zhiŋŋa saon zaŋpo tabkan tsogs in. 25Tshanla tshaŋma nyidlogste yodtus,
khoe ḍao yoŋste ḍo tabkanni ṭoa tsaŋanni saon tabs yaŋ soŋ. 26Zhiŋ ldante snyema
chagssacig tsaŋannaŋ teṭoa skyekanbo thoŋ."
27 "Lasmigun yoŋste sponboa zer, 'Nyeraŋŋi zhiŋŋa saon zaŋpo matabspinna?

Tene tsaŋan kazuggi skyeste inhe?' "
28 "Sponboe zers, 'Ḍaoe tabste innog.' Lasmigunni khoa, 'Ŋazhaa soŋte

tsaŋanpagun phudte phaŋŋa?' Zers."
29 "Khoe lantaŋs, 'Macha, tsaŋanpa nyampo ḍoe zhiŋŋaŋ budte yoŋṣidces innog.

30Rŋabsa taŋtaŋ tshogpa nyisko nyampo skyecug, tedusla ŋe rŋakangunla zerin,
sŋunla tsaŋanpa tuste mea tabbala ldom. Tene ḍogun baŋŋe naŋŋa khyer.' "

Nyuŋskarri saonni ruŋs.

13:31 ne 35
31Tsoo Yeshui yaŋ ruŋsshig shadda dzads, "Namkhe gyalṣid ni nyuŋskarri saon

tsogs innog kabo mizhiggi khoraŋŋi zhiŋŋa tabbala khyers. 32Saongunni ṭone
tebo tshaŋmesaŋ chuŋun innaŋ, ldan tsharracig tshassi naŋŋa tshaŋmesaŋ chenmo
lcaŋma gyur, yaŋ namkhe cagun yoŋste teboe yalgeka tshaŋs cos."
33Khoŋŋi yaŋ ruŋsshig shadda dzads, "Namkhe gyalṣid ni skyur tsogs in, kabo

bumoe, phe maŋpoe naŋŋa ṣeste ruspa skyurbo pagpe gaŋpoe naŋŋa ḍes."

34Yeshui mitshogsla labzha sal zane tusgyun ruŋs kolla dzaddadpin. Khoŋŋi ruŋs

gyudte mastogs ci labzhazhiggaŋ salla medpin. 35Teboe luŋstonpa gyudte sŋunla
molkangun ḍanḍa ḍubte in,
"Ŋe migunla ruŋs gyudte spera taŋin.
Yaŋ jigsten chagspane pharla
Saŋste yodkangun shadin."

Tsaŋanni ruŋssi ton.

13:36 ne 43
36Tene Tsoo Yeshu mitshogspo philogga borte khaŋpe naŋŋa skyods. Khoŋŋi

lobṭuggun yoŋste khoŋŋa zers, "Tsaŋanni ruŋssi tontagpo ŋazhaa hagocugga
dzaddaŋ."
37Khoŋŋi mols, "Saon zaŋpo tabkanbo, mirigssibu in. 38Zhiŋbo jigsten, saon

zaŋpo namkhe gyalṣiddi migun, yaŋ tsaŋanbo ŋanpa inkan shetanni migun innog.
39Tsaŋan tabkanni ḍao ni rdudgunni goba, rŋabsa ni thame tus yaŋ rŋakangun ni
phonyagun innog."
40 "Thame tusla tsaŋan tuste mea tabkan tsogs cuŋin. 41Mirigssibui khoraŋŋi

phonyagun kalin, yaŋ khoŋgunni khoe gyalṣiddi naŋne sdigpe gyu tshaŋma taŋ
ŋanpa cokan tshaŋma phiŋin. 42Yaŋ phonyagunni khoŋ tshaŋma nyalwe mee naŋŋa
phaŋin, teru nags ṣanṭe zhaste ŋuces taŋ so ṣigces yoŋin. 43Tene mi ḍaŋpogun
khoŋgunni namkhe yabbi gyalṣiddi naŋŋa nyima tsogsla ldaŋshan barin. Namchog
yodkangunni ŋe zerkanla nyonshig."

Gyunor rincan vaste yodkanni ruŋs.

13:44 ne 46
44 "Namkhe gyalṣid ni zhiŋŋi naŋŋa vaste yodkanni gyunor rincan tsogs in.

Mizhigga teboa thobbacig thadte tenna zhiŋŋi naŋŋa yaŋskyar vas, tene kho soŋte
yodkanni nor tshaŋma tsoŋs yaŋ te zhiŋbo nyos."
45 "Namkhe gyalṣid ni tshoŋpe tsalkanni mutig lagmo rincangun tsogs in.

46Mutig rincanzhig thobbacig kho soŋte khoraŋŋi gyunor tshaŋma tsoŋste, tebo
nyos."

Nyadolli ruŋs.

13:47 ne 52
47Tsoo Yeshui mols, "Namkhe gyalṣid ni gyatshoe naŋŋa nyarigs snatshogs

zummala phaŋkanni nyadol tsogs in. 48Nyadolbo gaŋŋacig tshoe thama ḍudte
khyerin, yaŋ seka dugste nya gyallagun pagtse naŋŋa gyaŋs yaŋ gyalla medkangun
phaŋs. 49Tenna tsogs thame tusla cuŋin, phonyagun skyodte mi ḍaŋpogunni
ṭone ŋanpagun phea dzadte, 50 khoŋgun nyalwe mee naŋŋa phaŋin, teru nags
ṣanṭe zhaste ŋuces taŋ so ṣigces yoŋin. 51Yeshui khoŋŋi lobṭuggunla ṭia dzads, "I
tshaŋma khyozhe hagoa?" Khoŋgunni lantaŋs, "Hagole."
52Yeshui khoŋgunla mols, "Namkhe gyalṣiddi lobṭug gyurkanni chosŧhims

labkan tshaŋma khaŋpe khaŋdag tsogs in, kaboe dzoddi naŋne nor rincan soma taŋ
snyiŋpa nyisko phiŋste khyoŋŋanog.

Luŋstonpaa stsiwa mithob.

13:53 ne 58
53Tsoo Yeshui ruŋsgun shad tsharracig khoŋ tekane skyods. 54Khoŋraŋŋi

ḍoŋkhyerla skyodte dukhaŋŋi naŋŋa migunla labzha salces gozug. Migun halaste
ṭis, "I miboa shesrabs taŋ dzadpagun dzadcessi khyud kane thobkyag? 55Kho
shiŋkanboe butsha manogga? Khoe ama Miryam yaŋ Yakob, Yoseb, Shimon taŋ
Yuda gun khoe no manogga? 56Khoe ṣiŋmo tshaŋma ŋadaŋgun nyampo medda?
Tene i miboa te khyudgun kane thobkyag? 57Khoŋgunni snyiŋgun skyoŋpo coste
khoŋŋika tatpa macoa khoŋŋa gyabgal cos.
Yeshui khoŋgunla mols, "Luŋstonpazhigga raŋŋi ḍoŋkhyer taŋ raŋŋi naŋtshaŋssi

naŋŋa mane, zhan karuŋsa stsiwa corug." 58Khoŋgunni tatpa micocespoe zhaste,
Yeshui teru halasshessi dzadpa maŋpo stanna madzads.

Yohanan ḍoŋskanni skor.

14:1 ne 12

14 1Tenna tusla kalon Herodala Tsoo Yeshui chaglasgunni skorla tshorte
2 khoe, khoa khadda taŋkangunla zers, "I mibo ŧhussalkan Yohanan innog

kho shikangunni ṭone sontea laŋŋa dzadcespoe, khoa i dzadpagun stannyante
innog."

3–4Herodadi Herodassi zhaste Yohanan zums cugste tsonkhaŋŋa kagste inpin,

ciazerna Yohananni Herodala molladpin, "Khyoraŋŋi aco Philibbi nama Herodas
nyampo nama cocespo Konchoggi ŧhimssi gyabgal innog." 5Herodala Yohanan
sadnyin yodpin, innaŋ mitshogsla jigssadpin ciazerna khoŋgunni Yohananla
luŋstonpa stsiadpin.
6 Innaŋ Herodadi skyezhaggi zhagga, ḍonpogunni dunla Herodassi bumoe

stsestaŋte Heroda ṣanṭe thad cugspa, 7 khoe bumoa ci gosnaŋ taŋin zerte naa
khurs. 8Bumoe ame zerkan naŋzhin, "Ŋaa ŧhussalkan Yohananni go thallizhiggika
sal" zers. 9Gyalpo tsher innaŋ ḍonpogunni dunla naa khurkanboe zhaste bumoa
goskanbo toŋ zerte ka taŋs. 10Tene tsonkhaŋŋi naŋŋa Yohananni go cadte
11 thallika khyoŋste Herodassi bumoa taŋs. Bumoe tebo khoraŋŋi ama yodsa
khyers. 12Yohananni lobṭuggun yoŋste khoŋŋi spurbo khyerte subs. Tene khoŋgun
soŋte Yeshua shads.

Stoŋṣŋa ḍaŋsshugga dzads.

14:13 ne 21
13Tsoo Yeshui te cuŋkanbo sannacig khoŋraŋŋi lobṭuggun nyampo ṭuziŋzhiggi

naŋŋa zhonte suaŋ medse nassazhigga skyods. Mitshogssi tebo tshorracig
ḍoŋkhyergunne biŋte Yeshu skyodse nassa ḍulte soŋ. 14Khoŋŋi ṭuziŋ tshoe thama
lebbacig khoŋŋi mitshogs chenmo zigs yaŋ khoŋgunnika snyiŋrje skyea dzadte
nadpagun gyalcugga dzads.
15Nyima nub zane lobṭuggun khoŋ yodsa yoŋste zers, "Gamyulgunla soŋte

khoraŋgunni phia zan nyocesla mitshogspo lamcugga dzaddaŋ ciazerna ŋadaŋgun
caŋ medse ristoŋŋi naŋŋa innog yaŋ muncuaŋ rubkyis dug."
16Yeshui lansals, "Khoŋgun chagos med. Khyozhe khoŋgunla zaces toŋ" mols.
17Khoŋgunni zers, "Ŋazhe lagga tagi ṣŋa taŋ nya nyis mane med."
18Yeshui "Tebo ŋeka khyoŋ" mols. 19Tene mitshogspoa stsika dugcesla mols.

Tagi ṣŋa taŋ nya nyispo chagga namste, namkhaa zigste Konchogga thugrjeche
zhus yaŋ tagi cagste mitshogsla gocessi phia lobṭuggunla salla dzads. 20Khoŋ
tshaŋma ḍaŋḍaŋ zos yaŋ lobṭuggunni laglusgun lduspa pagtse rcugnyis gaŋ.
21Bumo taŋ ṭugugun mathea stoŋṣŋa zamshig teru zan zakan yodpin.

Yeshu tshoeka zhabḍul dzads.

14:22 ne 36
22Tennamalla Tsoo Yeshui mitshogspo logste lamcugga dzad zane lobṭuggun

khoŋŋi khoŋraŋŋi saŋ sŋunla ṭuziŋŋi naŋŋa tshoe aŋo chogsla lamcugga dzads.
23Mitshogs logte lamcug tsharracig Yeshu cigpo rika moslam zhua skyods. Khoŋ
teru cigpo yoddi tus muncurub.
24Tenna tusla ṭuziŋbo sakyadne thagriŋŋa lebte yod zane, golog chogsne luŋspo

ŧagpo yoŋspa chulbag ṭuziŋŋa gyabs. 25Ŋatoggi nyima sharri saŋ sŋunla Yeshu
tshoe kane ḍulin lobṭuggun yodsa skyod. 26Lobṭuggunni khoŋ tshoe kane ḍulin
skyodda thoŋŋacig maṣanṭe jigste, kuco taŋin zers "Shinḍe innog."
27 Innaŋ tennamalla Yeshui khoŋgunla mols, "Jig majigs ŋa in. Hampa cos."
28Piŧarri lantaŋs, "Tsoo nyeraŋ inna ŋaa chuika ḍulte nyeraŋ yodsa yoŋ mollaŋ."
29Yeshui, "Yoŋ" mols.
Piŧar ṭuziŋne babste chuika ḍulin Yeshu yodsa soŋ. 30 Innaŋ luŋspo ṣanṭe taŋ

chulbag thoŋŋacig kho jigs yaŋ nubces gozugpa kuco taŋste zers, "Tsoole, ŋa
skyobba dzad."
31Tennamalla Yeshui chag ṣkyaŋŋa dzadte kho zums, "Tatpa chuŋun yodkan

khyoraŋŋi thetshoms cia coad" mols.
32Khoŋ nyisko ṭuziŋŋi naŋŋa zhonnacig luŋspobo chad. 33Ṭuziŋŋi naŋŋa

yodkangunni khoŋŋa colin zers, "Denba, nyeraŋ Konchoggi ṣas innog."
34Tene tshoe aŋo chogsla skyodte Genesareddi ḍoŋkhyerla leb. 35Te

ḍoŋkhyerpagunni Yeshu inkanbo ŋoshespa nyekhorri yul tshaŋmala Yeshu
skyodte dug zerte lon kals. Migunni nadpa tshaŋma khoŋ yodsa ŧhidte khyoŋs.
36Khoŋgunni nadpagunla Yeshui namze ṭuzhigga lagpa stse cugga dzadcesla juju
zerin zhuwa phuls, yaŋ khoŋŋi namzaa lagpa stsekan tshaŋma phan.

Stsaŋma taŋ tshitu.

15:1 ne 20

15 1Tene pharushipa taŋ chosŧhimsla khaspa khacig Yerushalemmi gyalsane
Tsoo Yeshu yodsa yoŋste ṭis, 2 "Nyeraŋŋi lobṭuggunni ŋadaŋŋi phamespoe

lugṣol cia cagganog? Khoŋgunni zan ze saŋ sŋunla lagpa ŧhua midug."
3Yeshui khoŋgunla lansals, "Khyozhe khyozharaŋŋi lam lugṣol ṣuŋcesla

Konchoggi ka cia caggad? 4Sperna Konchoggi molte innog, "Raŋŋi aba taŋ

DRAFT 26 December 2018 Copyright © Wycliffe



Madtha 15 39

amaa stsiwa cos, yaŋ raŋŋi aba ya amaa ŋan tabkangun sadgos. 5 Innaŋ khyozhe
migunla raŋŋi phamaa, 'Ŋe khyozhagunla rogs cocespo Konchogga phulin zerte
zhalchad coste in zerces labdug.' 6Tezug cocesne khyozhagunni khoŋgunla raŋŋi
aba ya amaa stsiwa co macugga innog, tennaboephia khyozharaŋŋi lam lugṣol
ṣuŋcessi naŋŋa khyozhe Konchoggi ka cagste innog. 7Khachospa khyozhe skorla
Konchoggi Yeshya gyudte maoŋ luŋstan salkanbo denba innog, kaboe naŋŋa,
8 'I migunni kane ŋaa stsiwa conaŋ
Khoŋgunni snyiŋgun ŋane thagriŋ dug.

9Khoŋgunni ŋaa colcespo rinmed innog,
Ciazerna khoŋgunni khoraŋgunni lugṣolgun

Konchoggi ka in zerte migunla labbanog'."
10Yeshui mitshogsla bodda dzadte mols, "Ŋe zerkanbo nyante hagocessi stsonḍus

cos. 11Khe naŋŋa chakangunni mi tshitu gyurcugga manog, innaŋ khe naŋne spera
ŋanpa biŋkanboe tshitu gyur cugganog."
12Tene lobṭuggun khoŋ yodsa yoŋste zers, "Nyeraŋŋi molkanboe pharushipagun

maṣanṭe ŧhelba chacugkanbo nyeraŋŋi khyenna?"
13Yeshui lansals, "Ŋe namkhe yabbi matsugkanni lcaŋmagun paŧagne phudda

dzadin. 14Tsherkhaa maco, te pharushipagun zharaa lam stankanni zharagun
innog, galtes zharazhiggi zharazhigga lam stanna nyisko sadoŋŋi naŋŋa budin."
15Piŧarri zers, "Ŋazhagunla te ruŋspo hagocugga dzaddaŋ."
16Yeshui mols, "I tshaŋma tshorteaŋ khyozhaa hamagoa?" 17Thoŋŋa midugga,

kane zakanni zanbo ḍodpe naŋŋa lebte zugspone philogga biŋŋanog? 18 Innaŋ kane
biŋkan spera semssi naŋne biŋte migun tshitu gyur cugganog. 19Ciazerna samba
ŋanpa, mi sadces, raŋŋi zhidmad manpa zhanma nyampo lusḍel, lusḍel ŋanpa,
ṣkuces, ŧhimskhuŋŋa zunba spaŋpo taŋces taŋ zhanme codpe skorla ŋanpa zerces
gun semssi naŋne biŋŋanog. 20Te tshaŋme migun tshitu gyur cugganog, innaŋ
lagpa maŧhua zan zacespoe mi tshitu gyurcugga manog."

Kenanmazhiggi tatpa.

15:21 ne 28
21Tekane biŋte Tsoo Yeshu Thayir taŋ Sidonni gyalsagunla skyods. 22Te

yuljoŋssi Kenanma bumozhiggi khoŋŋika yoŋste kuco taŋin zers, "Gyalpo Dabiddi

phorgyudr Tsoole, ŋeka snyiŋrje dzad. Ŋe bumoe naŋŋa rdud zhugste nags ṣanṭe
standug."
23Yeshui caŋ mamols. Lobṭuggun Yeshu yodsa yoŋste zers, "Juju i bumobo

logste lamcugga dzaddaŋ ciazerna kho kuco taŋin ŋadaŋgunni gyabne yoŋdug."
24Yeshui te bumoboa lansals, "Ŋa Konchoggi lug storkan Israelpagun cigpoe

phia kalla dzadte in."
25Kho khoŋŋi dunla yoŋste pigdoŋ tsugste, "Tsoole, ŋaa rogs coa dzaddaŋ" zers.
26Yeshui mols, "Ṭugui tagibo lente khyia phaŋna maḍigga innog."
27Khoe lantaŋs, "Denba innog Tsoole, innaŋ khaŋdaggi cogtse kane kharji

budkangun khyi chuŋungunniaŋ zadug."
28Yeshui lansals, "Bumo, khoraŋŋa tatpa ŧagpo dug. Khyoraŋŋi dodpa cokanbo

ḍubshig." Tenna tustshotpoeka rdud biŋte soŋ yaŋ khoe bumo phan.

Yeshui mi maŋpo phancugga dzads.

15:29 ne 31
29Tsoo Yeshu tekane zhaŋste Galillii tshoe thama gyudte kyenla rizhiggika

skyodte zhugsa dzads. 30Teru zhao, zhara, hanḍaŋ, lusskyonba taŋ zhan maŋpo
ŧhidte mitshogs chenmozhig Yeshui dunla dzoms, yaŋ khoŋŋi khoŋgun phancugga
dzads. 31Hanḍaŋgunni spera taŋces, khoŋskangun ŧhaŋspo soŋte, zhaogun ḍulces
yaŋ zharagunla thoŋces migunni thoŋŋacig khoŋgun halaste Israelli Konchogga
stodpa phuls.

Yeshui mi stoŋzhi ḍaŋsshugga dzads.

15:32 ne 39
32Tsoo Yeshui lobṭuggun bodda dzadte mols, "I migun ŋa nyampo dugste zhagma

sum soŋ yaŋ zacesla caŋ med pasaŋ, ŋa snyiŋrjea skyearag. Ŋe khoŋgun stogria
lamcugnyin merag ciazerna khoŋgun lamma goyoŋ khorte gyel ṣidces innog."
33Khoŋŋi lobṭuggunni lantaŋs, "Ŋadaŋŋa i mitshogs chenmobo ḍaŋshessi tagi i

ristoŋŋi naŋŋa kane thobin?"
34Yeshui khoŋgunla ṭia dzads, "Ŋadaŋŋi lagga tagi tsamshig yod." Khoŋgunni

lantaŋs, "Tagi rdun yaŋ nya chuŋun khacig yodle."

r15:22 gyalpo Dabiddi phorgyud zercespo ni Yahudapagunni zer tshulla Konchoggi damcha
dzadkanni skyabgon inkanbo hagoanog.

35Yeshui mitshogspoa seka dugcesla mols. 36Khoŋŋi tagi rdun taŋ nyagun

namssa dzadte Konchogga thugrjeche zhus, yaŋ tegun cagste lobṭuggunla sals, yaŋ
khoŋgunni mitshogsla goste taŋs.
37Khoŋ tshaŋme tshimstshims zos. Stiŋne lobṭuggunni tagi lagmagun dumspa

pagtse chenmo rdun gaŋ. 38Bumo taŋ ṭugugun mathea kharji zakanni mi stoŋzhi
yodpin. 39Mitshogs logste lamcugga dzadte Yeshu lobṭuggun nyampo ṭuziŋŋi
naŋŋa zhonte Magadanni yuljoŋsla skyods.

Halasshessi stags stancesla zers.

16:1 ne 4

16 1Pharushipa taŋ saddukipa gun Tsoo Yeshuika tshodltacesla yoŋste, khoŋŋa
Konchoggi waŋcha salkanbo tantan cocesla namkhe stagsshig ston zers.

2Khoŋŋi lansals, "Phitog nam marpo yodda thoŋte khyozhe thore namla gyalla
yoŋŋanog zerdug, 3 yaŋ ŋatog ṣinnag gaŋste namtshubste thoŋna, diriŋ luŋrag taŋ
charpa taŋŋanog zerdug. Khyozhagunni namkhe naŋŋa cuŋkanni namle stagsgun
shadnyandug, innaŋ khyozhagunni itussi stagsgun cia shadnyanna merag. 4Mirabs
ŋanpa taŋ Konchogga idshes medkangunni halasshessi stags ston zerranog.
Innaŋ luŋstonpa yone stagspo mane yaŋstagsshig mistan." Tene khoŋ khoŋraŋŋi
lobṭuggun nyampo tekane skyods.

Zusme labzhagunni kane shaŋ skuls.

16:5 ne 12
5Tshoe pharkaa lebbacig lobṭuggunla tagi khurrala rjedkanbo idtu yoŋs. 6Tsoo

Yeshui khoŋgunla mols, "Pharushipa taŋ saddukipe skyurne shaŋ cos."
7Khoŋgunni cig taŋ cigga zers, "Ŋadaŋŋi tagi khurte medpa khoŋŋi tebo molte

innogga?" 8Khoŋgunni zerkanbo Yeshui khyente ṭia dzads, "Khyozhaa tatpa
chuŋungun, tagi medkanni skorla khyozhagunni cia spera taŋŋad? 9Taruŋŋaŋ
khyozhagunla hamagoa? Idtu meragga tagi ṣŋane mi stoŋṣŋa ḍaŋshes matshad
khyozhe luskanni tagi lduspa pagtse tsam gaŋ, 10 ya tagi dunne mi stoŋzhi ḍaŋshes
matshad khyozhe luskanni tagi lduspa pagtse tsam gaŋ? 11Ŋe tagi skorla spera
taŋste innog khyozhe cia sam? Innaŋ pharushipa taŋ saddukipe skyurri kane shaŋ
cos."
12Tene khoŋgunla tagi cocesla kolkanni skyurri skor manpa, pharushipa taŋ

saddukipe labzhagunne shaŋ cocesla zhukanbo hago.

Piŧarri Yeshu su inkanbo shads.

16:13 ne 20
13Tsoo Yeshu Kesarria Philipi yuljoŋsla lebbacig, khoŋŋi khoŋraŋŋi lobṭuggunla

ṭia dzads, "Migunni mirigssibu su innog zerdug?"
14Khoŋgunni lantaŋs, "Khaciggi ŧhussalkan Yohanan, khaciggi luŋstonpa Eliya

yaŋ zhanmagunni luŋstonpa Yeremya ya luŋstonpagunni ṭone cigcig zhugste innog
zerdug."
15 "Innaŋ khyozhe ci sammarag?" Yeshui ṭia dzads, "Ŋa su innog?"
16Shimon Piŧarri lantaŋs, "Nyeraŋ Konchoggi ldamma dzadkanni Mashika,

sonpo Konchoggi ṣas innog."
17Yeshui mols, "Yone butsha Shimon khyoraŋ cinlabscan innog. Tebo khyoraŋŋa

mii chogsne manpa ŋe namkhe yabbi sŋoncugga dzadte in. 18Ŋe khyoraŋŋa
zerrad, khyoraŋ Piŧars innog, yaŋ i ḍaggika ŋe ŋaraŋŋi chostshogs stsigin. Ŋe
chostshogssika shetanni waŋŋa gyalkhaa mane mithob.t 19Namkhe gyalṣiddi
kuliggun ŋe khyoraŋŋa taŋin. Jigstennika khyoraŋŋi goŋspa mataŋkanboa namkhe
Konchoggiaŋ goŋspa salla midzad, yaŋ jigstennika khyoraŋŋi goŋspa taŋkanboa
namkhe Konchoggiaŋ goŋspa salla dzadin.
20Tene khoŋraŋŋi lobṭuggunla khoŋ Mashika inkanbo suaŋ mashad molte ka sals.

Yeshui khoŋraŋ shicessi skorla luŋstan dzads.

16:21 ne 28
21Tenepharla Tsoo Yeshui khoŋraŋŋi lobṭuggunla, khoŋ Yerushalemma soŋte

uskyoŋgun, lama uskyoŋgun taŋ chosŧhimsla khaspagunni kane sdugsŋal maŋpo
nyoŋste sadgoshes yaŋ zhag sumpe zhagga sonpo laŋsshessi skorgun hagocugces
gozug dzads.
22Piŧarri khoŋ sosoa khyerte khaskyes yaŋ zers, "Tsoole, tezug Konchoggi

chacugga midzad. Nyeraŋŋa itsogs mane chaa magos."
23Yeshui Piŧar chogsla zigste mols, "Shetan, ŋane thagriŋŋa soŋ. Khyoraŋŋi ŋaa

ghaggyab cugganog. Khyoraŋŋi samtshul Konchoggi chogsne manpa, mii chogsne
innog."

s16:18 Griissi skaddi naŋŋa Piŧarri donni ḍag innog.
t16:18 Griissi skaddi naŋŋa "Nyalwe ghoe ŋe chostshogspoa phamkal minyan" zerte Griiste dug.

24Tene Yeshui khoŋraŋŋi lobṭuggunla mols, "Ŋe stiŋraŋne yoŋŋa thadkangun,

raŋdod phaŋste raŋŋi sdugsŋalli ṣkyaŋshiŋ khurte ŋaa ḍaŋsgos. 25Raŋṣog
skyobnyin yodkangunni denbe mitshe skyalin, innaŋ ŋe phia khoraŋŋi ṣog
skyalkangunla denbe mitshebo thobin. 26Mizhigga jigsten gaŋpo thobteaŋ raŋŋi
thamedpe mitshe skyalna ci phanthogs, ya mizhiggi teboe tshabsla ci taŋnyanin?
27Mirigssibu namkhe yabbi zirrjiddi naŋŋa khoŋŋi phonya nyampo yoŋste, mi
rerea raŋraŋŋi las naŋzhin solras taŋin. 28Ŋe khyozhaa denba zerrad, ika yodkan
khaciggi mirigssibu khoraŋŋi gyalṣiddi naŋŋa skyodcespo thoŋte mane mishi."

Yeshui zirrjid sŋons.

17:1 ne 13

17 1Zhag ḍuggi stiŋne, Tsoo Yeshui Piŧar, Yakob taŋ khoe no Yohanan ŧhidte
suaŋ medsa ri thonpozhiggika skyods. 2Teru khoŋgunni dunla Yeshui

skuzugs gaŋpo gyurte, khoŋŋi zhaldoŋ nyime zer tsogs yaŋ khoŋŋi namza karpo
od tsogs gyur. 3Hunmedla khoŋgunni luŋstonpa Mozes taŋ eliye Yeshua zhalta
salin jal.
4Piŧarri Yeshua zers, "Tsoole, ŋazhaa ika yodcespo magyalla soŋ. Galtes nyeraŋ

thugsthadna ŋe zhugsa sum stsigin, nyeraŋŋi phia cig, Mozessi phia cig, yaŋ eliye
phia cig."
5Khoe tegun zerin yod zane, ṣin ldaŋshanzhiggi khoŋgun kabs yaŋ ṣinni naŋne

suŋskadciggi mols, "Ibo ŋe cespe butsha in, kho nyampo ŋa maṣanṭe thadpo in,
khoe kanyon." 6Tebo tshorracig lobṭuggun maṣanṭe jigste khalbugga gyel.
7 Innaŋ Yeshu skyodte khoŋgunla chagthugga dzadte mols, "Loŋshig jigs majigs."

8Khoŋgunni go stagste stacig Yeshu mane suaŋ majal.
9Rine babste skyodin yod zane, Yeshui khoŋgunla, "Namtshogpa mirigssibu

shikangunni ṭone sontea laŋŋa midzad, khyozhaa thoŋkanbo suaŋ mashad" molte
ka sals.
10Lobṭuggunni khoŋŋa ṭis, "Tene chosŧhimsla khaspagunni Mashika skyoddi saŋ

sŋunla luŋstonpa Eliya skyodgos cia zerte innog."
11Yeshui lansals, "Tantanla, citshaŋma ḍalḍig cocesla Eliya sŋunla yoŋin. 12Ŋe

khyozhaa zerrad, Eliya yoŋ tsharte in, innaŋ khoŋgunni kho inkanbo ŋo mashes
yaŋ kho nyampo coin samkan tshaŋma cos. Tenna tsogsla mirigssibuaŋ khoŋgunni
lagne sdugsŋal nyoŋgosin." 13Tene Yeshui ŧhussalkan Yohananni skorla molte
inkanbo lobṭuggunla hago.

Rdud zhugskanni ṭuguzhig Yeshui phancugga dzads.

17:14 ne 20
14Khoŋgun rine babste mitshogs yodsa skyoddacig, mizhig Yeshui dunla yoŋste

pigmoeka gyelte 15 zers, "Tsoole, ŋe butsheka snyiŋrje dzaddaŋ juju. Kho gyelte
zugspo gaŋpo darin nags ṣanṭe thoŋdug. Lan maŋpo kho me yaŋ chui naŋŋa gyel.
16Nyeraŋŋi lobṭuggun yodsa khyoŋspin innaŋ khoŋgunni khoa phancug manyan."
17Yeshui mols, "Tatpa medkan taŋ ŋanpa Mirabs, namtshogpa ŋa khyozhagun

nyampo dug? Namtshogpa ŋe khyoraŋgun nyampo zodpa bor? Butshabo ika ŋa
yodsa khyoŋ." 18Yeshui rdudpoa khaskyea dzadpa kho ṭugui naŋne biŋte soŋ yaŋ
tennamalla ṭugubo gyal.
19Tene lobṭuggun Yeshu yodsa soŋte suŋ tshor macugga ṭis, "Ŋazhagunla rdudpo

cia phiŋ manyanna innog?"
20Khoŋŋi lansals, "Ciazerna khyozhaa Konchoggika tatpa ma chuŋun yodte

innog. Ŋe khyozhaa denba zerrad, galtes khyozhaa nyuŋskarri saon chuŋun
zamshiggi tatpa yodna i ribo ikane aka soŋ zerna chen, yaŋ khyozhagunla co
minyances caŋ miyoŋ."

Yeshui khoŋraŋ ḍoŋshessi skorla yaŋskyar mols.

17:21 ne 23
21 u22Lobṭug rcugnyispo Galillii yuljoŋssi naŋŋa dzomte yodtus, khoŋgunla

Yeshui mols, "Mirigssibua ŋolog coste ḍaogunni lagga stadin 23 khoŋgunni kho
sadin yaŋ zhag sumpe zhagga sontea laŋsshugga dzadin." Lobṭuggunni sems
tsherkhe gaŋs.

Chodkhaŋŋi phia ŧhalshalces.

17:24 ne 27
24Tsoo Yeshu taŋ khoŋŋi lobṭuggun Kapharnahummi gyalsa lebbacig,

chodkhaŋŋi ŧhal ldukanbo Piŧar yodsa yoŋste ṭis, "Khyoraŋŋi lobponni chodkhaŋŋi
phia ŧhal shalla manogga?"

u17:21 sŋunme tussi Griissi speche naŋŋa 17:21 bo Griiste medte innog. Innaŋ stiŋmagunni naŋŋa
ibo thudte innog, kaboe naŋŋa "Innaŋ moslam phulces taŋ nyenasla dugces cigpoe mastogs zhanyaŋ
ci lasshiggiaŋ itsogssi goŋszhugsgun phiŋ nyanna manog" zerte dug.

25Piŧarri zers, "Shalla dzaddanog." Piŧar naŋŋa yoŋŋacig khoe zerri saŋ sŋunla

Yeshui ṭia dzads, "Shimon, ci sammarag? Jigstenni gyalpogunni ŧhal sui kane
lendug, khoraŋŋi ṭugu kane lendugga ya zhanme kane?"
26Piŧarri lantaŋs, "Zhanmagunni kane." Yeshui mols, "Tene ṭugugunni ŧhal shal

magos. 27 Innaŋ khoŋgunla ŋatika ṣo miyoŋcessi phia tshoa soŋte nyakug toŋ, yaŋ
nya goma zumkanboe khaa phes, tenaŋŋa khyoraŋŋa mulli penezhig thobin. Tebo
khyerte ŋadaŋ nyiskoe ŧhal khoŋgunla shol."

Namkhe gyalṣiddi naŋŋa ŧagshog.

18:1 ne 10

18 1Tedus lobṭuggun Tsoo Yeshuika yoŋste ṭis, "Namkhe gyalṣiddi naŋŋa
ŧagshog su innog?"

2Yeshui ṭugu chuŋunzhigga bodte khoŋgunni skyilla laŋcugga dzads. 3Khoŋŋi
mols, "Ŋe khyozhaa denba zerrad, khyozhe sems ṭugu chuŋun tsogs gyurte mane
namkhe gyalṣiddi naŋŋa khyozha cha minyan. 4Teboephia ṭugu tsogsla pasmo
gyurkangun namkhe gyalṣiddi naŋŋa cheshogpo in."
5 "Ŋe lobṭug incespoe suzhiggi i ṭugu tsogsshigga gasus cona ŋaa gasus coste in,

6 innaŋ ŋa tatpa cokan chuŋungunni naŋne cigga sdigpa cocuggi saŋ khoraŋŋi
skyea ranthaggi rdoa chenmo tagste, gyatshoe naŋŋa nubste shina gyal."
7 "Sdigpe naŋŋa gyelcugkan jigstenpagunla tsamshiggi jigspa miyoŋ. Tebo tantan

cuŋin, innaŋ tebo cuŋcugkanboa tsamshiggi jigspa miyoŋ. 8Galtes khyoraŋŋi
lagpa ya kaŋpe sdigpa cocuggadna, cadte phaŋstoŋ, lagpa nyis taŋ kaŋpa nyis
yodte nyalwe naŋŋa phaŋcuggi saŋ, lagpa cig taŋ kaŋpa cig nyampo thamedpe
mitshee naŋŋa chana gyal. 9Yaŋ galtes khyoraŋŋi miggi sdigpa cocugna, tebo
ḍuste phaŋstoŋ. Mig nyis yodte nyalwe naŋŋa phaŋcuggi saŋ, mig cig nyampo
thamedpe mitshee naŋŋa chana gyal."
10 "I ṭugu chuŋungun ciggaŋ rinmeddi mig nyampo mastaa. Ŋe khyozhaa zerrad,

khoŋgun skyobkanni phonyaa ŋe namkhe yabbi dunla tusgyun zhugste khoŋŋi
nastshul shaddanog."

Lug storkanni ruŋs.

18:11 ne 14
11 v12Yeshui mols, "Ci sammarag? Mizhigga lug gya yodkanboe naŋne lug

cig storna, zhan gubcu gorgubo ria borte storkanni lug cigpo mitsalla? 13Ŋe
khyozhaa denba zerrad galtes lug storkanbo thobna, mastorkanni lug gubcu gorgui
saŋ i storte thobkanni lug cigpoe phia kho maŋŋa thadpo chen. 14Tenna tsogsla
khyoraŋgunni namkhe yab, tatpa yodkan i chuŋungunni naŋne ciggaŋ storcesla
thugsthadda manog."

Spun sdigcanzhig ḍaŋpoe lammika khyoŋces.

18:15 ne 20
15Yeshui mols, "Galtes tatpacan spunzhiggi khyoraŋŋi gyabgalla sdigpa cona,

kho yodsa cigpo soŋte khoe skyonbo ston. Galtes khoe khyoraŋŋi zerkanbo nyante
gyodpa cona, khyoraŋŋa khyoraŋŋi sponbo yaŋskyar logste thobte innog. 16 Innaŋ
galtes khoe khyoraŋŋi zerkangun manyanna, te zerkan rere denba inkanni spaŋpo
taŋcesla tatpacan spun cig ya nyis ŧhidte khyer. 17Galtes khoe te spaŋpogunla
manyanna, tene chostshogsla shod, yaŋ galtes khoe chostshogslaŋ manyanna, tene
khoa ŧhalnenkan taŋ zhan tatpa medkangun tsogs stsishig."
18 "Ŋe khyozhaa denba zerrad jigstennika khyozhe goŋspa mataŋkanboa namkhe

Konchoggiaŋ goŋspa salla midzad, yaŋ jigstennika khyozhe goŋspa taŋkanboa
namkhe Konchoggiaŋ goŋspa salla dzadin."
19 "Yaŋskyar ŋe khyozhagunla zerrad, galtes jigstennika tatpacan nyis zhuwa

phulcesla cizhiggika khachamsna, tebo ŋe namkhe yabbi khyozhe phia coa dzadin.
20Ciazerna karu ŋe miŋ khurkan nyis ya sum dzommad ŋa teru khoŋgun nyampo
yod."

v18:11 sŋunme tussi Griissi speche naŋŋa 18:11 Griiste medte innog, kaboe naŋŋa "Mirigssibu storte
yodkangun skyobbala yoŋspin" zerte dug

Snyiŋrje medkanni yogpoe ruŋs.

18:21 ne 35
21Tene Piŧar Tsoo Yeshu yodsa yoŋste ṭis, "Tsoole, galtes ŋe spunzhiggi ŋe

gyabgalla sdigpa cona, tene lan tsam ŋe khoa shagspa taŋgos? Lan rdunw taŋna
ḍigga le?"
22Yeshui lansals, "Ŋe khyoraŋŋa zerrad, lan rdun manpa rduncu ldab rdun toŋ."
23 "Sperna namkhe gyalṣid ni, khoraŋŋi yogpogunni kane stsis lencesla

thagcadkanni gyalpo tsogs in. 24Stsis lences gozuggacig, gyalpoe dunla karor
maŋpoe pene bulon yodkanni mizhig khyoŋs. 25Bulon shalgyu med pasaŋ gyalpoe
te mibo, khoe nama taŋ ṭugugun yaŋ nor yodkan tshaŋma tsoŋste, bulon shalcesla
ka taŋs."
26 "Yogpo gyalpoe dunla gyelte juju, 'Ŋaa nyampo zodpa dzad, gyagspa ŋe bulon

gaŋpo logste phulin', zerte zhuwa phuls. 27Gyalpoa snyiŋrje skyes, yaŋ khoe
bulonbo medkan coste kho chacugs."
28 "Innaŋ yogpo philogga soŋte stiŋne pene nyuŋun ston khacig bulonla taŋkanni

khoe ṭopa yogpoeka soŋ, yaŋ kho zumste skye ldamste, 'Ŋe bulon logste toŋ' zers"
29 "Khoe ṭopa yogpoe seka gyelte juju, 'Ŋaa nyampo zodpa dzad gyagspa ŋe

bulon logste phulin' zerte zhuwa phuls. 30 Innaŋ khoe zhuwabo manyans matshad
bulon shalshal tshogpa kho tsonkhaŋŋa kagcugs."
31 "Zhan yogpo ṭopagunla tebo thoŋte ṣo ṣanṭe yoŋs, yaŋ gyalpo yodsa soŋte

cuŋkan tshaŋma shads. 32Tene gyalpoe yogpo snyiŋrje medkanbo bodte khyoŋs
yaŋ khoa zers, 'Yogpo ŋanpa khyod, khyoraŋŋi ŋa juju zhuspa snyiŋrje skyeste,
ŋe khyoraŋŋi bulon tshaŋma medkan cospin. 33Ŋaa khyoraŋŋika snyiŋrje skyea
tsogsla, khyoraŋŋaŋ khyoraŋŋi ṭopeka snyiŋrje skye magossa?' 34Gyalpoa ṣo
yoŋste, bulon gaŋpo shalshal tshogpa kho tsonkhaŋŋa kagste nags stannala ka taŋs.
"
35 "Galtes khyozhe khyozharaŋŋi spunla snyiŋne shagspa mataŋna ŋe namkhe

yabbiaŋ khyozha rere nyampo tenna tsogs coin."

w18:21 Yeshui tusla Yahudapa lobpon khaciggi, mi cig taŋ ciggi gyabgalla cokanni sdigpa lan sum
shagspa taŋgos sammadpin. Piŧarri 'Lan rdun shagspa taŋŋa' zer zane khoe gossdommi saŋ maŋŋa
taŋste in sam.

Zhidmad cadces taŋ nama cocessi labzha.

19:1 ne 12

19 1Labzha sal tsharte stiŋne, Tsoo Yeshu Galilline Yordan ltsaŋspoe pharka
Yahuda yuljoŋsla skyods. 2Mitshogs chenmo khoŋŋi stiŋraŋne yoŋs yaŋ

khoŋŋi zumo yodkangun phancugga dzads.
3Tshodltacesla pharushipa khacig khoŋ yodsa yoŋste ṭis, "Gyuntshan chuŋun

yodḍo ya chenmo, mizhiggi khoraŋŋi nama ŧhims naŋzhin cad chogganogga?"
4Yeshui lansals, "Khyozhe dampe suŋrabssi naŋne masilpinna? Gozuggika

Konchoggi jigsten dzad zane butsha taŋ bumo dzadte, 5mols, 'Tenna gyuntshanboe
phia butsha raŋŋi aba taŋ amane phete khoraŋŋi nama nyampo dzomste khoŋ
nyisko zugspo cig tsogs gyurin. 6Ta khoŋgun nyis manpa cig innog. Teboephia
Konchoggi cig dzadkanbo suzhiggaŋ phe macug."
7Tene pharushipagunni khoŋŋa ṭis, "Tebo inna, nama cadna, namaa cadkanni

shugu Griiskanbo khoa toŋ zerte ciphia Mozessi ka salte innog?"
8Yeshui lansals, "Khyozhe snyiŋ skyoŋpo yod pasaŋ, Mozessi tus maŋpoe

sŋunla khyozhaa nama cadcesla goŋspa taŋs, innaŋ gozuggika tezug medpin.
9Ŋe khyozhagunla zerrad, raŋŋi zhidmad mankan nyampo lusḍel cocessi naslug
mastogs, suzhiggi khoraŋŋi nama cadte zhan bumozhig nyampo nama cona khoe
logyem coste innog."
10Lobṭuggunni Yeshua zers, "Galtes nama taŋ magpe naŋŋa tezug naslug chana

nama macona gyalces rag."
11Yeshui mols, "Konchoggi bagma macoa dugcessi khyud salla dzadkangun

mastogs, tshaŋmala khyozhe zerkanni mitshe phudnyanna manog. 12Sperna butsha
khacig, skyespane pharla aba gyurcessi khyud medkan, yaŋ khacigga migunni
aba gyurcessi khyudpo medkan cospa, yaŋ khaciggi namkhe gyalṣidla zhabstog
zhucessi phia nama coa manog. Suzhigga i tsogssi mitshe phudnyanna phudshig."

Yeshu taŋ ṭugu chuŋungun.

19:13 ne 15
13Tene phamagunni ṭugu chuŋungun Tsoo Yeshui chag borra dzadte moslam

zhucesla khoŋ yodsa khyoŋs. Innaŋ khoŋŋi lobṭuggunni ṭugu khyoŋkangunla
khaskyes.

14Yeshui mols, "Ṭugu chuŋungun ghag maghagga ŋa yodsa yoŋcug ciazerna

itsogsgunni phia namkhe gyalṣidpo in." 15Khoŋgunnika chag borra dzadte cinlabs
salla dzads, tene Yeshu tekane skyods.

Zhonnu chugpozhig.

19:16 ne 30
16Mizhig Tsoo Yeshu yodsa yoŋste zers, "Lobponle, thamedpe mitshe thobcessi

phia ŋe zaŋpo las ci cogos?"
17Khoŋŋi khoa mols, "Zaŋpo ci in zerte ŋaa cia ṭiad. Konchog cigpo mastog suaŋ

zaŋpo man. Galtes khyoraŋŋa thamedpe mitshe gosin yodna, tene Konchoggi
kagyagun kanyon."
18Khoe Yeshua ṭis, "Kagun? Yeshui lansals, "Mi masad, riŋŋi zhidmad manpa

zhanma nyampo lusḍel maco, ṣkumaṣku, spaŋpo zunba mataŋ, 19 raŋŋi aba taŋ
amaa stsiwa cos, yaŋ raŋŋa cokan tsogs khyoraŋŋi khyimtshespa cespa cos."
20Zhonnui Yeshua zers, "Te tshaŋma ŋe coadle, teka theba ŋe ci cogos?"
21Yeshui mols, "Galtes khyoraŋ dzomspozhig gyurdod yodna, soŋ yaŋ khyoraŋŋi

gyunorgun tsoŋste pene nyalbacangunla toŋ, namkhe naŋŋa khyoraŋŋa baŋdzod
thobin. Tene yoŋste ŋe gyabne ḍoŋs."
22Tebo tshorracig, khoa tsherkhaa yoŋste soŋ ciazerna kho machugpo yodpin.
23Tene Yeshui lobṭuggunla mols, "Ŋe denba zerrad, mi chugpo namkhe gyalṣiddi

naŋŋa lebces ma kagspo innog. 24Yaŋskyar ŋe khyozhaa zerrad mi chugpo
Konchoggi gyalṣiddi naŋŋa lebcessi saŋ rŋaboŋ khabbi migne biŋcespo lamo
chen."
25Tebo tshorracig lobṭuggun mahalaste ṭis, "Tene sua tharpa thobin?"
26Yeshui khoŋgunla zigste mols, "Ibo mia co mane minyan, innaŋ Konchogga

citshaŋma dzad nyannanog."
27Piŧarri Yeshua zers, "Ŋazhe citshaŋma phaŋste, nyeraŋŋa ḍaŋspin. Ŋazhaa

solras ci thobin?"
28Yeshui khoŋgunla mols, "Ŋe khyozhaa denba zerrad, Konchoggi citshaŋma

yaŋskyar soma coa dzadces yaŋ mirigssibu zirrjidcanni ŧhissika dug zane ŋe
stiŋraŋne ḍaŋskan khyozhagunnaŋ Israelli mirigs rcugnyissika waŋṣulcesla ŧhis
rcugnyissika dugin. 29Ŋe tonla khaŋpa ya acono ya ace nomo ya aba ya ama ya
ṭugu ya zhiŋ phaŋskan tshaŋmala tegunni gyaldab matshad thamedpe mitsheaŋ

thobin. 30 Innaŋ dagsa goeka yodkan maŋpo stiŋjugga lusin yaŋ dagsa stiŋjuggika
yodkan maŋpo goeka lebin."

Rguntshassi lape ruŋs.

20:1 ne 16

20 1Tsoo Yeshui mols, "Namkhe gyalṣid ni rguntshassi dagpo ŋatog ŋamone
rguntshassi naŋŋa las cocesla lapa tsalla biŋkan tsogs in. 2Nyimaciggi

nyinla mulli pene cig taŋces khachamste khoŋgun rguntshassi naŋŋa las coa
lamcugs."
3 "Halam chutshod rgupazhiggika dagpo philogga biŋte soŋ, yaŋ ŧhomsla

las mathobkanni zhan lapagun thoŋte 4 khoŋgunla zers, 'Khyozhagunnaŋ ŋe
rguntshassi naŋŋa las coa soŋ, ospa inkanni lacha ŋe taŋin.' 5Tene khoŋgun las
coala soŋ. Chutshod rcugnyis taŋ sumpeka dagpo yaŋskyar philogga soŋte, tenna
tsogs cos."
6 "Phitog chutshod ṣŋapeka dagpo yaŋskyar philogga biŋte soŋ, teru las

mathobkanni lapagun dugste yodda thoŋte khoŋgunla ṭis, 'Khyozhaa nyima tshere
las macoa ika dugste ci coste in?' "
7 "Khoŋgunni lantaŋs, 'Ŋazhaa las coala suiŋ makhyers.' "
"Rguntshassi dagpoe zers, 'Khyozhagunnaŋ soŋte ŋe rguntshassi naŋŋa las cos.' "
8 "Phitog rguntshassi dagpoe chagzodla zers, 'Lapagunla bodte stiŋjugga

khyoŋkangunne gozugste goma khyoŋkangun tsugspa lacha toŋ.' 9Chutshod
ṣŋapeka las coala khyoŋkangunla nyima ciggi lacha thob pasaŋ 10 gozuggika
las coa khyoŋkangun lachaa lenna lebbacig zhangunni saŋ maŋŋa thobbanog
sam. Innaŋ khoŋgunlaŋ nyima ciggi nyinla mane mathob. 11Lachaa thobpacig
khoŋgunni mababs coste dagpoa zers, 12 'Chutshod cig mane las macokangunlaŋ
nyeraŋŋi ŋazhaa, nyime tshaddi naŋŋa nags thoŋin nyima tshere las cokangun
tsogs lachaa taŋs.' "
13 "Innaŋ dagpoe lantaŋste khoŋ cigga zers, 'Dzaole, ŋe khyoraŋ nyampo miospa

macospin. Khyoraŋŋi nyinla, las cocessi khachad macospinna? 14Raŋŋi pene
khurte soŋ. Stiŋjuggi lasmigunlaŋ khyoraŋ ḍanḍa lacha taŋces ŋaraŋŋi dodpa
inpin. 15Ŋe ŋaraŋŋi penea ci conaŋ ŋaraŋ mithadda? Ya ŋe snyiŋ pheste taŋs pasaŋ
tshigces yoŋŋa ragga?' "
16 "Soŋpasaŋ dagsa goeka yodkangun stiŋjugga lusin yaŋ dagsa stiŋjuggika

yodkangun goeka lebin."

Yeshui khoŋraŋ ḍoŋshessi skor shadda dzads.

20:17 ne 19
17Tsoo Yeshu kyenla Yerushalemma skyodin yodtus lobṭug rcugnyispo soso

khyerte mols. 18 "Nyonshig, ŋadaŋgun kyenla Yerushalemma chaces innog,
mirigssibu lama uskyoŋ taŋ chosŧhimsla khaspagunni lagga stadin, yaŋ khoŋgunni
khoa shicessi chadpa cadte 19Yahudapa mankangunni lagga stadin. Tene
khoŋgunni khoa ŧhelba stante, stallcag gyabste ṣkyaŋshiŋŋika ṣkyaŋte sadin, yaŋ
zhag sumpe zhagga kho sontea laŋsshugga dzadin."

Zhanmagunla zhabstog zhuces.

20:20 ne 28
20Tene zebeddii nama, Yakob taŋ Yohananni ama, khoŋgun nyampo Tsoo Yeshui

skudunla yoŋs yaŋ pigdoŋ tsugste khoeka kaṭin dzadcesla zers.
21Yeshui khoa mols, "Nyeraŋŋa ci gossad?"
Khoe zers, "Nyeraŋŋi gyalṣiddi naŋŋa ŋe butsha nyisko nyeraŋŋi chag yaspa taŋ

yome stsiwacan Koseka dug cugga dzadle."
22Yeshui khoŋgunla lansals, "Khyozhe zhuwa phulkanbo khyozhaa hamagoa

innog, sdugsŋalli kore ŋa thuŋcescanbo khyozhe thuŋnyances ragga?"
Khoŋgunni zers, "Nyancesragle."
23Yeshui khoŋgunla mols, "Khyozhagunni tantanla ŋe sdugsŋalli kore naŋne

thuŋin, innaŋ ŋe yaspa taŋ yomeka dugcugcessi waŋcha ŋaa med. Ŋe yabbi te
nassagun khoŋŋi ldamma dzadkangunni phia ḍalḍig dzadte yod.
24Tebo tshorracig, lobṭug cuboa khoŋ nyiskoeka ṣo yoŋs. 25Yeshui khoŋ

tshaŋmaa bodda dzadte mols, "Khyozhaa gyusmedda? Yahudapa mankangunni
waŋṣulpagunni khoŋgunnika snyiŋrje medpa waŋṣullanog, yaŋ khoe waŋcha
taŋkangunni te yulmigun khoraŋŋi kaŋpe yogga borte waŋṣullanog. 26Khyozhe
naŋŋa tetsogs yoŋ magos. Khyozhe ṭone ŧagpo gyurnyin yodkanbo zhangunni
yogpo gyurgos, 27 yaŋ khyozhe ṭone goeka lebnyin yodkanbo zhangunni tsheyog
gyurgos. 28Kazug mirigssibu zhabstog zhucugcesla manpa zhabstog zhuala
yoŋspin, yaŋ mi maŋpoe ṣogrin shalcesla khoe raŋṣog taŋin."

Yeshui zhara nyisla thoŋ cugga dzads.

20:29 ne 34
29Yeriko ḍoŋkhyerne Tsoo Yeshu taŋ khoŋŋi lobṭuggun biŋte skyod zane,

mitshogs chenmozhig khoŋŋi stiŋraŋne yoŋs. 30Lammi thameka yodkanni zhara
nyissi Yeshu tekane skyoddug zerte tshorracig kuco taŋin zers, "Tsoo, gyalpo
Dabiddi phorgyudx, ŋazheka snyiŋrje dzad."
31Mitshogssi zhara nyiskoa khaskyeste cubcod zers.
Innaŋ khoŋgunni maŋŋa kuco taŋste zers, "Gyalpo Dabiddi phorgyud, ŋazheka

snyiŋrje dzaddaŋ."
32Yeshu ḍulla madzadda zhugs yaŋ khoŋgunla bodte ṭia dzads, "Ŋe khyozhe phia

ci co?"
33Khoŋgunni zers, "Tsoole, ŋazhaa thoŋcessi khyudpo sallaŋ." 34Yeshua

khoŋŋika snyiŋrje skyeste khoŋgunni miggika chag borra dzads, tennamalla
khoŋgunla thoŋthub yaŋ khoŋgun Yeshui stiŋraŋne soŋ.

Yeshua gyalpoe tshulla gasus zhus.

21:1 ne 11

21 1Yerushalemmi gyalse nyemoa oliwwi rikay yodkan Bedphagee ḍoŋsebba
lebkyis yoddacig, Tsoo Yeshui lobṭug nyis sŋunla lamcugga dzadte 2mols,

"A ḍoŋsebbi naŋŋa soŋ, teru lebbacig buŋbuzhig khoraŋŋi buŋsar nyampo tagste
thoŋcen. Tegun ŧolte ŋa yodsa khyoŋ. 3Galtes suzhiggi ci coad zerte ṭina, 'Tsooa
gossdom dug' zer. Tennamalla khoe khyozhaa tegun khyer cugganog."
4Luŋstonpa gyudte Konchoggi molkanbo ḍanḍa ḍubcessi phia, tebo cuŋste innog,
5 "Yerushalempagunlaz zer,
Stossaŋ, khyozhe gyalpo khyozhaa yodsa yoŋdug,
Khoŋ ni nyamshuŋ, buŋsarrika zhonte yoŋdug."

6Lobṭuggun soŋte Yeshui ka salkan naŋzhin cos. 7Khoŋgunni buŋbu taŋ
buŋsarbo khyoŋste khoŋraŋgunni Kos tegunnika sdadpa Yeshu buŋsarrika zhonna
dzads.

x20:30 gyalpo Dabiddi phorgyud zercespo ni Yahudapagunni zer tshulla Konchoggi damcha
dzadkanni skyabgon inkanbo hagoanog.
y21:1 i riboika oliwwi lcaŋma maŋpo skyeste yodpa iboa oliwwi ri zerradpin.
z21:5 Griissi skaddi naŋŋa i tshigspo ni "Ri Ziyonni bumoa zer" Griiste dug.

8Mitshogssi naŋne maŋcheaboe raŋraŋŋi Kos Yeshu skyodse lammika tiŋs yaŋ

zhangunni lcaŋme yalga cadte tiŋs. 9Yeshui gyabdunla yodkanni mitshogssi kuco
taŋin zers,
"Gyalpo Dabiddi phorgyuddia phia Konchogga stodpa phul,
Tsoo Konchoggi waŋche naŋŋa skyodkanbo cinlabscan.

Namkhaa zhugskan Konchogga stodpa phul."
10Yerushalemmi naŋkugga lebbacig, gyalsa gaŋpoe naŋŋa hiliŋs shor yaŋ

migunni cig taŋ cigga ṭis, "I mibo su innog."
11Yeshu nyampo yodkanni mitshogssi lantaŋs, "Khoŋ ni luŋstonpa Yeshu Galillii

yuljoŋs Natsaredne innog."

Tshoŋpagun chodkhaŋŋi naŋne phiŋŋa dzads.

21:12 ne 17
12Tsoo Yeshu chodkhaŋŋi naŋŋa skyods, nyobtshoŋ taŋkan tshaŋma philogga

phiŋs, pene zhebkangunni cogtse taŋ phurgon tsoŋkangunni kursi logga dzads.
13Yeshui khoŋgunla mols, "Dampe suŋrabssi naŋŋa Konchoggi molla dzadte dug,
'Ŋe khaŋpaa moslam zhusse khaŋpa zerin,' innaŋ khyozhagunni tebo cagpagunni
tshaŋs coste dug."
14Chodkhaŋŋi naŋŋa Yeshu yodsa zhara taŋ zhao gun yoŋspa khoŋŋi khoŋgun

phancugga dzads. 15 Innaŋ lama uskyoŋgun taŋ chosŧhimsla khaspagunni Yeshui
halassi dzadpa dzadkan yaŋ ṭugugunni chodkhaŋŋi naŋŋa, "Gyalpo Dabiddi
phorgyuddi phia Konchogga stodpa phul" zerin kuco taŋŋa thoŋpa, khoŋgunla
maṣanṭe ṣo yoŋs.
16Khoŋgunni Yeshua ṭis, "Khyoraŋŋa tshorra, i ṭugugunni ci zerrarag?"
Yeshui lansals, "Tshor. Dampe suŋrabssi naŋŋa 'Konchoggi omthuŋ taŋ zhan

ṭugugun khoŋraŋŋa stodpa taŋcesla ḍalḍig dzads' ḍia dzadkanbo khyozhe
masilpinna?" 17Te stiŋne Yeshu Bedthani ḍoŋsebba skyods yaŋ tshanla teru zhugs.

Phiggi khazassi lcaŋma skams.

21:18 ne 22
18Ŋatog ŋamo gyalsa logste skyodin yod zane lamma Yeshu rims. 19Lammi

thama khoŋŋi phig khazassi lcaŋmazhig zigs, khoŋ te lcaŋma yodsa skyods innaŋ

a21:9 gyalpo Dabiddi phorgyud zercespo ni Yahudapagunni zer tshulla Konchoggi damcha
dzadkanni skyabgon inkanbo hago thubbanog.

teka loma mane khazas medkanbo zigspa khoŋŋi lcaŋmaa mols, "Khyoraŋŋa ḍasbu
mane michags." Tennamalla lcaŋmabo skams.
20Phiggi khazassi lcaŋma skamssala thoŋte lobṭuggun halas yaŋ Yeshua ṭis,

"Izam gyogspa phiggi lcaŋmabo kazuggi skamste innog?"
21Yeshui mols, "Ŋe khyozhaa denba zerrad, galtes thetshoms medpa Konchogga

tatpa cona, khyozhe i phiggi lcaŋmaa cokanbo coces matshad i riboa, 'Soŋ,
khyoraŋ gyatshoe naŋŋa phoŋ' zerna tebo coa dzadin. 22Galtes tatpa coste khyozhe
moslammi naŋŋa cizhig zhunaŋ khyozhagunla thobin."

Yeshua waŋche skorla ṭiwa ṭis.

21:23 ne 27
23Tsoo Yeshu chodkhaŋŋi naŋŋa skyods yaŋ labzha salin yodtus lama uskyoŋgun

taŋ Yahudape uskyoŋgun yoŋste ṭis, "Ka waŋcha nyampo khyoraŋŋi igun coad yaŋ
khyoraŋŋa i waŋcha sui taŋs?"
24Yeshui khoŋgunla mols, "Ŋe khyozhagunla ṭiwazhig ṭiin, galtes khyozhe

lantaŋna, tene ŋeaŋ ka waŋcha gyudte igun coad khyozhaa shadin." 25 "Yohananla
ŧhussalcessi waŋcha Konchoggi chogsne thobte innogga ya mi chogsne?"
Khoŋgunni khoraŋgunni naŋŋa spera taŋste zers, "Galtes Konchoggi chogsne

innog zerna khoe, 'Khyozhe khoa cia idshes macospin' zerte ṭiin. 26 Innaŋ galtes
mii chogsne innog zerna, migunla ṣo yoŋŋanog, ciazerna khoŋgunni Yohananla
luŋstonpa stsiadpin." 27Teboephia khoŋgunni Yeshua lantaŋs, "Ŋazhaa gyusmed."
Tene Yeshui khoŋgunla mols, "Ŋeaŋ mishad, ŋe sui waŋche naŋŋa igun coad."

Butsha nyissi skorla ruŋs.

21:28 ne 32
28Tsoo Yeshui mols, "Khyozhe ci sammarag? Mizhigga butsha nyis yodpin. Kho

butsha chenmo yodsa soŋte zers, 'Butsha, khyoraŋ diriŋ rguntshassi naŋŋa las coala
soŋ.' 29Khoe zers, 'Ŋa chamed' innaŋ stiŋne semba gyurte las coa soŋ. 30Tene aba
butsha chuŋun yodsa soŋte tenna tsogs zerspa khoe, 'O abale ŋa chen' zers innaŋ
masoŋ."
31 "Khoŋ nyiskoe naŋne abe khaa sui nyans?"
Khoŋgunni zers, "Butsha chenmoe."
Yeshui mols, "Ŋe khyozhaa denba zerrad, ŧhalnenkangun taŋ zugstsoŋmagun

khyozhe saŋ sŋunla namkhe gyalṣiddi naŋŋa lebin innog. 32Ḍaŋpo mitshe

phudcessi lam stannala Yohanan khyozhaa yodsa yoŋsteaŋ, khyozhagunni tatpa
macos, innaŋ ŧhalnenkangun taŋ zugstsoŋmagunni tatpa cos. Khyozhe tegun
thoŋteaŋ khoe lonboe naŋŋa tatpa coste gyodpa macos."

Rguntshas shasla taŋkanni ruŋs.

21:33 ne 46
33Tsoo Yeshui mols, "Yaŋ ruŋsshig nyon, zhiŋŋi dagpoe khoraŋŋi zhiŋŋa

rgun tabste gyaŋskor taŋs. Rgun tsirse nassa ḍus, yaŋ rguntshasla stacessi phia
nassa thonpo stsigs. Tene rguntshaspo zhan zhiŋbadpagunla shasla taŋte khoraŋ
zhanyulzhigga dugga soŋ. 34Stonthoggi tuspo nyemoa lebbacig, dagpoe shiŋtoggi
skalla lennala shasla taŋkangunnika khoraŋŋi yogpogun lamcugs. 35Shaspagunni
yogpogun zumste, cigga rduŋs, cig sads, yaŋ cigga rdoa gyabs. 36Tene dagpoe
sŋunni saŋ maŋŋa yogpo lamcugs, innaŋ khoŋgunni khoŋgunlaŋ tenna tsogs ŋanpa
cos."
37 "Stiŋjugpoeka khoe khoraŋŋi butsha lamcugs yaŋ sam, 'Khoŋgunni tantanla ŋe

butshaa stsiwa coanog.' "
38 "Innaŋ shaspagunni butsha thoŋŋacig, khoŋgunni cig taŋ cigga zers, 'I zhiŋ

norskalla thobcescanbo yoŋŋala, yoŋshig, kho sadte ŋadaŋŋi khoe norskalbo
kogin.' 39Tene khoŋgunni kho zumste rguntshasne philogga phaŋste sads."
40Yeshui Yahudape sponbogunla ṭia dzads, "Ta rguntshassi dagpo yoŋŋacig, khoe

shaspagunla ci coin?"
41Khoŋgunni lantaŋs, "Khoe te miŋangunla nags ṣanṭe stante sadin yaŋ

rguntshaspo khoa stonthoggi skala taŋkanni zhan zhiŋbadpa rigga shasla taŋin."
42Yeshui khoŋgunla mols, "Dampe suŋrabssi naŋŋa Griiste yodkanbo khyozhe

masilpinna?
Ka rdoabo khaŋpa stsigkangunni phanmithogs thes,
Tenna rdoabo khaŋpe ṭurdoabo gyur
Kabo tshaŋmesaŋ khagcan rdoabo innog.
Ibo Tsooe coa dzadte innog,
Tebo thoŋte ŋadaŋ ma halasin.b
43 "Teboephia ŋe khyoraŋgunla zerrad, ta namkhe gyalṣiddi naŋŋa lebcessi

skabs khyozhagunni kane khyerra dzadin yaŋ namkhe gyalṣiddi ḍasbu zaŋpo

b21:42 ibo ni zhalchad snyiŋpe suŋgurri speche naŋne 118:22 taŋ 23 naŋŋa yodte innog.

skyekangunlac salla dzadin. 44Te rdoeka ghaggyabkangun tumpatumpe naŋŋa
chagin, innaŋ te rdoabo khoŋgunnika budna, khoŋgun medkan chen."d
45Lama uskyoŋgun taŋ pharushipagunni ruŋspo tshorracig, Yeshui khoŋgunni

skorla molkanbo hago. 46Khoŋgunni Yeshu zumcessi dodpa yodpin, innaŋ
khoŋgun migunla jigs ciazerna khoŋgunni Yeshua luŋstonpa stsiadpin.

Bagstonni ruŋs.

22:1 ne 14

22 1Tsoo Yeshui chossi uskyoŋgunla yaŋskyar ruŋs gyudte labzha sals,
2 "Namkhe gyalṣid ni gyalpoe khoraŋŋi butshe bagstonni phia dontaŋ

ḍalḍig cokan tsogs in. 3Bagstonla bodte yodkangunla yoŋ zerte boddala gyalpoe
khoraŋŋi yogpogun lamcugs, innaŋ khoŋgun yoŋŋala mathad."
4 "Gyalpoe yaŋskyar zhan yogpogun boddala lamcugste zers, 'Bagstonla

bodkangunla, ŋe dontaŋ ḍalḍig co tshar, laŋto taŋ Baalaŋ gyagspa gun sadte
citshaŋma ḍub tshar, bagstonni dontaŋŋa yoŋshig zer.' 5 Innaŋ khoŋgunni teboa
naŋstag mataŋŋa, khacig zhiŋŋa soŋ, khacig tshoŋŋa soŋ. 6Zhan luskangunni
yogpogun zumste khoŋ nyampo ŋanpa coste sad."
7 "Gyalpoa ṣo maṣanṭe yoŋs, yaŋ khoraŋŋi magmi lamcugste, te mi sadgun

medkan cos yaŋ khoŋgunni gyalsa mea ṣags. 8Tene khoraŋŋi yogpogunla zers,
'Bagstonni dontaŋ ḍalḍig cotshar, innaŋ ŋe bodkangun tenaŋŋa thushes ospa
midug. 9Soŋte lamgunnika yodkan tshaŋma bagstonni ḍonla yoŋ zerte bod.'
10Gyalpoe yogpogun lamgunla soŋte teka yodkan zaŋpo taŋ ŋanpa mitshaŋma
ldumste khyoŋspa, bagstonni khaŋpa ḍonpoe gaŋ."
11 "Innaŋ gyalpo ḍonpogunla thuggala yoŋŋacig, bagstonnaŋ zobspe koslag

magonkanzhig thoŋte, 12 khoe zers, 'Dzaole, khyoraŋ zab mazabba bagstonla
kazuggi yoŋspin?' Khoa caŋ lantaŋ manyan. 13Tene gyalpoe khoraŋŋi yatogunla
zers, 'I miboe lagpa taŋ kaŋpa gun ldamste, philogga munḍiggi naŋŋa phoŋ, teru
nags ṣanṭe zhaste ŋuces taŋ so ṣigces yoŋin'."
14Dorlduste Yeshui mols, "Namkhe gyalṣiddi naŋŋa maŋpoa bodda dzads, innaŋ

nyuŋunzhig mane ldamma madzads."

c21:43 igun Yeshua tatpa coste khoŋŋi lammika ḍulkangun innog
d21:44 sŋunme Griissi speche khaciggi naŋŋa i 21:44 Griiste medte innog.

Rompe gyalpoa ŧhalshalces.

22:15 ne 22
15Tene pharushipagun tekane soŋ yaŋ khoŋgunni Tsoo Yeshui molkanni sperarig

gyudte khoŋ khadcugcesla ḍabs coste 16 khoraŋgunni lobṭuggun gyalpo Herodadi
chogspagun nyampo Yeshuika izug zercesla lamcugs, "Lobponle, nyeraŋ ḍaŋpo
dzadkanbo ŋazhaa gyusyod yaŋ ḍaŋpo nyampo nyeraŋŋi Konchoggi lammika
ḍulces labba dzaddanog. Nyeraŋŋi mi naŋŋa yaphes dzadda manog ciazerna
nyeraŋŋi khoŋgun su inkanboeka snaŋŋa dzadda manog. 17Molla dzaddaŋ
nyeraŋŋi thugssam ci in? Rommi gyalpoa ŧhal shalcespo ospa innogga ya manog?"
18 Innaŋ Yeshui khoŋgunni jusŋan khyente mols, "Khachospagun cia ŋa spere

naŋŋa skarcessi stsonḍus coad? 19Ŧhalla taŋkanni penezhig ŋaa stonnaŋ."
Khoŋgunni Yeshua Rompe mulli penezhig stans. 20Yeshui khoŋgunla mols, "I
peneka yodkanni par taŋ miŋ sui innog?"
21Khoŋgunni lantaŋs, "Rommi gyalpoe innog."
Tene khoŋŋi khoŋgunla mols, "Gyalpoe inkanbo gyalpoa toŋ yaŋ Konchoggi

inkanbo Konchogga phul."
22Khoŋgunni tebo tshorracig, halaste Yeshu borte tekane soŋ.

Sontea laŋshessi skorla ṭiwa.

22:23 ne 33
23Tenna zhagga, shikangun sontea laŋŋa manog zerkanni saddukipagun Yeshu

yodsa ṭiwazhig ṭiala yoŋs. 24Khoŋgunni ṭis, "Lobponle Mozessi molte inpin,
'Galtes butshazhig ṭugu medpa shina, khoe aco ya noe magpa shikanni bumoa
nama coste, shikanboe mirgyud lusshessi phia ṭugu skyecug gos.' 25Ta acono rdun
yodpin, taŋpoboe nama cos, yaŋ ṭugu medpa shi, khoe noe te bumoa nama cos.
26Tenna tsogs nyispa taŋ sumpa taŋ rdunpaa tshagpa soŋ. 27Stiŋjugga bumoboaŋ
shi. 28Bumoboe khoŋ tshaŋma nyampo nama cospa, shikangun sontea laŋŋi tusla
kho khoŋgunni naŋne sui nama gyurin?"
29Yeshui mols, "Khyozhe samtshulbo norte innog ciazerna khyozhagunla

Konchoggi stobs ya dampe suŋrabspo hamagoa innog. 30Konchoggi shikangun
sontea laŋŋa dzad zane, khoŋgunni nama mico ya bagma mitaŋ, khoŋgun namkhe
phonya tsogs gyurin."

31 "Innaŋ shikangun sontea laŋŋa dzadcessi skorla dampe suŋrabssi naŋŋa

Konchoggi molkanbo khyozhe masilpinna? 32Tebo ni,
'Ŋa ni Abrahammi Konchog,
Isakgi Konchog taŋ Yakobbi Konchog in.'

Khoŋ ni shikangunni Konchog manpa, sonpogunni Konchog innog."
33Tegun tshorracig mitshogs khoŋŋi labzhagunnika halas.

Kagya tshaŋmesaŋ khagcan.

22:34 ne 40
34Saddukipagunni Tsoo Yeshui molkanboa lantaŋ manyanpa pharushipagun

dzoms. 35Khoŋgunni naŋne chosŧhimsla khaspazhiggi Yeshua tshodltacesla i
ṭiwabo ṭis, 36 "Lobponle, kaŧhimssi naŋne ka kagyabo tshaŋmesaŋ khagcan innog?"
37Yeshui mols, "Raŋŋi Tsoo Konchogga raŋŋi snyiŋ gaŋpo, sems gaŋpo taŋ

samba gaŋpone cespa cos. 38Tebo ni kagya ma khagcan taŋ ŧagshogpo in. 39Tenna
tsogsla kagya khagcan nyispabo ni, raŋŋa cokan tsogs khyoraŋŋi khyimtshespa
cespa cos. 40Mozessi kaŧhims taŋ luŋstonpagunni Griiskanni spechagun te kagya
nyiskoe naŋŋa dorlduste innog."

Mashika sui phorgyud in.

22:41 ne 46
41Pharushipagun dzomste yodtus, Yeshui khoŋgunla ṭia dzads, 42 "Konchoggi

ldamma dzadkanni mashike skorla khyozhe ci sammarag? Kho sui phorgyud
innog?" Khoŋgunni lantaŋs, "Gyalpo Dabiddi phorgyud innog."
43Yeshui khoŋgunla mols, "Gyalpo Dabiddi Mashikaa, dampe thugnyid gyudte

Tsoo ciphia zerte innog? Dabiddi zers,
44 'Konchoggi ŋe Tsooa mols,
Ŋe khyoraŋŋi ḍao tshaŋma,
Khyoraŋŋi kaŋpe yogga borbor tshagpa,

Khyoraŋ ŋe lagpa yaspe ŧhissika dug.'
45 "Galtes Dabiddi Mashikaa 'Tsoo' zerradna, tene kazuggi Mashika khoe

phorgyud innog?"
46Suzhiggaŋ lantaŋ manyan, matshad te zhagne pharla suzhiggaŋ khoŋŋa ṭiwa

ṭicessi hampa macos.

DRAFT 26 December 2018 Copyright © Wycliffe



Madtha 23 59

Yeshui chossi uskyoŋgunla skyonrjod dzads.

23:1 ne 36

23 1Tsoo Yeshui mitshogs taŋ khoŋŋi lobṭuggunla mols, 2 "Chosŧhimsla
khaspa taŋ pharushipa gunla, Mozessi ŧhimsgun Yahudapagunla

hagocugcessi waŋcha yodte innog. 3Teboephia khoŋgunni khyozhaa labkangun
kanyante coshig. Innaŋ khoŋgunni cokan tsogspo khyozhagunni macoshig ciazerna
khoŋgunni labkanbo khoraŋgunni laglen coa manog. 4Chosŧhimssi khuru lcinte
zhanme gyabba kalcesla khoŋgun thaddanog, innaŋ yato coste tegun stagcesla
khoraŋgunni dziguaŋ skaŋŋa thadda manog."
5 "Khoŋgunni las cokan tshaŋma migunla stancessi phia coanog, sperna

khoraŋgunni thodpa taŋ lagpeka ldamkanni chos Griiskangun zhaŋcan taŋ
shantabbi rugun riŋmo coanog. 6Ḍonni naŋŋa ḍalgo yaŋ dukhaŋŋi naŋŋa
stsiwacanni nassa tsallanog. 7Ŧhomssi naŋŋa migunni kane stsiwa thobces taŋ
lobpon zerte boddala thaddanog."
8 "Innaŋ khyozhagunla rabbie zer macug ciazerna khyozhaa lobpon cigcig

mane med, yaŋ khyozhaa tshaŋma spun innog. 9Yaŋ jigstennika suaŋ yab mazer,
ciazerna namkhaa zhugskanbo ni khyozhagunni yab cigpo in. 10Ya khyozhagunla
lobpon zer macug ciazerna ldamma dzadkanni Mashika cigpo ni khyozhagunni
lobpon in. 11Khyozhagunni ṭone ŧagshog gyurnyin yodkanbo zhangunni yogpo
gyurgos. 12Ŧagpo stankangunla pasmo coa dzadin yaŋ khoraŋ pasmo borkangunla
stsiwa salla dzadin."
13 "Chosŧhimsla khaspa taŋ pharushipa khachospagun, khyozhaa tsamshiggi

jigspa miyoŋ. Khyozhe migunni ldoŋŋika namkhe gyalṣiddi gho cugdug,
khyozharaŋgun tenaŋŋa cha midug matshad tenaŋŋa chacessi stsonḍus cokangun
chacugga midug."
14 f15 "Khyozhaa chosŧhimsla khaspa taŋ pharushipa gunla tsamshiggi jigspa

miyoŋ. Mi cig lobṭug cocesla khyozhaa sakyad taŋ tsho maŋpo rgalte chadug.
Lobṭug gyur tsharracig, khoŋgun khyozharaŋŋi saŋ nyildab ŋanpa gyurcugdug."

e23:8 ibripe skaddi naŋŋa rabbi donni lobpon innog.
f23:14 sŋanme Griissi speche naŋŋa i kaŋpa 14 Griiste medte innog, innaŋ stiŋmagunni naŋŋa ibo
thudte innog, kabo ni "Chosŧhimsla khaspa taŋ pharushipa, khyozhagunla tsamshiggi jigspa miyoŋ.
Khachospa khyozhagunni ane maraŋmogunla gobskorte khoŋŋi khaŋpagun khyerces, yaŋ migunla
stancessi phia moslam riŋmo zhudug. Tennaboephia khyozhagunla chadpa ṣanṭe taŋin.

16 "Lamstanpa zhara khyozhaa tsamshiggi jigspa miyoŋ. Khyozhagunni zerdug,

chodkhaŋŋi naa skyalkangunla caŋ misto, innaŋ chodkhaŋŋi naŋŋa yodkanni
serri naa skyalkangunla te naa skyalkanbo cogosin. 17Zhara, samba medkangun
serbo ŧagga innogga ya chodkhaŋ kaboe te serpo dampa coad? 18Khyozhagunni
zerdug, chodŧhi naa skyalkangunla caŋ misto, innaŋ chodŧhiika yodkanni chodpe
naa skyalkangunla te naa skyalkanbo cogosin. 19Zharagun, chodpa ŧagga innogga
ya chodŧhi kaboe chodpabo dampa coad? 20Tene chodŧhi naa skyalkangunni
chodŧhi taŋ chodŧhiika yodkan tshaŋme naa skyalte innog. 21Yaŋ chodkhaŋŋi naa
skyalkangunni chodkhaŋ taŋ chodkhaŋŋi naŋŋa nassa dzadkanboe naa skyalte in.
22Yaŋ namkhe naa skyalkangunni Konchoggi zhugsŧhis taŋ teka zhugste yodkanni
Konchoggi naa skyalte innog."
23 "Chosŧhimsla khaspa taŋ pharushipa khachospagun, khyozhaa tsamshiggi

jigspa miyoŋ. Khyozhagunni masala tabkanni yoŋgo chuŋshoggi naŋneaŋ rcukhag
cigta phuldugpa, innaŋ Mozessi ma khagcan kaŧhimsgunla snaŋmed corug sperna
ospe ŧhimscad, snyiŋrje taŋ idshescanni mitshe phudces. Khyozhe te kaŧhimsgunla
snaŋŋa coces matshad yoŋgoe rcukhagpoaŋ Konchogga phulgos. 24Chossi
lamstankan zharagun, khyozhe chu thuŋŋi saŋ sŋunla tenaŋne tshitu cokanni butsig
chuŋunbo phiŋdug innaŋ sŋaboŋbo smidtaŋdug."
25 "Chosŧhimsla khaspa taŋ pharushipa khachospagun, khyozhaa tsamshiggi

jigspa miyoŋ. Kore taŋ thalli philogpo lagmo corug, innaŋ khyozhe naŋkugpo
nabsems taŋ raŋdoddi gaŋste dug. 26Pharushipa zharagun, goma kore taŋ thalli
naŋkugpo lagmo cossaŋ, tene philogpoaŋ lagmo chen."
27 "Chosŧhimsla khaspa taŋ pharushipa khachospagun, khyozhaa tsamshiggi

jigspa miyoŋ. Khyozhagun kartsi skuskanni Romkhaŋ tsogs innog, kabo philogne
ldemo thoŋnaŋ naŋkugpo roe ruspa taŋ tshitui rigs tshaŋma gaŋste yodte innog.
28Tenna tsogsla khyozhaa philogne migunla ḍaŋpo thoŋnaŋ khyozhe naŋkugpo
khachos taŋ ŋanpa gunni gaŋste yodte innog."
29 "Chosŧhimsla khaspa taŋ pharushipa khachospagun, khyozhaa tsamshiggi

jigspa miyoŋ. Khyozhe luŋstonpagunla spurkhaŋ stsigdug, yaŋ mi ḍaŋpogunni
spurkhaŋŋa stsiṣulte ldemo corug. 30Yaŋ khyozhe zerdug, galtes ŋazhaa ŋazhe
phamespogunni tusla yodpinna, luŋstonpagun sadcessi naŋŋa ŋazhaa ḍeste
medḍo."
31 "Khyozhe zerkanboe khyozhaa luŋstonpagun sadkanni phorgyud inkanboe

spaŋpo taŋŋanog. 32Ta soŋte khyozhe phamespogunni gozug cokanni las ŋanbo

DRAFT 26 December 2018 Copyright © Wycliffe



Madtha 23–24 61

ḍubcug. 33Rulgun, khyozhaa tugrulli gyudgun, nyalwe chadpane kazuggi
khyozhaa tharthubin?"
34 "Teboephia khyozheka ŋe luŋstonpagun, shesrabscangun taŋ lobpongun kalin.

Yaŋ khoŋgun tsalla ḍoŋkhyerne ḍoŋkhyerla soŋte khyozhe khacig ṣkyaŋshiŋŋa
ṣkyaŋste sadin, khacigga dukhaŋŋi naŋŋa stallcag gyabin. 35Teboe zhaste jigsten
chagspane pharla mi ḍaŋpo tshaŋme ṣog lenkanni nyadgalbo khyozhagunnika
phogin, Abel mi ḍaŋpo sadkan ne taŋste chodkhaŋ taŋ chodŧhii parla sadkanni
Baragyi butsha zakarye tshogpa. 36Ŋe denba zerrad, te cuŋkan tshaŋme chadpabo i
Mirabspoeka phogin."

Yeshui Yerushalempagunnika thugstsher dzads.

23:37 ne 39
37Yeshui mols, "Yerushalempa, Yerushalempa, luŋstonpagun sadkan yaŋ

khyozheka lamcugga dzadkangunla rdoa gyabste sadkan gun, camoe raŋŋi
ṭugugun skyobcesla shogpe yogga kabba tsogsla, ŋeaŋ khyozhaa lan maŋpo
kabcessi dodpa cospin, innaŋ khyozhe ŋaa co macugs. 38Ta stos, naste yodkanbo
biŋte skyodpa khyozhe chodkhaŋ stoŋpa innog. 39Ŋe khyozhaa denba zerrad,
khyozhaa ŋa yaŋskyar mithoŋ namtshogpa khyozhe, 'Tsoo Konchoggi waŋche
naŋŋa skyodkanbo cinlabscan in' mizer."

Thame tussi skorla luŋstan dzads.

24:1 ne 51

24 1 13 Tsoo Yeshu chodkhaŋne biŋte skyodin yod zane khoŋ yodsa lobṭuggun
yoŋste chodkhaŋ halasshes stsigste yodkanbo Yeshua stanna dzads.

2Yeshui khoŋgunla mols, "I tshaŋma khyozhaa thoŋdugga? Ŋe khyozhaa denba
zerrad, i stsigkanni rdoa ciggaŋ ciggika stsagste milus, tshaŋma shigin."
3Oliwwi rika Yeshu zhugste yod zane, lobṭuggun khoŋ cigpo yodsa yoŋste ṭis,

"Ŋazhagunla shadda dzaddaŋ tebo nam cuŋin. Nyeraŋ jigstennika logste skyodces
yaŋ tussi thame stagspo cirig yoŋin.
4Yeshui lansals, "Suzhiggiaŋ khyozhaa gobskor taŋ micugcesla shaŋ cos,

5 ciazerna ŋe miŋ khurte ŋa ldamma dzadkanni Mashika in zerkan maŋpozhig
yoŋste mi maŋpoa gobskor taŋin. 6Yaŋ khyozhagunni mag taŋ maggi skorla
uyagun tshorracig, jigs majigshig. Tegun cuŋgos, innaŋ thame tus taruŋ mileb.
7Gyalkhams cig taŋ cig yaŋ gyalkhag cig taŋ ciggi gyabgalla mag taŋin. Nassa

maŋpoe naŋŋa muge taŋ saŋgul gun yoŋin. 8 Innaŋ te tshaŋma ni ṭugu skyecessi
gozuggi zugzerbo tsogs in."
9 "Tene khyozhaa sdugsŋal stancesla stadte sadin. Khyozhe ŋe naŋŋa tatpa

cocespoe gyalkhams tshaŋme migunni khyozhagunla naphrad coin. 10Tedusla mi
maŋpoe ŋe naŋŋa tatpa cokanbo phaŋin yaŋ khoraŋ cig taŋ cigga naphrad coste
ḍaoe lagga stadin. 11Zusme luŋstonpa maŋpo yoŋste mi maŋpoa gobskor taŋin.
12 Jigstenni naŋŋa ŋansems gyasshespoe maŋpozhiggi Konchog taŋ migunni phia
yashabo nyamsin. 13 Innaŋ thama tshogpa ŋeka tatpa stanpo borkangun tharin.
14Gyalkhams tshaŋme migunni tshorcessi phia jigsten gaŋpoe naŋŋa namkhe
gyalṣiddi gamoe nastshulbo shadin, tene tussi thama lebin."
15 "Khyozhe, luŋstonpa Danielli dampe suŋrabssi naŋŋa ḍia dzadkan 'Tshitu

cokanni khamlogcespo' dampe chodkhaŋŋi naŋŋa thoŋŋacig, (Silkangunni ŋe
zercescangunnika snaŋŋa toŋ) 16Yahude yuljoŋssi naŋŋa dugkangun rigunla
shorgos. 17Khaŋpe khathogga yodkangun yogga babste khaŋpe naŋŋa norgun
lennala macha. 18Zhiŋŋika las coin yodkangun logste khaŋpaa Kos khyoŋŋala
macha. 19Tedusla skyecesma taŋ ṭugua pibi taŋkanni amagunla tsamshiggi
jigssnaŋ manog. 20Khyozhaa shorcessi tuspo ghuntus ya shabbaddi ŋaltshoe
zhagga micuŋcesla moslam zhus. 21Tedusla izam sdugsŋal ŧagpo cuŋin, kabo
jigsten dzadpane pharla dagsa tsugspa macuŋŋa innog yaŋ stiŋzhinnaŋ micuŋ.
22Galtes teduspo nyuŋun madzadpinna suzhiggaŋ sontea luste medḍo, innaŋ
ldamma dzadkangunni tonla teduspo nyuŋun coa dzadin."
23 "Tedusla galtes suzhiggi khyozhaa, 'Stosshig Mashika ikane ya akane zhugste

dug' zerna idshes maco. 24Ciazerna Mashika zusma taŋ luŋstonpa zusma gun
yoŋste halassi dzadpa taŋ stasgun stante Konchoggi ldamma dzadkangunlaŋ
gobskor taŋcessi stsonḍus coin innaŋ taŋ minyan. 25Tuspo lebbi saŋ sŋunla ŋe
khyozhaa shadte in, shaŋ cos."
26 "Galtes suzhiggi 'Mashika a ristoŋŋi naŋŋa dug' zerna macha, ya 'Khoŋ a

naŋne dug' zerna idshes maco. 27Skamlaggi od namkhe naŋŋa sharne nub tshagpa
khyebssa tsogs, mirigssibu logste yoŋ zaneaŋ chen. 28Ro yodsa sha zakanni cagun
khorranog. (Khyozhe te stagsgun cuŋŋa thoŋŋacig thame tus lebcespo khyozhaa
hagogos)."
29 "Tedussi sdugsŋalli cab stiŋne,
'Nyima munḍig gyurin,
Lzawe od mitaŋ

Namne skarmagun budin
Yaŋ namkhe waŋgun ṣugga dzadin.'g

30 "Tene mirigssibu yoŋcessi stags nammi naŋŋa cuŋspa jigstenni gyalkhams
tshaŋme migunni nyaŋan coin. Tene khoŋgunni mirigssibu waŋ taŋ zirrjid ŧagpo
nyampo ṣinnika dugste yoŋŋa thoŋin. 31Tuŋskad chenmo phuacig khoe khoraŋŋi
phonyagun jigsten gaŋpoe naŋne ldamma dzadkangun lducesla kalin."
32 "Ta phig khazassi lcaŋme kane labzha lob. Teboe yalga sŋonpo soŋte loma

soma biŋŋacig, yar nyemo lebkanbo shessanog. 33Tenna tsogsla khyozhagunni
te stags tshaŋma thoŋŋacig, kho logste yoŋcessi tus nyemo, ghoe dunla lebste
yodkanbo khyozhagunni shesin. 34Ŋe khyozhaa denba zerrad, i Mirabspo medkan
che saŋ sŋunla te tshaŋma cuŋin. 35Namkhaa taŋ jigsten nyisko medkan chen,
innaŋ ŋe zerkangun medkan mane micha."
36 "Te tshaŋma cuŋcessi zhag ya tustshotpo Konchog yab cigpoa mane yaŋ

suaŋ gyusmed, namkhe phonya ya butshaŋ. 37Mi ḍaŋpo Noae tusla cuŋkan tsogs
mirigssibu yoŋŋi tuslaŋ cuŋin. 38 Jigstennika chulog yoŋŋi saŋ sŋunla, Noa ṭuziŋŋi
naŋŋa chacha tshagpa migun zen taŋ thuŋin, nama coin taŋ bagma taŋin dugs.
39Chulog yoŋste khoŋ tshaŋma khyerte shishi tshogpa khoŋgunla te cuŋcespo gyus
caŋ medpin, tenna tsogs mirigssibu yoŋ zaneaŋ cuŋin."
40 "Zhiŋŋika yodkan mi nyissi naŋne cigpo namkhaa khyerra dzadin yaŋ cigpo

borin. 41Raŋthaggika ḍo skorin yodkan bumo nyissi naŋne cigpo namkhaa khyerra
dzadin yaŋ cigpo borin."
42 "Teboephia shaŋ cos, ciazerna khyozhagunla khyozhe Tsoo yoŋcessi zhagpo

gyusmedte innog. 43 Innaŋ ibo hagoshig, galtes tshanla ṣkunma yoŋcessi tustshotpo
khaŋdagga gyusyodpinna, kho ṣuŋste dugste khoe khoraŋŋi khaŋpe naŋŋa
ṣkunma zhugs micug. 44Teboephia khyozhaa tusgyun ḍalḍig duggos ciazerna
khyozhagunni rewa meddi tusla mirigssibu yoŋṣidces innog."
45 "Sponboe khoraŋŋi khaŋpe stastog taŋ zhan yogpogunla tussika zhagdaŋŋi

kharji taŋcessi phia skoskan idshescan taŋ shesrabscanni yogpo su innog?
46Sponbo logste yoŋŋacig yogpoboe khoe skoskanni laspo coin thoŋna khoa solras
taŋin. 47Ŋe khyozhaa denba zerrad, sponboe, khoraŋŋi nor tshaŋma stastog cocessi
khagpo khoa taŋin. 48 Innaŋ yogpobo ŋanpa inna khoe, 'Ŋe sponbo tusyunriŋ logste
miyoŋ' samste 49 khoraŋŋi ṭopa yogpogunla rduŋces gozug coste, raroskangun

g24:29 ibo zhalchad snyiŋpe yeshaye speche 13:10 taŋ 34:4 taŋ Yoelli speche 2:10 naŋŋa yodte
innog.

nyampo zen chaŋ thuŋin dugin. 50Khoe rewa micoe zhagga yaŋ khoa gyusmeddi
tustshotpoeka sponbo yoŋste 51 kho tumpatumpe naŋŋa cadte khachospagun
nyampo borin, teru nags ṣanṭe zhaste ŋuces taŋ so ṣigces yoŋin.

Nachuŋ rcui ruŋs.

25:1 ne 13

25 1Yeshui mols, "Namkhe gyalṣid ni skyoŋtse khurte magpaa thugga
chakanni nachuŋ rcu tsogs in. 2Khoŋgunni naŋŋa ldadpa medkan ṣŋa taŋ

shesrabscan ṣŋa yodpin. 3Ldadpa medkan ṣŋakoe skyoŋtseta khurs, innaŋ skyoŋtse
naŋŋa nancessi phia theba samar khurrala rjed. 4Shesrabscangunni skyoŋtse
nyampo skyoŋtse naŋŋa nancessi phia theba samarraŋ khurs. 5Magpa lebbala tus
maŋpo gorpa khoŋ tshaŋma ŋalte nyidla soŋ."
6 "Tshanphedshigga 'Magpa lebdug, thuggala yoŋshig' zerte skad tshor."

7 "Nachuŋ tshaŋma laŋste odgun salpo cos. 8Ldadpa medkan ṣŋakoe shesrabscan
ṣŋakoa zer, 'Ŋazhe odpo shirugpa juju ŋazhaa samar tsapig toŋŋaŋ.' 9Khoŋgunni
zers, 'Taŋŋamed. Ŋazhe khyozhaa taŋna ŋadaŋ tshaŋmala nyuŋun chen, tesaŋ
samar tsoŋkannika soŋte khyozharaŋŋi phia nyos.' 10Khoŋgun samar nyoala soŋte
med zane magpa leb. Ḍalḍig yodkan nachuŋgun magpa nyampo bagstonni ḍonla
soŋ yaŋ ghobo cugs."
11 "Stiŋne zhan ṣŋakoaŋ yoŋste magpaa zers, 'Acole, acole, ŋazhe phia gho

pheadzaddaŋ' 12 Innaŋ khoe lantaŋs, 'Ŋe denba zerrad, ŋe khyozhaa shessamed.' "
13Dorlduste Yeshui mols, "Mirigssibu ka zhag taŋ tustshottika logste yoŋcespo,

khyozhaa gyusmedpa shaŋ cos."

Yogpo summi ruŋs.

25:14 ne 30
14Yeshui mols, "Namkhe gyalṣid ni besla che saŋ sŋunla mizhiggi khoraŋŋi

yogpogun bodte nor stadkan tsogs in. 15Khoe yogpo rerea khyud naŋzhin mulli
pene skaŋskanni gigu, taŋpoboa ṣŋa, nyispaboa nyis, yaŋ sumpaboa cig taŋste
khoraŋ besla soŋ."
16 "Mulli pene gigu ṣŋa thobkanboe tennamalla soŋte, penebo lassi naŋŋa taŋspa

theba gigu ṣŋa jor. 17Tenna tsogs gigu nyis thobkanboaŋ theba gigu nyis jor.
18 Innaŋ gigu cig thobkanboe saa ḍuste sponboe pene taŋskanbo vaste bors."

19 "Tus maŋpoe stiŋne sponbo logste yoŋs yaŋ yogpo sumkoe kane stsirug lens.

20Gigu ṣŋa skaŋste mul thobkanboe yaŋ theba gigu ṣŋa khyoŋste zers, 'Sponbole
nyeraŋŋi ŋaa gigu ṣŋa sals, zigssaŋ ŋa theba ṣŋa jor.' "
21 "Sponboe zers, 'Gyalla cos, yogpo zaŋpo taŋ idshescan, khyoraŋ nyuŋunzhiggi

naŋŋa idshescan luspa, ŋe khyoraŋŋa nor maŋpoeka waŋcha taŋin, yoŋ ŋa nyampo
gamo cos.' "
22 "Gigu nyis skaŋste mul thobkanboe zers, 'Sponbole nyeraŋŋi ŋa gigu nyis sals,

zigssaŋ ŋaa theba gigu nyis jor.' "
23 "Sponboe zers, 'Ma gyalla soŋ, yogpo zaŋpo taŋ idshescan, khyoraŋŋi

nyuŋunzhiggi naŋŋa ḍaŋpo cospa, ŋe khyoraŋŋa nor maŋpoeka waŋcha taŋin, yoŋ
ŋa nyampo gamo cos.' "
24 "Tene gigu cig skaŋste mul thobkanboe zers, 'Sponbole, nyeraŋ snyiŋrje

medkan, khoraŋŋi matabkanni sakyaddi kane rŋakan taŋ saon mayogkanni
sakyaddi kane ldukan inkanbo ŋa gyusyod pasaŋ 25 ŋa nyeraŋŋa jigste, nyeraŋŋi
mulli pene gigu se yogga vaste borpin, nyeraŋŋi penebo logste nams.' "
26 "Sponboe zers, 'Yogpo ŋanpa, lasmilam. Ŋa ŋaraŋŋi matabkanni sakyaddi

kane rŋakan taŋ ŋe saon mayogkanni sakyaddi kane ldukan inkanbo khyoraŋŋa
gyusyodteaŋ, 27 khyoraŋŋi ŋe penebo muldzodkhaŋŋi naŋŋa ciphia mataŋspin?
Galtes taŋspinna, ŋa yoŋste pharnyampo ŋari pene lente yodḍo.' "
28 "Sponboe zers, 'Khoe kane gigu skaŋskanni penebo lente gigu rcu yodkanboa

toŋ 29 taŋskanbo gyalla coste kolkangunla maŋŋa taŋces matshad khoŋŋi naŋne
ludte chen, innaŋ makolkangunni kane nyuŋun yodkanboaŋ khyerin. 30 I
phanmithogssi yogpo philogga munḍiggi naŋŋa phoŋ, teru nags ṣanṭe zhaste ŋuces
taŋ so ṣigces yoŋin' "

Stiŋjuggi ŧhimscad.

25:31 ne 46
31Yeshui mols, "Mirigssibu zirrjiddi naŋŋa phonya tshaŋma nyampo yoŋŋi tus,

kho gyalpoe tshulla khoraŋŋi zirrjiddi ŧhissika dugin. 32Gyalkhams tshaŋme migun
khoe dunla ldusin, lugsdzi Rame ṭone luggun phea tsogsla khoe migun soso phein.
33Khoe yaspa chogsla lug taŋ yoma chogsla Rama gun borin."
34 "Tene gyalpoe yasla yodkangunla zerin ŋe yabbi cinlabs salkangun, khyozhe

norskal namkhe gyalṣidpo lennala yoŋ, kabo khyozhe phia jigsten dzadpane pharla
ḍalḍig dzadte in. 35Ŋa stogs zane khyozhe zan taŋs yaŋ ŋa skoms zane khyozhe

DRAFT 26 December 2018 Copyright © Wycliffe



Madtha 25–26 66

tuŋces taŋs, masheskan ininnaŋ ŋaa khyozhe khaŋpe naŋŋa gasus zhus. 36Ŋa
ljernyalla yod zane koslag skons, ŋa zumo yoŋ zane stastog cos, yaŋ ŋa tsonkhaŋŋa
yod zane thuggala yoŋs."
37 "Tene te mi ḍaŋpogunni zerin, 'Tsoole, nam nyeraŋ stogria thoŋte ŋazhe kharji

taŋs ya skomsa thoŋte thuŋces taŋs? 38Nam nyeraŋ masheskan thoŋte ŋazhe
khaŋpe naŋŋa gasus zhus, ya ljernyalla thoŋte koslag skons? 39Yaŋ zumo ya
tsonkhaŋŋa yodda thoŋte nam thoggala yoŋs?' "
40 "Tene gyalpoe zerin, 'Ŋe khyozhaa denba zerrad khyozhe ŋe spun uthugs

chuŋshog cigga coskangun ŋaa coste in.' "
41 "Tene yoma chogsla yodkangunla zerin, 'Rŋan phogkan, khyozhagun

ŋane thagriŋŋa mane mishicessi mee naŋŋa soŋ kabo shetan taŋ khoe phonya
ŋanpagunni phia coa dzadte in. 42Ŋa stogs zane khyozhe zacesla caŋ mataŋs, ŋa
skoms zane thuŋcesla caŋ mataŋs. 43Ŋa misheskan in zane khyozhe khaŋpe naŋŋa
gasus mazhus, ljernyal yod zane koslag maskons, zumo ya tsonkhaŋŋa yod zane
ŋa stastog macos.' "
44 "Khoŋgunni lantaŋin, 'Tsoole, nam ŋazhaa nyeraŋ stogria, skomsria,

masheskan, ya ljernyalla, ya zumo, ya tsonkhaŋŋa yodda thoŋte nyeraŋŋa rogs
macos?' "
45 "Tene gyalpoe zerin, 'Ŋe khyozhaa denba zerrad, ŋe spun uthugs chuŋshog

cigga yato macospa, ŋaa macoain.' "
46 "Khoŋgun thamedpe chadpe naŋŋa khyerin innaŋ mi ḍaŋpogun thamedpe

mitshe naŋŋa chen."

Yeshu sadcessi jusŋan ldiŋs.

26:1 ne 5

26 1Yeshui te tshaŋma mol tsharte stiŋne khoŋŋi lobṭuggunla mols, 2 "Naŋsla
pesaggi tuschen inkanbo khyozhagunla gyusinnog, yaŋ te zhagga

mirigssibu ḍaoe lagga ṣkyaŋshiŋŋika ṣkyaŋŋala stadin."
3Tene lama uskyoŋgun taŋ Yahudape uskyoŋgun, lama chenmo Kayaphas

zerkanni phoḍaŋŋi naŋŋa dzomste 4 saŋwe naŋŋa Yeshu zumste sadcessi jusŋan
ldiŋs. 5Khoŋgunni zers, "Innaŋ pesaggi tuschenni tusla mico ciazerna mitshogsla
ṣo yoŋste hiliŋs phiŋṣidces innog."

Yeshui ua ṭizhimcanni mar lugs.

26:6 ne 13
6Tsoo Yeshu Bedthani ḍoŋsebba dzenadne phankan Shimonni khaŋpe naŋŋa

7 cogtse dunla stente zhugste yodtus, ṭizhimmi mar rincan skaŋkanni karyolli nod
khurkanni bumozhig yoŋs yaŋ ṭizhimbo khoŋŋi uika lugs.
8Tebo thoŋŋacig lobṭuggunla ṣo yoŋste, cig taŋ cigga zers, "Cia tebo godla

taŋste innog? 9Te ṭizhimmi mar rincanbo rin chenmozhigga tsoŋste penebo
nyalbacangunla goste taŋshigpiaŋ."
10Yeshui tebo khyente khoŋgunla mols, "Khyozhe i bumoe semsla cia nags

stannad? Khoe ŋe phia las zaŋpo coste innog. 11Nyalbacangun tusgyun khyozhaa
nyampo lussanog, innaŋ ŋa khyozhaa nyampo tusgyun milus. 12Ŋe zugspoeka
mar lugste khoe ŋa shite subcessi phia ḍalḍig coste innog. 13Ŋe khyozhaa denba
zerrad, jigsten gaŋpoe naŋŋa gamoe nastshul shadsa tshaŋmala, i bumoboe ŋaa
coskanboaŋ shadte kho idtu coin."

Yeshua karyodpa yude ŋolog cos.

26:14 ne 16
14Tene lobṭug rcugnyissi naŋne karyodpa Yuda zerkanbo lama uskyoŋgun yodsa

soŋte 15 ṭis, "Galtes ŋe Yeshu khyozhagunla stadna, ŋaa ci taŋin?" Khoŋgunni
khoa mulli pene sumcu taŋs. 16Tenna tusne pharla yude Yeshu lama uskyoŋgunla
stadcessi skabs tsals.

Yeshui lobṭuggun nyampo pesaggi dontaŋ dons.

26:17 ne 30
17Skyur medkanni tagi tuschenni gome zhag, lobṭuggun Yeshuika yoŋste ṭis,

"Ŋazhe nyeraŋ doncessi phia pesaggi dontaŋ karu ḍalḍig cole."
18Khoŋŋi mols, "Yerushalemmi gyalse naŋŋa ŋe zerkanni miboeka soŋte khoa

zer, 'Lobponni zerdug ŋe phia ldamma dzadkanni tuspo nyemo dug. Ŋaraŋŋi
lobṭuggun nyampo khyoraŋŋi khaŋpe naŋŋa ŋaa pesaggi dontaŋ zen.' " 19Tene
lobṭuggunni Yeshui molkan naŋzhin pesaggi dontaŋ ḍalḍig cos.
20Phitog chacig lobṭug rcugnyis nyampo Yeshu cogtse dunla nyassika stente

21 dontaŋ donin yodtus, khoŋŋi lobṭuggunla mols, "Ŋe khyozhaa denba zerrad
khyozhaa tshaŋme naŋne cigciggi ŋaa ḍaoe lagga stadin."

22Khoŋgun maṣanṭe tsherte, ciggi stiŋne ciggi ṭis, "Tsoole, tantan ŋata manḍo?"

23Yeshui lansals, "Ŋa nyampo daben ciggi naŋne zakanboe ŋaa ḍaoe lagga stadin.
24Dampe suŋrabssi naŋŋa Griiste yodkan naŋzhin mirigssibu shigos, innaŋ
mirigssibu ḍaoe lagga stadcescanni miboa tsamshiggi jigspa miyoŋ. Te saŋta kho
maskyespinna khoe phia gyalla yodḍo."
25Tene Yeshu ḍaoe lagga stadcescanni yude zers, "Lobponle tantan ŋata manḍo."
Yeshui mols, "Ona khyoraŋ in."
26Dontaŋ donin yodtus, Yeshui tagi namste Konchogga thugrjeche zhuste cagga

dzads yaŋ lobṭuggunla salin mols, "Ibo ŋe zugspo in, lente zo."
27Tene donskyogpo nams yaŋ Konchogga thugrjeche zhuste khoŋgunla salin

mols, "Khyozhaa tshaŋme i naŋne thuŋ 28 ibo ŋe ŧhag in kaboe Konchog taŋ
khoŋŋi migunni parla chaddonbo tantan dzaddanog, yaŋ mi maŋpoe sdigpe phia
ṣogchod tshulla phos. 29Ŋe khyozhaa zerrad, i rgunchaŋbo khyozhagun nyampo
ŋe yaŋskyar mithuŋ namtshogpa ŋaraŋŋi yabbi gyalṣiddi naŋŋa iboa soma tontag
misal."
30Khoŋgunni Konchogga stodpe lu phul tsharracig, khoŋgun oliwwi ria skyods.

Yeshui Piŧarri khoŋ misheszun taŋcespo luŋstan dzads.

26:31 ne 35
31Tene Tsoo Yeshui lobṭuggunla mols, "Diriŋ tshanla khyozhaa tshaŋme ŋa

phaŋste chen ciazerna Konchoggi molla dzadte innog,
'Ŋe lugsdzi sadcugin,
Yaŋ lug tshaŋma yante chen.'

32 "Innaŋ ŋa sontea laŋŋa dzadte stiŋne khyozhe saŋ sŋunla Galillii yuljoŋsla chen."
33Piŧarri lantaŋs, "Tshaŋme nyeraŋ phaŋnaŋ, ŋe nyeraŋ mane miphaŋ."
34Yeshui, "Ŋe khyoraŋŋa denba zerrad inna tshanla capoe caskad taŋŋi saŋ

sŋunla, khyoraŋŋi ŋaa lan sum misheszun taŋin."
35Piŧarri utshugs taŋste zers, "Ŋa nyeraŋ nyampo shigosnaŋ, ŋe nyeraŋ misheszun

mane mitaŋ." Tenna tsogs zhan lobṭug tshaŋmeaŋ zers.

Gedshemane tshassi naŋŋa Yeshui moslam zhus.

26:36 ne 46
36Tene Tsoo Yeshu lobṭuggun nyampo Gedshemane zerse nassa skyods yaŋ

khoŋŋi khoŋgunla mols, "Khyozhagun ika dug, ŋa aka moslam zhua chad"

37Khoŋŋi Piŧar yaŋ zebeddii butsha Yakob taŋ Yohanan nyisko, khoŋraŋ nyampo
khyerra dzads, Yeshua thugstsher skyodte tshabssa dzads. 38Yeshui khoŋ tshaŋkoa
mols, "Ŋe semsla tsherkha maṣanṭe shices tsogs rag. Ika dug, ŋa nyampo nyid
mataŋŋa laŋste dug."
39Yeshu khoŋgunni saŋ tsapig thagriŋŋa skyodte, ljargyelte zhaldoŋ seka phabste,

moslam zhuin mols, "Ŋe yable, zhan thabsshig yodna i sdugsŋalli korebo ŋe kane
thenna dzaddaŋ, innaŋ ŋe dodpa naŋzhin manpa, nyeraŋŋi thuggoŋs naŋzhin coa
dzad."
40Tene Yeshu lobṭug tshaŋko yodsa logste skyods yaŋ khoŋgun nyidla soŋte zigs.

Khoŋŋi Piŧarla mols, "Chutshod ciggaŋ ŋa nyampo nyid mataŋŋa dugmanyanna?
41Khyozhaa sdigpe naŋŋa migyelcessi phia nyid mataŋŋa moslam zhus.
Semsnyiddi dodpa sdigpe naŋŋa migyelces yodnaŋ zugspo uthugs yodte innog."
42Lan nyispa khoŋ tsapig thagriŋŋa skyodte moslam zhua dzads, "Ŋe yable,

galtes i sdugsŋalli korebo ŋe thuŋste mane then nyances medna, nyeraŋŋi thuggoŋs
naŋzhin ḍubshig." 43Khoŋ logste skyoddacig, lobṭuggun ṣanṭe ŋalcespoe nyidla
soŋte zigs.
44Lobṭuggun yaŋskyar borte khoŋ tsapig thagriŋŋa skyodte lan sumpa sŋunma

tsogsla moslam zhua dzads. 45Tene khoŋ lobṭuggun yodsa logste skyodte mols,
"Taruŋŋaŋ khyozhaa nyid taŋin ŋaltshoada? Stos, mirigssibua ŋolog coste
sdigcangunni lagga stadcessi tustshotpo leb tshar. 46Loŋ, ŋadaŋgun chen. Stos, ŋaa
ŋolog cokanbo yoŋŋala."

Yeshu zums.

26:47 ne 56
47Tsoo Yeshui zhalta salin yod zane lobṭug rcugnyispoe naŋne Yuda teka leb,

kho nyampo lama uskyoŋgun taŋ Yahudapa uskyoŋgunni kalkanni mi maŋpo rai
taŋ berga Rompo khurte yoŋs. 48Ŋolog cokanboe khoŋgunla Yeshu zummala
stagsshig coin zers "Ŋe pug taŋkanni mibo khyozhe zum." 49Tennamalla Yuda
Yeshu yodsa soŋte, "Lobponle, jule" zerte pug taŋs.
50Yeshui khoa mols, "Dzao, khyoraŋ coala yoŋskanbo cos." Tene khoŋgun

yoŋste Yeshu zums yaŋ lcagthag nyampo tags. 51Hunmedla lobṭug ciggi khoraŋŋi
rai phiŋste lama chenmoe yogpoa gyabste khoe namchogpo cadtaŋs.
52Yeshui khoa mols, "Rai shubssi naŋŋa cug ciazerna rai kolkan tshaŋma rai

kane shiin. 53Khyoraŋŋi ci sam, galtes ŋe ŋaraŋŋi yabba zhuna tennamalla phonye

magmi ḍaŋs medshig ŋaa skyobba kalla midzadda? 54 Innaŋ galtes tebo ŋe cona,
tene dampe suŋrabssi naŋŋa igun ŋeka cuŋgos molkanbo kazuggi ḍanḍa ḍubin."
55Tene Yeshui khoŋ zumkangunla mols, "Rai taŋ berga khurte ŋa zumma yoŋste

ci ŋa stanshig innogga? Chodkhaŋŋi naŋŋa zhagdaŋ ŋe labzha taŋ zane khyozhe ŋa
cia mazumspin? 56 Innaŋ dampe suŋrabssi naŋŋa luŋstonpe Griiskangun ḍubcessi
phia i tshaŋma cuŋgos." Tene khoŋ phaŋste lobṭuggun shor.

Yeshu Yahudape tshogsdui dunla khyers.

26:57 ne 68
57Tsoo Yeshu zumkangunni, khoŋ lama chenmo Kayaphassika khyers, karu

chosŧhimsla khaspagun taŋ Yahudape uskyoŋgun dzomste yodpin. 58 Innaŋ Piŧar
lama chenmoe phoḍaŋŋi gyaŋskor tshogpa thagriŋzhigne khoŋŋi gyabne soŋ yaŋ
naŋkugga soŋte Yeshua ci corug stala ṣuŋkangun nyampo seka dugs.
59Lama chenmo taŋ Yahudape tshogsdui thusmi tshaŋme Yeshu sadnyancessi

zusme spaŋpo tsals. 60Maŋpoe zusme spaŋpo taŋnaŋ khoŋ sadnyancessi
spaŋpozhig mathob. Stiŋjugga mi nyis yoŋste 61 zers, "I miboe, 'Ŋe Konchoggi
chodkhaŋ shigste, zhag summi naŋŋa yaŋskyar stsignyanin' zerrarag."
62Tene lama chenmo laŋste Yeshua zers, "Khyoraŋŋi gyabgalla spaŋpo

taŋkangunla lantaŋŋa medda? Raŋ skyobcessi phia khyoraŋŋa zerces yodda? "
63 Innaŋ Yeshu cubcadte zhugs. Tene lama chenmoe zers, "Ŋe khyoraŋŋa Konchog
sonpoe naa kallad, ŋazhaa shoddaŋ khyoraŋ ldamma dzadkanni Mashikaa,
Konchoggi ṣas inna?"
64Yeshui mols, "Ona nyeraŋŋi zerkanbo in, innaŋ ŋe khyozhaa zerrad, maoŋspe

tussi naŋŋa mirigssibu kunwaŋ Konchoggi chag yaspe ŧhissika dugste, namkhe
ṣinnika zhonte yoŋŋa khyozhe thoŋin."
65Tene lama chenmo laŋste khoraŋŋi Kospo shags yaŋ zers, "Khoe Konchogga

dadlog coste innog. Ŋadaŋŋa i saŋ maŋŋa spaŋpo ci gosin? Khoe dadlog cokanbo
dagsaraŋ khyozhe tshorte innog. 66Khyozhe ci thagcaddad?" Khoŋgunni lantaŋs,
"Kho sadgoshessi ospa innog."
67Tene khoŋgunni khoŋŋi zhaldoŋŋika thu gyabste multhug coste rduŋs yaŋ

zhangunni khoŋŋa ḍamlcags taŋin 68 habgod taŋin zers, "Ldamma dzadkanni
Mashika ŋazhaa luŋstan shoddaŋ, khyoraŋŋa rduŋkanbo su innog?"

DRAFT 26 December 2018 Copyright © Wycliffe



Madtha 26–27 71

Piŧarri Yeshu masheszun taŋs.

26:69 ne 75
69Piŧar philogga phoḍaŋŋi kyaŋre naŋŋa dugste yod zane, yogmozhig kho yodsa

yoŋste zers, "Galillipa Yeshu nyampo khyoraŋŋaŋ medpinna?"
70 Innaŋ khoe khoŋ tshaŋme dunla zun taŋste zers, "Khyoraŋŋi cia skorla spera

taŋŋad ŋa caŋ gyusmed."
71Tene kho gyasghoeka soŋ, teru zhan yogmozhiggi kho thoŋte nyekhorla

yodkangunla zers, "I mibo Natsaredpa Yeshu nyampo dugpin."
72Khoe yaŋskyar misheszun taŋin naa skyalte zers, "Te mibo ŋe shessamed."
73Tsapigshiggi stiŋne teka laŋste yodkangun Piŧar yodsa soŋte zers, "Tantanla

khyoraŋŋaŋ khoe ṭopagunni naŋne cig innog ciazerna khyoraŋŋi spera taŋtshulbo
Galillipa tsogs rag."
74Piŧarri kho ŋan phogshig zerin naa skyalte zers, "Ŋe te mibo shessamed."

Tennamalla capoe skad taŋs.
75Tene Piŧarla Yeshui, "Capoe caskad taŋŋi saŋ sŋunla, khyoraŋŋi ŋaa lan sum

misheszun taŋin" molkanbo idtu yoŋs, yaŋ kho philogga soŋte maṣanṭe ŋus.

Yeshu Pilatuika khyers.

27:1 ne 2

27 1Ŋatog ŋamone, lama uskyoŋ tshaŋma taŋ Yahudape uskyoŋgunni Tsoo
Yeshu sadgos zerte thagcads. 2Khoŋgunni khoŋŋi chag ldamste kalon

Pilatui lagga stadda khyers.

Yude khoraŋ sads.

27:3 ne 10
3Ŋolog cokanni yude Yeshua shadcessi chadpa phogga thoŋte khoe cokanboeka

tsherkhaa yoŋste yaŋ mulli pene sumcubo lama uskyoŋgun taŋ Yahudape
uskyoŋgunla logste khyers, 4 yaŋ khoe zers, "Ŋe noŋsmedkanzhigga ŋolog coste
sdigpa costog."
Khoŋgunni zers, "Ŋazhe cia tsherkhaa coin. Teboa tsherkhaa khoraŋŋi cos"
5Tene yude chodkhaŋŋi naŋŋa mulli penegun phaŋs yaŋ philogga soŋte

ogskyelliga zhugs.

6Lama uskyoŋgunni mulli penegun tuste zers, "I penegun mi sadcesla shalpa,

chodkhaŋŋi baŋdzoddi naŋŋa borcespo ŧhims naŋzhin galte innog" 7Khoŋgunni
te peneboa dzama cokanni zhiŋbo nyoste zhanyulli migun shina subcessi phia
nassa cocesla thagcads. 8Tenna gyuntshanboe phia dagsaŋ te zhiŋboa ŧhaggi zhiŋ
zerranog. 9Sŋunme luŋstonpa yeremyi molkanbo ḍanḍa ḍubte innog, khoŋŋi mols,
"Israelpagunni ṣog rin cadkanni
Mulli pene sumcu khurte
10Dzama cokanni zhiŋbo nyos.
Kazug Tsoo Konchoggi ŋaa ka salla dzads."

Yeshua Pilatui ṭiwa ṭis.

27:11 ne 26
11Tsoo Yeshu Pilatui dunla zhaŋste yod tus khoe khoŋŋa ṭis, "Khyoraŋ Yahudape

gyalpo inna?"
Yeshui lansals, "In, nyeraŋŋi zerkanbo in."
12Lama uskyoŋgun taŋ Yahudape uskyoŋgunni khoŋŋa nyad kal zane khoŋŋi caŋ

lansalla madzads. 13Tene Pilatui khoŋŋa ṭis, "Khoŋgunni skyon maŋpo kalkanbo
khyoraŋŋa tshorra meragga?" 14Khoŋŋi skyon kalkan ciggaŋ lan masalpa, kalon
maṣanṭe halas.
15Pesaggi tuschenni tusla, kalonni lugṣol naŋzhin, khoe mitshogssi ldamkanni

tsonpa cig phuddadpin. 16Tedusla lasŋan coste miŋcan gyurkan Barabas
tsonpazhig yodpin. 17Mitshogs dzommacig, Pilatui khoŋgunla ṭis, "Barabas ya
Yeshu kaboa ldamma dzadkanni Mashika zerrad, khoŋ nyiskoe naŋne phuddala
khyozhe kabo ldammad?" 18 (Uskyoŋgun Yeshuika tshigcespoe khoŋ Pilatui lagga
stadkanbo khoa gyusyodpin.)
19Pilatu ŧhimsponni ŧhissika dugste yod zane, khoe name i lonbo kals, "Te mi

noŋsmedpoa ŧhimscadcessi naŋŋa ḍes maḍes ciazerna taŋŋi tshanla khoe skorla
jigssnaŋcan nyilam thoŋcespoe ŋaa sdugsŋal chenmo thoŋ."
20 Innaŋ lama uskyoŋgun taŋ Yahudape uskyoŋgunni Barabas phudces taŋ Yeshu

sadcugcessi phia mitshogsla kalonla zhuwa phulcugcessi phia lce kolte khachams
cugs. 21Kalonni yaŋskyar mitshogsla ṭis, "Khoŋ nyiskoe naŋne ŋe khyozhe phia su
phud?"
Mitshogssi lantaŋs, "Barabas phudda dzad."
22Pilatui ṭis, "Tene ŋe ldamma dzadkanni Mashika, Yeshua ci co?"

Mitshogssi zers, "Kho ṣkyaŋshiŋŋa ṣkyoŋ"
23Pilatui ṭis, "Ciphia, khoe ŧhimssi gyabgal ci costog?" Innaŋ mitshogssi kuco

ṣanṭe taŋin zers, "Ṣkyaŋshiŋŋika ṣkyoŋ."
24Pilatui mitshogssi naŋŋa gyurja khyoŋ minyannog sam matshad khoŋgunla ṣo

yoŋste hiliŋs phiŋces gozugspa khoe mitshogssi dunla chu khyoŋste khoraŋŋi
lagpa ŧhus yaŋ zers, "I mibo sadcessi naŋŋa ŋa noŋsmed in, iboe phia khyozhaa
noŋscan innog"
25Mitshogssi zers, "Kho sadcessi nyadgalbo ŋazhaa taŋ ŋazhe ṭugu gunla

phogshig"
26Tene khoŋgunni phia Pilatui Barabas tsonkhaŋne phudcugs yaŋ Yeshua stallcag

gyabte ṣkyaŋshiŋŋika ṣkyaŋcesla magmigunla stads.

Magmigunni Yeshua tshigpa ṣogs.

27:27 ne 31
27Tene kalonni magmigunni, kalonni kharri magmi dzomsse nasse naŋŋa Tsoo

Yeshu khyerte magtshogs gaŋpo khoŋŋa khorte dugs. 28Khoŋgunni khoŋŋi namzaa
phudte, gyalpo gonkan tsogssi namzaa marpozhig skons. 29Tsherme thorshog laste
khoŋŋi ua skons. Khoŋŋi chag yaspe naŋŋa snyugberzhig kals yaŋ khoŋŋi dunla
pigdoŋ tsugste, "Yahudape gyalpoa stsiwa" zerin khoŋgunni tshigpa ṣags. 30Thu
gyab, snyugberbo khurte khoŋŋi ua lan maŋpo gyabs. 31Tshigpa ṣagste stiŋne
khoŋgunni gyalpoe namzaa marpobo phudte, Yeshua khoŋraŋŋi namzabo skons.
Tene khoŋ ṣkyaŋshiŋŋika ṣkyaŋcesla khyers.

Yeshu ṣkyaŋshiŋŋa ṣkyaŋs.

27:32 ne 44
32Khoŋgunni Tsoo Yeshu Yerushalemmi gyalsane phiŋste ŧhidte khyer zane

Kirinpa Shimon thug, yaŋ magmigunni khoa waŋ taŋste Yeshui ṣkyaŋshiŋ
khurcugs. 33Khoŋgun Golgotha (Kaboe tontagpo goi ruspe sakyad) zerkanni
nasseka leb. 34Teru khoŋgunni Yeshua rgunchaŋŋi naŋŋa galh zerkanni sman
ṣeskanni chaŋ doncesla phuls, innaŋ khoŋŋi tebo nyaŋste donna madzads.
35Yeshu ṣkyaŋshiŋŋika ṣkyaŋs tsharracig, khoŋgunni khoŋŋi namzaa gocesla

gyan gyabs, 36 yaŋ magmigun seka dugste Yeshu ṣuŋs. 37Khoŋŋi ui stagga nyadgal

h27:34 gal zerkanbo ṣkyaŋshiŋŋika ṣkyaŋskanni migunla zumo nyuŋun tshorcessi phia thuŋŋa
taŋŋanog

kalkanni stagspoeka ibo Yeshu Yahudape gyalpo in Griiste yodpin. 38Cagpa nyis
khoŋ nyampo ṣkyaŋshiŋŋika ṣkyaŋs, cigpo khoŋŋi yaspa yaŋ cigpo yomaa.
39Te nassa gyudte ḍulkangunni go yugte smadra taŋin zers, 40 "Chodkhaŋ shigste

zhag summi naŋŋa stsigin zerkan khyod, galtes Konchoggi ṣas inna ṣkyaŋshiŋŋi
kane yogga babste raŋ skyobbaŋ."
41Tenna tsogsla lama uskyoŋgun, chosŧhimsla khaspagun taŋ Yahudape

uskyoŋgunniaŋ khoŋŋa tshigpa ṣagin zers, 42 "Khoe zhanmagun skyobs, innaŋ
khoraŋ skyobnyanna midug. Israelpe gyalpo ṣkyaŋshiŋŋi kane dagsa babste yoŋna,
ŋazhe tatpa coin. 43Khoe Konchogga idshes coste khoe zerradpin, 'Ŋa Konchoggi
ṣas in', ta stenba Konchoggi kho skyobbadzad dugga?" 44Tenna tsogsla khoŋ
nyampo ṣkyaŋshiŋŋika ṣkyaŋskan cagpagunniaŋ khoŋŋa tshig taŋs.

Yeshu ḍoŋs.

27:45 ne 56
45Nyiŋguŋne chutshod sumpa tshagpa yul gaŋpo munḍig soŋ. 46Chutshod sumpa

zodshigga Yeshui ibripe skaddi naŋŋa kuco ṣanṭe salin mols, "Eloi eloi lama
sabacthani" kaboe tontagpo, "Ŋe Konchog, ŋe Konchog, nyeraŋŋi ŋa cia phaŋŋa
dzadte in?"
47Teka yodkangunni naŋne khaciggi tebo tshorracig zers, "Khoe luŋstonpa Eliya

boddarag." 48Tennamalla khoŋgunni ṭone cig baŋtaŋste rasbalzhig rgunchaŋ
skyurmoe naŋŋa cugs yaŋ bergeka skyonte Yeshua doncesla taŋs. 49Zhangunni
zers, "Dugcuggaŋ. Luŋstonpa Eliyaa kho skyobbala skyoddugga stenba."
50Yeshui yaŋskyar skad chenmo nyampo kuco salte raŋŋi skuṣogpo sals. 51Tenna

zane chodkhaŋŋi yolla gone jug tshogpa khagnyissi naŋŋa chad. 52Romkhaŋgun
bete shikanni mi dampa maŋpo sontea laŋŋa dzads. 53Yeshu sontea laŋŋa dzadte
stiŋne Romkhaŋne biŋste yoŋkangun dampe Yerushalemmi gyalsa soŋ yaŋ mi
maŋpozhigga thoŋ.
54Yeshu ṣuŋte yodkan maggye sponbo taŋ zhan magmigunni, saŋgul taŋ cuŋkan

tshaŋma thoŋte maṣanṭe jigs yaŋ zers, "Tantanla khoŋ Konchoggi ṣas inkyag."
55Teru thagriŋzhigne Yeshu ṣkyaŋshiŋŋa ṣkyaŋcespo sten bumo maŋpo yodpin,

khoŋgun Yeshui gossdomgun rigste zhabshi zhuin khoŋ nyampo Galilline parla
yoŋste inpin. 56Khoŋgunni ṭoa Miryam Magdallenma, Yoseb taŋ khoe no Yakobbi
ama Miryam taŋ zebeddii butshaa gunni ama yodpin.

Spurkhaŋŋi naŋŋa Yeshui spur borra dzads.

27:57 ne 61
57Muncurubkyis yod zane Yoseb zerkan Arimathapa mi chugpozhig teru yoŋs,

khoaŋ Yeshui lobṭugzhig inpin. 58Kho Pilatuika soŋte, khoa Yeshui spur sal
zerte zhuwa phuls, tene Pilatui tebo khoa toŋ zerte ka taŋs. 59Yosebbi Yeshui
spur khyerte ras lagmo kuspoe naŋŋa tumste 60 ḍaggi naŋŋa khoraŋŋi phia skoste
yodkanni soma spurkhaŋboe naŋŋa Yeshui spur bors yaŋ spurkhaŋŋi kheka rdoa
lebleb chenmozhig rilte kho soŋ. 61Magdallenma Miryam taŋ zhan Miryam gun
spurkhaŋŋi aŋo chogsla dugste yodpin.

Magmigunni Yeshui spurkhaŋ ṣuŋs.

27:62 ne 66
62Thorezugpo shabbaddi zhagga, lama uskyoŋgun taŋ pharushipagun Pilatu

yodsa soŋ. 63Khoŋgunni zers, "Sponbole, te gobskorkanboe sontea yodtus khoe,
'Zhag summi stiŋne ŋa sontea laŋin' zerkanbo ŋazhaa idturag. 64Teboephia zhag
sum tshogpaa khoe Romkhaŋŋa ṣuŋkan rig borra dzad, te mane khoe lobṭuggun
yoŋste robo skuste khyerte migunla kho shikangunni ṭone laŋs zerṣidces innog.
Tene ŋadaŋgunni phia stiŋjuggi gobskorbo sŋunme saŋ maŋŋa thua yoŋin."
65Pilatui zers, "Magmigun khyerte tsamthub nyannaŋ stanpo coste ṣuŋcug."

66Tene khoŋgun soŋte spurkhaŋbo stanpo coste ghoeka thetse gyabs, yaŋ
magmigun ṣuŋŋa bors.

Yeshu sku sontea zhaŋs.

28:1 ne 10

28 1Shabbad, ŋaltshoe zhaggi stiŋne zanyime zhagga ŋatog nyima sharkisla,
Magdallenma Miryam taŋ zhan Miryamzhig spurkhaŋŋa stala soŋ.

2Hunmedla saŋgul ma chenmozhig yoŋs ciazerna Konchoggi phonya namkane
babste spurkhaŋŋi ghoe kane rdoa leblebpo rilte, teka zhugs. 3Khoŋŋi zhaldoŋ
skamlag tsogsla ldaŋshan yaŋ namzaa khaa tsogs karpo yodpin. 4Khoŋ thoŋte
ṣuŋin yodkan magmigun maṣanṭe jigste darin seka gyelte shikan tsogs gyur.
5Phonye bumo nyiskoa mols, "Jigs majigs, khyozhe ṣkyaŋshiŋŋika ṣkyaŋskan

Yeshua tsalkanbo ŋa gyusyod. 6Khoŋ ika med; khoŋŋi molkan naŋzhin khoŋ
sontea zhaŋste in. Yoŋste khoŋŋi spur borse nassa stos. 7Tene gyogspa soŋte

khoŋŋi lobṭuggunla shod, 'Khoŋ shikangunni ṭone sontea zhaŋste, khyozhe saŋ
sŋunla Galillii yuljoŋssi naŋŋa skyodin. Teru khyozhagunla khoŋ jalin.' Ŋe
shadkangun idtu bor."
8Tene bumogun jigsnaŋ thadte gamo nyampo spurkhaŋne baŋtaŋin khoŋŋi

lobṭuggunla shaddala soŋ. 9Khoŋ nyisko chen yod zane hunmedla Yeshu
khoŋgunni dunla jalte, "Jule" mols. Khoŋgun Yeshui dunla soŋ yaŋ khoŋŋi zhabsla
thamste chagphuls. 10Yeshui khoŋgunla mols, "Jigs majigs. Soŋte ŋe spungunla,
Galillia soŋ zer yaŋ khoŋgunni ŋaa teru thoŋin."

Spurkhaŋ ṣuŋkangunni nastshul shads.

28:11 ne 15
11Bumo nyisko chen yod zane, magmi ṣuŋkan khacig Yerushalemmi gyalsaa

yoŋste cuŋkan tshaŋma lama uskyoŋgunla shads. 12Lama uskyoŋgun taŋ Yahudape
uskyoŋgun dzomste magmigunla pene maŋpo taŋste zun taŋcugcessi thabsldiŋs.
13Khoŋgunni magmigunla zers, "Khyozhe, 'Tshanla ŋazhaa nyidla soŋte yod zane
khoe lobṭuggun yoŋste ro ṣkuste khyertog' zergos. 14Galtes tebo kalonni tshorna,
ŋazhe skyobste khyozhaa chadpa phog micug." 15Tene magmigunni pene lente
khoŋgunni zerkan naŋzhin cos pasaŋ, Yahudape ṭoa diriŋ tshogpaŋ te sperabo
khyebsin innog.

Yeshui stiŋjuggi labzha sals.

28:16 ne 20
16Tene Galillii naŋŋa Yeshui soŋ molkanni rika lobṭug cugshigpo soŋ.

17Khoŋgunni Yeshu jallacig chagphuls, innaŋ khaciggi (Khoŋ Yeshu innahe
samste) thetshoms cos.
18Yeshu khoŋgun yodsa skyodte mols, "Namkhaa taŋ jigstenni naŋŋa yodkan

tshaŋmeka waŋcha gaŋpo ŋa salla dzadte in. 19Teboephia gyalkhams tshaŋme
naŋŋa soŋte migun ŋe lobṭug gyurcugcesla stsonḍus coste khoŋgunla yab, ṣas taŋ
dampe thugnyiddi tshanni naŋŋa ŧhus toŋ. 20Yaŋ ŋe khyozhaa taŋkanni ka tshaŋma
kanyancesla khoŋgunla labzha toŋ, yaŋ ŋa tussi thama tshogpaŋ khyozhaa nyampo
tusgyun dugcespo idtu bor..

